
Projekti “Edukimi për qytetarinë demokratike“ (EQD) u ndërmor në vitin 1997, me qëllim që të përcaktonte vlerat, aftësitë dhe shprehitë individuale të domosdoshme për pjesëmarrje aktive qytetare dhe  rrugët e formimit dhe të transmetimit të tyre tyre tek të tjerët.



Për këtë qëllim u formua një grup i përbërë nga përfaqësues të ministrive të arsimit, ekspertë, organizma ndërkombëtarë e OJQ të përfshira në fushën e edukimit për qytetarinë demokratike. Veprimtaritë e parashikuara në projekt, të bazuara jo vetëm në teori por edhe në veprimtarinë e përditshme praktike, u grupuan si më poshtë:



A - Grupi i parë  punoi për përpunimin e koncepteve dhe të përkufizimeve kryesore të qytetarisë demokratike. Qëllimi i veprimtarisë së këtij grupi ishte përpunimi i kuadrit konceptual të edukimit për qytetarinë demokratike,  përcaktimi i terminologjisë së përshtatshme dhe i aftësive bazë të nevojshme për ushtrimin e demokracisë në shoqëritë evropiane.



B - Grupi  i dytë  punoi për ideimin e projekteve pilot veçanërisht në fushën e qendrave të qytetarisë. Qëllimi veprimtarisë së këtij grupi ishte të identifikonte, të vlerësonte dhe të nxiste zhvillimin e qendrave të qytetarisë ( të kuptuara si nisma rë reja dhe fuqizuese që mundësojnë pjesëmarrjen aktive të qytetarëve në shoqëri veçanërisht në nivel lokal). Në këtë kuadër u identifikuan dhe  u mbështetën partneritete ndërmjet aktorëve të ndryshëm të përfshirë në fushën e  edukimit për qytetarinë demokratike (si shkollat, prindërit, mediat, ndërmarrjet, autoritetet lokale, institucionet e arsimit të të rriturve).



C -  Grupi i tretë pati si objekt të punës së tij veprimtaritë  trajnuese dhe sistemet që i mbështetin ato. Veprimtaritë e këtij grupi synonin të  identifikonin metoda dhe rrugë të ndryshme të të nxënit, të mësimdhënies dhe të trajnimit; të krijonin një rrjet trajnerësh dhe edukatorësh në fushën e edukimit për qytetarinë demokratike; të siguronin shkëmbimin e  informacionit dhe të  përvojave në fushën e EQD si dhe mundësitë për forume për  reflektime dhe diskutime.



Veprimtaritë e shumta të organizuara në periudhën 1997 - 2000� janë shoqëruar me hartimin e një raporti përmbledhës të projektit dhe të tri studimeve plotësuese të paraqitura në konferencën  përmbyllëse  të projektit (Strasburg, 14-16 shtator 2000), që me përjashtim të këtij studimi(“Koncepte dhe kompetenca themelore…”) titullohen si më poshtë: 



1. “Edukimi për qytetarinë demokratike: veprimtari që zhvillohet gjatë gjithë jetës“, nga César Birzéa, raport përmbledhës i të gjithë projektit.

2. “Qendrat e qytetarisë: fuqizim, pjesëmarrje dhe partneritet“ nga Liam Carey e Keith Forrester.



3. “Strategji për mësimin e qytetarisë demokratike“ nga K.H. Duerr, V. Spajic- Vrkas dhe I. Ferreira Martins. 

TË NXËNËT PËR QYTETARINË DEMOKRATIKE 



1.1. Kuadri i përgjithshëm



   1.1.1 Të nxënët për qytetarinë demokratike: mjet për zhvillimin e një kulture të të drejtave dhe                                                              	të përgjegjësive.

	1.1.1.1. Marrëdhëniet ndërmjet të drejtave dhe përgjegjësive.

	1.1.1.2. Të drejtat dhe përgjegjësitë si mision edukativ.

	1.1.1.3. Mjedisi në të cilin  zhvillohet EQD - në ndryshim të pandërprerë EDQ.

   1.1.2. Të nxënët për qytetarinë demokratike në Evropë - gjëndja aktuale.

   1.1.3. Ndryshimi i  mjedisit të të nxënit për qytetarinë demokratike.

	1.1.3.1. Ndryshimet në kontekstin edukativ.

	1.1.3.2. Lindja dhe Perëndimi: ngjashmëri dhe ndryshime në kontekste në ndryshim.

   1.1.4. Reformat arsimore dhe të nxënit për qytetarinë demokratike.

   1.1.5. Edukimi për qytetarinë demokratike dhe ai në fusha të tjera që lidhen me të.

	1.1.5.1. Edukimi për qytetarinë demokratike dhe edukimi qytetar

	1.1.5.2. Edukimi për qytetarinë demokratike dhe edukimi  për të drejtat e  njeriut.

	1.1.5.3. Edukimi për qytetarinë demokratike dhe edukimi ndërkulturor.

	1.1.5.4. Edukimi për qytetarinë demokratike dhe edukimi për paqen.

	1.1.5.5. Edukimi për qytetarinë demokratike dhe edukimi për çështjet globale.



1.2.Ku realizohet edukimi për qytetarinë demokratike.

1.2.1. Edukimi formal.

          1.2.1.1. Shkolla.

          1.2.1.2. Kualifikimet e mësuesve për edukimin për qytetarinë demokratike.

          1.2.1.3. Arsimi i lartë dhe edukimi për qytetarinë demokratike.

1.2.2. Edukimi i të rriturve.

          1.2.2.1. Fusha, synimet dhe përmasat.

          1.2.2.2. Formimi i identitetit të një të rrituri.

          1.2.2.3. Strategji dhe metoda  të trajnimit

1.2.3.Edukimi joformal

           1.2.3.1 Ndryshimi i konceptit të edukimit

           1.2.3.2.Natyra e procesit të të nxënit për qytetarinë demokratike 



PJESA E DYTE



METODA DHE PRAKTIKA



2.1. Edukimi për qytetarinë demokratike - karakteristika të përgjithëshme.

       2.2.1. Koncepte dhe vlera themelore.

       2.1.2. Aftësi.

       2.1.3. Qëndrime.



2.2.  Aftësitë dhe kompetencat e aktorëve në edukimin për qytetarinë demokratike.

       2.2.1. Nxënësi dhe “Mësuesi“.

       2.2.2. Shkolla dhe shoqëria.

	2.2.2.1. Funksionet themelore të shkollës.

	2.2.2.2. “Funksioni shoqërizues“ i shkollës. 

       2.2.3. Individi dhe shoqëria.



2.3. Metodologjia e edukimit për qytetarinë demokratike: pamje e përgjithshme.

       2.3.1. Ndërvarësia e objektivave, e përmbajtjes dhe e metodologjisë së EQD.

       2.3.2. Zgjedhja e temave.

       2.3.3. Formulimi i objektivave të procesit të transmetimit.

       2.3.4. Organizimi i procesit të transmetimit.

       2.3.5 Metodat për prezantimin e temës.

       2.3.6. Vlerësimi i rezultateve.



2.4. Kushte të nevojëshme për edukimin për qytetarinë demokratike.

       2.4.1. Kushtet që lidhen me mjedisin e shkollës

       2.4.2. Kushtet që lidhen me mjedisin shoqëror.



2.5. Parime të përgjithëshme (Konkluzione).

�HYRJE



Ndryshimet rrënjësore që ndodhën në Evropë në fundin e dhjetëvjeçarit të fundit të shekullit të njëzetë, nxorrën në pah sfida të reja dhe komplekse si për demokracitë e reja ashtu dhe për ato të “konsoliduara“.  Ndërkohë që vendet e Evropës Perëndimore përballen mendryshimet e shpejta ekonomike, shoqërore, teknolojgike dhe politike, vendet  e Evropës Lindore përpiqen: të përforcojnë rendin e ri ekonomik në të cilin janë futur, të zgjidhin problemet që lidhen me trashëgiminë e së kaluarës, të krijojnë një kulturë të re politike dhe të edukojnë qytetarët e tyre me edetë  e demokracisë, të të drejtave të njeriut dhe të shtetit të së drejtës.     



Këto zhvillime karakterizohen nga eleminimi, zëvendësimi ose shtypja e ideve, e vlerave, e simboleve dhe e normave tradicionale të sjelljes. Kudo vihet re rindërtimi i strukturave shoqërore, ekonomike dhe politike që kërkojnë kompetenca, aftësi, shprehi, njohuri dhe procese të nxëni që qëndrojnë në themel të zhvillimeve në fjalë. Procesi i të nxënit përbën kushtin parësor për fitimin, transmetimin dhe shkëmbimin e njohurive dhe të angazhimeve shoqërore që kërkon realiteti.  Në kuadrin e këtij procesi të integruar, ndryshon edhe vetë ideja dhe praktika e të nxënit. Të nxënët nuk kufizohet më vetëm në periudhat e para të jetës, ose në institucione zyrtare të tilla si   shkollat, universitetet ose proceset e formimit professional. Në periudhën aktuale të ndryshimeve të shpejta, konstante dhe të vazhdueshme, të nxënët kthehet në objektiv të përhershëm të individëve, të shoqërive dhe të kombeve.



Njohja e proceseve shoqërore dhe ekonomike kërkojnë objektiva dhe metoda të reja të nxëni.  Aftësia për të menduar në mënyrë të pavarur dhe kritike, gatishmëria për të pranuar përgjegjësitë dhe për të përqafuar qëndrime të reja janë disa nga kriteret që përcaktojnë edhe proceset e sotme të edukimit. Demokracia është regjimi politik që favorizon këtë tip të të mësuarit. Nëse pranojmë se periudhat e ndryshimeve të thella kanë rritur paqëndrueshmërinë, vlerat demokratike duhen vlerësuar si shtyllat që mundësojnë të nxënët për të gjithë individët.



Qytetarët e aftë për qëndrime të pavarura, kritike, aktive dhe të përgjegjëshme janë baza  e të gjitha shoqërive që respektojnë parimet e demokracisë, të të drejtave të njeriut, të paqes, të lirisë dhe të barazisë. Në qoftë se, siç ka thënë Abraham Linkolni, demokracia duhet të kuptohet si “qeverisje për popullin, nga populli dhe e popullit“, atëherë, ne duhet të nxjerrim tri përfundime:



Së pari, koncepti “qytetar“ nuk nënkupton thjesht dhe vetëm  statusin juridik të individit në një sistem të dhënë politik; ai nënkupton edhe kompetencat, shprehitë dhe aftësitë që duhen të transmetohën në kuadrin e një procesi të nxëni që zgjat gjatë gjithë jetës.

Së dyti,  të nxënit për qytetarinë demokratike është një proces tërësor që nuk mund të zhvillohet vetëm në kuadrin e institucioneve zyrtare; ai duhet të zhvillohet në mjedise të larmishme formale dhe jo formale, zyrtare dhe jozyrtare, me pjesëmarrjen e bashkërenduar e institucioneve dhe të organizatave  përkatëse.

Së treti, gjatë procesit të të nxënit, ndryshon në mënryë të dukshme edhe marrëdhënia ndërmjet “transmetuesit“ dhe nxënësit.  Ndërkohë çështja e përgjigjes së efektshme të çdo individi ndaj kërkesave të qytetarisë bëhet gjithnjë e më shumë e rëndësishme. 



Tri përfundimet e mësipërme përfshijnë dhe çëshjet themelore të këtij studimi: 



I pari kërkon rivlerësimin e ndryshimeve që kanë përfshirë të nxënit si dhe të konteksteve, përmbajtjeve dhe  kërkesave të proceseve të të nxënit që janë në bazë të edukimit me demokraci. Ky studimi  i trajton këto çështje në mënyrë më të detajuar në kapitujt 1.1 të Pjesës së Parë dhe 2.1 të Pjesës së Dytë.��

I dyti shtron çëshjen e kuadrit  institucional të në fushën e të nxënit për qytetarinë demokratike. Megjithëse kuadri zotërues mbetet ai i sektorit edukativ zyrtar,  në të ardhmen ai duhet të bashkëveprojë ngushtë me një sektor tjetër gjithnjë e më të rëndësishëm të të nxënit demokratik - me atë të shoqërisë. Këto aspekte janë trajtuar në Kapitullin 1.2 të Pjesës së Parë dhe në Kapitullin 2.2 të Pjesës së Dytë.��

I treti, nënvizon rëndësinë e metodave dhe rrugëve që duhen ndjekur që të nxënit për qytetarinë demokratike të jetë i sukseshëm dh jetëgjatë.    Duke e ditur se nuk është i vetmi “furnizues“ i dijes, edukimi formal e sheh veten të ballafaquar me presionin në rritje për të zhvilluar forma më të efektshme dhe tërheqëse të nxëni. Përdorimi metodave të reja të mësimdhënies dhe të të nxënit do të jetë një faktor vendimtar edhe për të rritur motivimin e nxënësve. Ky studimi u drejtohet para së gjithash “praktikuesve“ (mësuesve dhe trajnuesve) dhe një paraqitje e plotë  e metodave dhe e praktikave ofrohet në Pjesën e Dytë. Ndër të tjera, autorët e këtij studimi kanë ndjerë gjithashtu nevojën e hartimit të një përmbledhjeje shembujsh  “të praktikave të mira“ nga kontinenti evropian. Dokumentet, materialet, përshkrimet e projekteve dhe të koncepteve kurrikulare, të mbedhura në një numër të madh vendesh të Evropës gjenden të përmbledhura në një dokument të pakëzuar si “Sinopsis“(*). Autorët rekomandojnë vazhdimin e mëtejshëm të punës së bërë në këtë kuadër, me qëllim që të hartohet një Bazë të dhënash evropiane të praktikave më të mira të Edukimit për qytetarinë demokratike.

��







(*) Shih “Learning for democratic citizenship”: Synopsis of approaches, methods and good practices“ nga Sabin Manzel dhe Markus Dreher, SGIV/EDU/CIT (2000) 

PJESA E PARË

TË NXËNËT PËR QYTETARINË DEMOKRATIKE NË PRAKTIKË��

1.1. Kuadri i përgjithshëm



1.1.1.  Të nxënët për qytetarinë demokratike: mjet për zhvillimin e një 	    kulture të të drejtave dhe të përgjegjësive



Në “Deklaratën finale“ të miratuar në Samitin e Dytë të Kryetarëve të Shteteve dhe të Qeverive të vendeve anëtare të Këshillit të Evropës, në tetor 1997, asambleja shprehu pikëpamjen se ndryshimet thella në Evropë dhe sfidat e mëdha të shtruara para shoqërive tona kërkojnë intensifikimin e bashkëpunimit ndërmjet të gjitha Demokracive Evropiane“. Më poshtë Samiti vijon:



(...) „Të vetëdijshëm për përmasën  edukative dhe kulturore të sfidave kryesore të Evropës së të nesërmes po ashtu dhe për rolin thelbësor të kulturës dhe të edukimit në forcimin e mirëkuptimittë ndërsjellë dhe të besimit ndërmjet popujve tan: - (ne) shprehim vullnetin tonë për të zhvilluar edukimin për qytetarinë demokratike të bazuar në të drejtat dhe përgjegjësitë e qytetarëve, dhe në  pjesëmarrjen e të rinjve në shoqërinë civile“(   ) 1 



Orientimi kryesor i Planit të Veprimit që i atashuar “Deklaratës finale“ ishte qëllimi për të  forcuar stabilitetin demokratik në shtetet anëtare.   Në Kapitullin IV të Planit të Veprimit Samiti shpalli:  



“Edukimin për qytetarinë  demokratike: Kryetarët e Shteteve dhe të Qeverive vendosin të ndërmarin nismën për edukimin për qytetarinë demokratike për të rritur shkallën e vetëdijes së qytetarëve për të drejtat dhe përgjegjësitë e tyre në një shoqëri demokratike, duke mobilizuar rrjetet egzistuese...“



Theksi i vënë në konceptin e “të drejtave dhe të përgjegjësive të qytetarit“  dhe në nevojën për “qytetarë aktivë”(veçanërisht në rradhët e të rinjve), për “pjesëmarrje” në kuadrin e një  “shoqërie civile“ pasqyron shqetësimin gjithnjë të politikanëve dhe personaliteteve të tjera publikë,  të shkencëtarëve dhe të edukatorëve për gjendjen e kulturës demokratike në Evropë. Përveç kësaj, Deklarata dhe Plani i Veprimit theksojnë nevojën e nxitjes së “respektit për të drejtave të njeriut dhe shtetin e së drejtës“ si dhe synimin për të ndërtuar një  shoqëri evropiane më të lirë, më tolerante dhe më të drejtë, të bazuar në vlerat e përbashkëta“, dhe, në përgjithtësi, për të siguruar “kohezion, qëndrueshmëri dhe siguri në Evropë”. 









Në vijim të Deklaratës finale të Samitit të Dytë të Kryetarëve të Shteteve dhe të Qeverive të vendeve anëtare, Këshilli i Evropës, si organizata ndërqeveritare më e madhe dhe më e vjetër në Evropë përpunoi programin madhor të titulluar “Edukimi për qytetarinë demokratike“.



Historiku

Projekti “Edukimi për qytetarinë demokratike“ (EQD) u ndërmor në vitin 1997, me qëllim që të përcaktonte vlerat, aftësitë dhe shprehitë individuale të domosdoshme për pjesëmarrje aktive qytetare dhe  rrugët e formimit dhe të transmetimit të tyre tek të tjerët. Më pas, në 1998, ky projekt fitoi një mbështetje politike që u përforcua në Samitin te Dytë të Kryetarëve të Shteteteve dhe të Qeverive të Shteteve anëtare të Këshillit të Evropës (që u mbajt në tetor 1997, në Strasburg). Pjesëmarrësit, në kuadrin e Planit të Veprimit, vendosën të rritin vetëdijen e qytetarëve për të drejtat dhe përgjegjësitë e tyre në një shoqëri demokratike, të mobilizojnë rrjetet egzistuese, si dhe të nxisin dhe të lehtësojnë pjesëmarrjen e të rinjve në shoqërinë civile.



Fuqizimi i qytetarëve në një botë që ndryshon me shpejtësi

Bota e sotme gjjithnjë e më komplekse e më të larmishme, ka shtruar nevojën për të ripërcaktuar kuptimin e konceptit të “demokracisë pjesëmarrëse“ dhe për të rishqyrtuar statusin e qytetarit. Ndërsa lëvizjet ekstremiste, dhuna, racizmi, ksenofobia dhe përjashtimi shoqëror përbëjnë rreziqe të mëdha për demokracitë, globalizimi dhe zhvillimet e thella e të shumta teknologjike i sfidojnë ato në mënyrë të vazhdueshme.   Megjithatë roli i çdo individi për qëndrueshmërinë demokratike dhe paqen në shoqëri mbetet qendror.  Projekti “Edukimi për qytetarinë demokratike“ synon të përcaktojë se në ç’mënyrë individët mund të nxiten për t’i përballuar këto sfida, dhe për t’u aftësuar dhe fuqizuar  për të luajtur një rol të përgjegjshëm në kuadrin e zhvillimeve të shpejta të strukturave politike të qytetarisë së sotme demokratike.   



Përpjekja e shumëfishtë

Koncepti qytetarisë demokratike shkon përtej idesë së të drejtave dhe detyrimeve ligjore.   Ai përfshin një gamë të gjerë të marrëdhënieve të mundshme ndërmjet individëve, grupeve shoqatave, organizmave dhe bashkësive. Edukimi për qytetarinë demokratike mund të zhvillohet në mjedisin shkollor por edhe jashtë tij; ai mund të zhvillohet kudo dhe kurdoherë që njerëzit mblidhen së bashku, gjatë gjithë jetës - ai bazohet në parimin e të nxënit gjatë gjithë jetës. Për pasojë, projekti EQD është shumë përmasor në konceptimet dhe veprimtaritë e tij, ai prek fushat politike, ligjore, shoqërore dhe kulturore të shoqërisë demokratike. 



Grupet e pikësynuara

Projekti EQD i drejtohet kategorive  të ndryshme të njerëzve, duke qenë i intersuar për  të gjithë brezat, moshat dhe klasat shoqërore. Në mënyrë të veçantë, ai u drejtohet politikanëve, vendimmarrësve, mësuesve, prindërve të nxënësve, ekspertëve të medias, përfaqësuesve të ndërmarrjeve, sindikatave dhe OJQ-ve, kolektivave dhe institucioneve politike e kulturore. Udhëheqësve politikë u kërkohet  t’i lehtësojnë proceset e vendimmarrjes në të mirë të edukimit për qytetarinë demokratike, kurse eduaktorëve të edukimit për qytetarinë demokratike u kërkohet të mbështesin përvojat dhe shembujt pozitivë,  të studiojnë konceptet dhe metodologjinë e EDQ, të zhvillojnë materiale edukative dhe të zhvillojnë më tej rrjetin e bashkëpunimit ndërmjet partnerëve të ndryshmëm.



Objektivat

Projekti i Edukimit për qytetarinë demokratike synon të rritë nivelin e të kuptuarit dhe të vetëdijes së njerëzve për aspektet e shumta e të ndryshme të qytetarisë demokratike, veçanërisht në kushtet e ndryshimeve shoqërore. Shqyrtimi dhe përmirësimi i strukturave dhe proceseve institucionale që janë karakteristikë e zhvillimit të edukimit për qytetarinë demokratike  (psh i shkollave dhe i komuniteteve) përbëjnë gjithashtu objektiva  kryesore të projektit. Politikanët dhe vendimmarrësit, në të gjitha nivelet, nxiten që të trajtojnë edukimin për qytetarinë demokrtike si element thelbësor të politikës arsimore.  



Veprimtaritë dhe metodat e punës

Që në fillim u formua një grup qendror projekti i përbërë nga specialitë të Këshillit për Bashkëpunim Kulturor (KBK ose CDCC)� dhe OJQ -sh aktive në fushën e edukimit për qytetarinë demokratike. Veprimtaritë e parashikuara në projekt, të bazuara jo vetëm në teori por edhe në veprimtarinë e përditshme praktike, u grupuan si më poshtë:



A - Grupi i parë  punoi për përpunimin e koncepteve dhe të përkufizimeve kryesore të qytetarisë demokratike. Qëllimi i veprimtarisë së këtij grupi ishte përpunimi i kuadrit konceptual të edukimit për qytetarinë demokratike,  përcaktimi i terminologjisë së përshtatshme dhe i aftësive bazë të nevojshme për ushtrimin e demokracisë në shoqëritë evropiane.



B - Grupi  i dytë  punoi për ideimin e projekteve pilot veçanërisht në fushën e qendrave të qytetarisë. Qëllimi veprimtarisë së këtij grupi ishte të identifikonte, të vlerësonte dhe të nxiste zhvillimin e qendrave të qytetarisë ( të kuptuara si nisma rë reja dhe fuqizuese që mundësojnë pjesëmarrjen aktive të qytetarëve në shoqëri veçanërisht në nivel lokal). Në këtë kuadër u identifikuan dhe  u mbështetën partneritete ndërmjet aktorëve të ndryshëm të përfshirë në fushën e  edukimit për qytetarinë demokratike (si shkollat, prindërit, mediat, ndërmarrjet, autoritetet lokale, institucionet e arsimit të të rriturve).



C -  Grupi i tretë pati si objekt të punës së tij veprimtaritë  trajnuese dhe sistemet që i mbështetin ato. Veprimtaritë e këtij grupi synonin të  identifikonin metoda dhe rrugë të ndryshme të të nxënit, të mësimdhënies dhe të trajnimit; të krijonin një rrjet trajnerësh dhe edukatorësh në fushën e edukimit për qytetarinë demokratike; të siguronin shkëmbimin e  informacionit dhe të  përvojave në fushën e EQD si dhe mundësitë për forume për  reflektime dhe diskutime.



Metodat e punës përfshijnë konferencat, seminaret, veprimtaritë trajnuese, vizitat studimore, shkëmbimet, studimet krahasuese, propagandimi i veprimtarive (përmbledhje  e shembujve të praktikave të mira, veprimtaritë e Këshillit të Evropës, faqet e internetit, zhvillimi i materialeve mësimore) dhe zhvillimi i proceseve ndërvepruese ndërmjet projekteve, insitucioneve dhe burimeve të informacionit.          



Një rrjet partnerësh

Projekti EDQ përfshin së bashku në rrjet një numër të madh partnerësh - Shtetet anëtare, pjesëmarrësit në qendrat e qytetarisë, OJQ, ndërmarrjet, Bashkimin Evropian, UNESKON dhe sektorë të ndryshëm të Këshillit të Përgjithshëm (të gjithë ata që janë të ngarkuar me çështje juridike, politike, kulturore, të rinisë dhe të pushteteve lokale dhe rajonale). Projekti është gjithashtu i lidhur me programe të bashkëpunimit dhe të asistencës në fushat e edukimit të të drejtave të njeriut dhe të qytetarisë demokratike.



Duke qënë se Deklarata finale e Samitit të Dytë dhe Plani i Veprimit kërkojnë rritjen e shkallës së vetëdijes së “qytetarëve për të drejtat dhe përgjegjësitë e tyre“ si dhe “pjesëmarrje aktive”, shtrohet pyetja e përkufizimit të koncepteve “të drejta”, “përgjegjësi” dhe “pjesëmarrje aktive” dhe në mënyrë të veçantë të marrëdhënieve ndërmjet tyre.   



1.1.1.1. Marrëdhëniet ndërmjet  të drejtave dhe përgjegjësive

Kur flitet ose diskutohet për të drejtat dhe liritë  rrallë përmenden detyrimet ose përgjegjësitë e individit  ndaj komunitetit ose shtetit.  Kjo për faktin se marrëdhëniet ndërmjet të drejtat dhe përgjegjësive deri tani nuk kanë  qenë objekt i reflektimeve teorike në atë shkallë që kanë qenë çështje të tjera të lidhura me to. Si ka vënë në dukje Péter Kovacs, shteti është i vetmi institucion nga i cili pritet madje dhe kërkohet të marrë një farë përgjegjësie ndaj individit në emër të interesit të përgjithshëm. Shteti mbahet si bartës i përgjegjësisë së mbrojtjes, të arsimimit dhe garantimit të të drejtave të njeriut�. Për sa i përket përgjegjësisë të çdo individi, Kovacs i referohet versionit të ri (draft) të “Deklaratës për të drejtat dhe përgjegjësitë e individëve, të grupeve dhe të organeve të shoqërisë, për nxitjen dhe mbrojtjen e të drejtave e njeriut dhe të liritë themelore të pranuara gjerësisht“ të Kombeve të Bashkuara, por Kovacs beson që termi i “përgjegjësisë“ që figuron në Deklaratën e Kombeve të Bashkuara më shumë të ngatërron, sepse vetë teksti nuk përmban më shumë se disa forma relativisht të paqarta të “qëndrimit të përgjegjëshëm”.  Megjithatë, në mënyrë të përgjithshme mund të thuhet që disa të drejta nuk shkojnë detyrimisht krah për krah me përgjegjësitë përkatëse; në raste të tjera, përgjegjësia është e kufizuar, trajtohet si qëllim final ose si element i disa vlerësimeve etike.   Kovacs nuk beson në mundësinë ose në vlerën e hartimit të një liste të përgjegjësive.�



Në traditën amerikane të mendimit demokratik, përdorimi i termit “virtyt qytetar” të çon fare pranë termit “përgjegjësi  qytetare”.  Lidhur me këtë, Claire L. Gaudiani vëren: 

	

“Kombet demokratike kanë kërkesa të ndryshme ndaj qytetarëve dhe “nën-kulturave“. Ligji mbron të drejtën e individit për të gëzuar liritë dhe lumturinë e tij nga   ndërhyrja e   shtetit, e grupeve ose e lirive personale të individëve të tjerë.     Sipas konceptit të baballarëve themelues të këtij kombi (dmth. të Shteteve të Bashkuara - shënim i K. D.), demokracitë pluraliste duhet të udhëhiqen nga virtytet e qytetarisë në përpjekjet e tyre për të projektuar dhe ruajtur atë formë qeverisje që respekton interesat personale të secilit dhe në të njëjtën kohë nxit dhe siguron interesin e përgjithshëm. Por sot ne nuk i kemi më para syve këto virtyte qytetarie, as edhe mundësinë t’i vlerësojmë, t’ua mësojmë të tjerëve ose t’i vemë ato në praktikë. Si pjesëmarrës në një demkraci pluraliste, ne duhet të rizbulojmë virtytet qytetare të nevojshme për lirinë individuale në një komunitet global. Kjo është një detyrë që duhet të fillojë me kërkimin, identifikimin, ushtrimin dhe transmetimin e tyre në kontekstin e qytetarisë...„�



Ideali i “qytetarisë aktive“ theksohet edhe nga Neni A i Traktatit të Amsterdamit të Bashkimit Evropian. Një prej objektivave kryesore të Drejtorisë të Përgjithshme për Edukimin dhe Kulturën të Komisionit Evropian është të zhvillojë qytetarinë, jo vetëm në kuptimin juridik të fjalës, por edhe përmes nxitjes së njerëzve për t’u përfshirë   në proceset demokratike, në të gjitha nivelet: “Veprimi i ushtruar në fushën e edukimit, të trajnimit dhe të rinisë ofron një trampolinë të privilegjuar për nxitjen e pjesëmarrjejes aktive në pasurinë dhe shumëllojshmërinë e kulturave dhe të ekonomive evropiane,...“�

Megjithatë, edukatorët dhe politikanët do të ishin dakort në një pikë, që “shkalla e vetëdijes së qytetarëve evropianë për të drejtat e përgjegjësitë e tyre në demokraci është larg të  qënit  kënaqëshme“,  dhe që për pasojë, edukimi duhet të ketë për mision “të përgatisë individin për një jetë në demokraci duke e aftësuar atë të ushtrojë të drejtat e përgjegjësitë qytetare, duke e njohur atë me politikën dhe duke i mësuar atij parimet dhe vlerat themelore të shoqërive tona, të tilla si respekti për të drejtat e njeriut dhe për demokracinë, si dhe toleranca dhe solidariteti që burojnë nga  kuptimi dhe njohja më e mirë e të tjerëve”.



1.1.1.2. Të drejtat dhe përgjegjësitë si mision edukativ

Në një plan të ri teorik, rezervat që do të mund të formuloheshin në drejtim të “një liste të përgjegjësive“ mund të justifikohen. Por nga pikpamja edukative, këto kufizime teorike nuk duken aspak të kënaqshëm, sepse funskionimi i demokracisë kërkon qytetarë të informuar, të përgjegjshëm, pjesëmarrës dhe kritikë  d.m.th. qytetarë që janë të vetëdijshëm jo vetëm për të drejtat por edhe për detyrimet që nënkupton jeta në komunitet. Detyra qendrore e të gjitha veprimtarive pedagogjike dhe njerëzore   është të fuqizojë qytetarët e sotëm dhe të së ardhmes për pjesëmarrjeje aktive dhe ndihmesë në shërbim të komunitetit, në konceptimin e çështjeve shoqërore dhe në zgjidhjen e  problemet të tij. 



Demokracia nuk është vetëm një formë e qeverisjes dhe e sistemit politk të bazuar në një rol relativisht të kufizuar të qytetarëve si “votues” që sigurojnë shumicën për ata që ushtrojnë kontrollin  në shoqëri.  Përtej këtij aspekti formal, demokracia duhet të shihet si formë e bashkëjetesës në një komunitet, i cili merr vlerë vetëm nëse liri të caktuara politike përdoren në mënyrë aktive,  nëse këto liri janë gëzohen në mënyrë të barabartë prej të gjithë qytetarëve dhe në qoftë se të gjithë qytetarët ndihmojnë në zhvillimin e tyre të mëtejshëm. Në plan afatgjatë demokracia mund të mbahet në jetë vetëm  nëse do të jetë e aftë t’i përshtatet  rrethanave në ndryshim të vazhdueshëm.  



Demokracia nuk ka qendrueshmëri nëse për kryerjen e funksioneve dhe detyrave të  saj nuk krijohen edhe instiutucione demokratike të efektshme. Legjitimiteti i proceseve demokratike varet nga cilësia e  rezultateve të arritura - politikat e pasuksesshme herët a vonë do të çojnë në paqendrueshmëri.   Pra,  cilësia dhe   efiçenca e institucioneve merr një rëndësi të dorës së parë dhe varet nga pranimimi i tyre prej publikut të gjerë në atë shkallë që institucione të tilla si partitë politike, grupet e interesave dhe lëvizjet civile mbësheten në punën vullnetare dhe në ndihmesën aktive të qytetarëve ose të anëtarëve. Vullneti i qytetarëve për pjesëmarrje, vullnetarizmi dhe të menduarit si anëtar i komunitetit lidhen më mënyrë të drejtpërdrejtë me qendrueshmërinë demokratike  



Për pasojë pjesëmarrja si  element themelor për qendrueshmërinë demokratike dhe nuk duhet të kufizohet vetëm me procesin e votim. Pjesëmarrja e qytetarit në proceset vendimarrëse publike, përbën një të drejtë themelore, por edhe një detyrë. Në fakt, ideali demokratik mbështetet në mënyrë të pandryshueshme në pranimin e përgjegjësive pjesëmarrëse. Në demokracitë moderrne, rreziku për ta parë të drejtën e pjesëmarrjes të mohuar ose të dhunuar nga shteti është shumë më e vogël se sa rreziku që koncepti i detyrimit për pjesëmarrje të mos merret seriozisht nga qytetari.



Edukimi për demokraci, në mënyrë të veçantë, përqendrohet në formimin e qytetarëve të përgjegjshëm e të informuar. 

Ai ka tre objektiva:

Edukimi për qytetarinë demokratike  synon t’i ofrojë qytetarit njohuritë dhe aftësitë  e nevojshme për një pjesëmarrje aktive në shoqërinë civile demokratike. 

Edukimi për qytetarinë demokratike synon të krijojë mundësitë e dialogut dhe të reflektimit, të zgjjidhjes së konfkikteve, si dhe të konsensusit, të komunikimt dhe të ndërveprimit.

Edukimi për qytetarinë demokratike synon të rritë vetëdijen për të drejtat dhe përgjegjësitë e secilit, për normat e të sjellurit dhe vlerat, si dhe për çështjet e etikës dhe të moralit që shtrohen në  një komunitet. 



Me qëllim realizimin e këtyre objektivave, procesi i edukimit për qytetarinë demokratike shfaqet me tri përmasa:

Përmasa njohëse (përvetësim idesh, konceptesh, sistemesh);

Përmasa shoqërore (aftësia për të ushtruar demokracinë në forma të ndryshme, në të gjitha fushat dhe në të gjitha periudhat e jetës - gjatë fëmijërisë, adoleshencës dhe në moshë madhore; në shkollë si në kuadrin e formimit profesional ose të lartë, në vendin e punës dhe në gjirin e shoqatave joqeveritare;

Përmasa afektive (pranimi dhe shprehja e vlerave).

��

Përmbledhje: Eukimi ka një rol të rëndësishëm në fushën etrajnimit të qytetarëve për një qytetari aktive dhe të përgjegjëshme në demokraci. Ai duhet t’u hapë perspektivat qytetarëve të sotëm dhe të ardhshëm lidhur me të drejtat dhe përgjegjësitë. 



Nga ana e tyre, edukatorët praktikues duhet të jenë të aftë të trajtojnë, me grupet e piksynuara, me të cilat ata merren - dhe pikërisht me të rinjtë, çështjen e rëndësisë dhe të karakterit të të drejtave dhe përgjegjësive. Disa nga detyrimet ose përgjegëjsitë themelore për funksionimin e mirë të demokracisë janë:

detyrimi për pjesëmarrje

detyrimi për për të qenë i mirëinformuar

detyrimi për të ushtruar tolerancës ndaj kulturave të tjera

detyrimi për ushtruar tolerancën ndaj opinioneve të të tjerëve



Edukimi për demokraci (d.m.th. të nxënët rreth, për dhe në  demokraci si një “kulturë e të drejtave dhe e përgjegjësive”)    mund të zhvillohet në forma të ndryshme aktive ose pasive:

në një mënyrë pak a shumë pasive dhe pritëse  (për shembull, leximi i gazetave dhe i dokumentave, ndjekja e emisioneve politike në televizor etj);

në formën e përvojave të të nxënit në kuadrin e proceseve të shoqërizimit politik; 

në kuadrin e shkëmbimeve të ideve dhe opinioneve në jetën e përditëshme (diskutime për politikën, pjesëmarrje në klube debatuese);

nëpërmjet pjesëmarrjes aktive në procesin e votimit në të gjitha shkallët e sistemit politik; 

në formën e të nxënit që zhvillohet gjatë pjesëmarrjes së drejtpërdrejtë në veprimtari praktike (në gjirin e një partie, si anëtar ose vullnetar).



Të kuptosh demokracinë si një “kulturë të të drejtave dhe të përgjegjësive“ do të thotë të marësh parasysh edhe grupet që përfshihen në të. Në përgjithësi, me “qytetar” në kuptojmë individin e zakonshëm, me moshë të re, mesatare ose të moshuar,  që jeton në familje, frekuenton shkollën ose universitetin, që është në punë ose në pension.   Por në të vërtetë, “e drejta për të marrë pjesë“ në të gjitha sferat e jetës politike i përket të gjithë qytetarëve - përfshirë këtu të burgosurit, të paaftët mendorë, të papunët pavarësisht nga fakti që nevojave të  tyre për informim dhe për trajnim për të ushtruar të drejtat e tyre nuk u kushtohet rëndësi.  



Edukimi i qytetarëave për qytetari aktive në një shoqëri demokratike e vendos të nxënët gjatë gjithë jetës në qendër të përpjekjeve të integruara të realizimit të tij.   Në kushtet e ndryshimeve të përshpejtuara që ndodhin sot në të gjjitha fushat që lidhen me jetën e individit, çdo demokraci duhet t’iu ofrojë qytetarëve të saj shanset e duhura për të fituar dijet e nevojshme - dhe këtë jo vetëm në vitet e rinisë por gjatë gjithë jetës.



Duke patur parasysh aspektet e mësipërme (synimet dhe përmasat e edukimit për qytetarinë demokratike si dhe çështjet e të drejtave dhe të përgjegjësive), do të kemi edhe mundësinë, të përkufizojmë ose të paktën tëofrojmë një përshkrim të përgjithshëm  të konceptit “Edukim për qytetarinë  demokratike“.













Edukimi për qytetarinë demokratike   është një larmi praktikash dhe veprimtarish të nisura dhe të zhvilluara nga poshtë - lart, me qëllim që t’i ndihmojnë nxënësit, të rinjtë dhe në përgjithësi të rriturit, të marrin pjesë në mënyrë aktive dhe të përgjegjshme në proceset vendimmarrëse të komuniteteve të tyre për të zhvillluar dhe fuqizuar kulturën demokratike, të bazuar në vetëdijen dhe angazhimin ndaj vlerave themelore të tilla si të drejtat dhe liritë themelore të njeriut, barazia e të ndryshmeve dhe shteti i së drejtës, për interesin e tyre personal dhe atë të prgjithshëm. EDQ përpiqet të sigurojë shanse afatgjata për fitimin, zbatimin dhe përhapjen e informacionit, vlera dhe aftësi që lidhen me parimet dhe procedurat demokratike, në të gjitha mjediset formalë dhe joformalë të të nxënit dhe të mësimdhënies.  ��



1.1.1.3. Ndryshimi i  mjedisit të të nxënit për qytetarinë demokratike



Në botën e sotme të karakterizuar nga ndryshime të shpejta teknologjike e shoqërore, natyra e të gjitha proceseve të të nxënit ndryshon me shpejtësi.  Sot jemi dëshmitarë të një “shoqërie dijesh ose informacioni”,  ku dija është kthyer në një faktor të drejtpërdrejtë prodhues; transmentimi i njohurive bëhet më shumë nëpërmjet mediave se sa me anë të komunikimit ndërpersonal dhe fitimi i dijes është rrjedhojë e një procesi që zgjat gjatë gjithë jetës. Në të njëjtën kohë dija po merr karakter global; kriteret e dhe kufijtë e vjetër të të gjitha proceseve të të nxënit, si koha dhe hapësira, po humbasin kuptimin e tyre të mëparshëm - të nxënët zhvillohet kudo dhe kurdoherë kur gjen mundësi.   Sfida e të mësuarit gjatë gjithë jetës është  e lidhur ngushtë me çështjen e integrimit të mediave të reja në procesin e të nxënit.



Të nxënët që përfshihet në “kulturën e të drejtave dhe të përgjegjësive” dhe që synon të forcojë demokracinë është e përballur me proceset e institucionalizuara të të nxënit dhe të fitimit të dijes - d.m.th. në shkollë, universitet, në edukimin e të rriturve dhe shkollat e mbrëmjes etj.  Ai do të  plotësohet gjithnjë e më shumë nga foma të reja të të nxënit si:  të nxënët në kohën e duhur, të nxënët në punë, të nxënët që mbësheten nga media dhe kompjuteri etj. Nga ana e tyre, këto forma të reja të të nxënit kërkojnë aftësi   dhe kompetenca të reja në në fushën e komunikimit dhe të bashkëpunimit në kuadrin e mediave të reja që mundësojnë marrjen e dijes. 

Në këtë kontekst ndryshimesh të përgjithshme në fushën e metodologjisë së edukimit   ndryshon edhe mjedisi në të cilin zhvillohet edukimi për qytetarinë demokratike, e bashkë me të edhe kompleksiteti i njohurive të nevoshme për një “qytetari të mirëinformuar dhe të përgjegjshme”. Të “nxënët e institucionalizuar“ - ai që bëhet pikërisht në shkollë po i lë vendin dalëngadalë formave të reja të të nxënit:

“të nxënët e individualizuar “,  krijon shanse për të nxënët e vetdrejtuar, larg kufizimeve të zakonshme që lidhen me kohën dhe vendin

“të nxënët në bashkëpunim” mund të paraqitet në dy forma:

në formën e ndërveprimit shoqëror të drejtpërdrjtë, të plotësuar nga përdorimi i kompjuterave

në formën e  bashkëpunimit në rrjet, si “klasat virtuale“, “rrjetet shkollore të që komunikojnë drejtpërdrejt në çdo kohë” (online) etj.







Rëndësia e  zhvillimeve të tilla për edukimin për qytetarinë demokraitike mund të përmblidhet si më poshtë:



Metodologjia dhe pedagogjia tradicionale e edukimit për qytetarinë demokratike do të humbasë sundimin e saj

Kufizimet e kohës dhe të hapësirës do të veniten në kushtet e shanseve të të nxënit global.  

Metodat që kanë në bazë projektin dhe problemin do të zënë peshë gjithnjë e më të madhe, duke i dhënë frymëmarrje më të madhe formave të reja të metodologjisë dhe të didaktikës së edukimit për qytetarinë demokratike.

Çështja e diskutueshme e “autenticitetit”  do të fitojë terren në kuadrin e proceseve demokratike të të nxënit, ndërkohë që përcaktimi i vetë termit “autenticitet “ do të bëhet gjithnjë e më i vështirë në kushtet e një media gjithnjë e më globale.  

Metoda të tilla arsimore si simulimet, lojrat me role, studimet  e rastit, kërkimet aktive “online“ etj., do të marrin gjithnjë e më shumë rëndësi për faktin se mediat e reja të komunikimit janë tepër të përshtatshme për detyra të tilla.

��





1.1.2. Të mësuarit e qytetarisë demokratike në Evropë - gjendja e vendeve



Të nxënët për qytetarinë demokratike është i rrënjosur thellë në vizionin për Evropën e pas Luftës II Botërore, si një mjedis me qëndrueshmëri demokratike, njëherazi e integruar dhe e larmishme nga pikëpamja kulturore.  Ai konfirmon parimet që qëndrojnë në themel të dokumenteve dhe vendimeve të Asamblesë Parlamentare dhe të Komitetit të Ministrave i Këshillit të Evropës.  Nevoja për të forcuar vlerat demokratike tek të rinjtë, me anë të të edukimit për qytetarinë demokratike, përbën një nga boshtet themelore të Deklaratës Finale dhe të Planit të Veprimit të Samitit të Dytë tëKëshillit të Evropës të 11 tetorit 1997.



Njohja gjithnjë e më e madhe e rëndësisë së edukimit në çuarjen përpara të çështjes së të drejtave të njeriut, të demokracisë dhe të kohezionit social në tërë kontinentin Evropian, e çoi Komitetin e Ministrave në miratimin, në maj të 1999, të “Deklaratës dhe të Programit për Edukimin për Qytetarinë Demokratike të bazuar në të drejtat dhe përgjegjësitë e qytetarëve”. Në këtë Deklaratë, Edukimi për qytetarinë demokratike vlerësohet si një veprimtari e integruar që:





përbën një përvojë të nxëni gjatë gjithë jetës të pjesëmarrjes në kontekse të ndryshme;

i pajis burrat dhe gratë me aftësinë për të  luajtur rol aktiv dhe të përgjegjshëm në jetë dhe në shoqëri;

synon të zhvillojë një kulturë të të drejtave të njeriut;

i përgatit njerëzit të jetojë në një shoqëri shumëkulturëshe;

forcon kohezionin social, mirëkuptimin reciprok dhe solidaritetin;

nxit projektimin dhe përdorimin e strategjive që përfshijnë të gjitha grup-moshat dhe sektorët e shoqërisë. 

��

Duke shpallur  angazhimin ndaj demokracisë përmes fitimit dhe ushtrimit të të drejtave dhe të përgjegjësive si një ndër shtyllat bazë të edukimit evropian, dhe duke lidhur edukimin me konceptin e të nxënit gjatë gjithë jetës, kjo Deklaratë shërben edhe si pikënisje për kalimin nga konceptimi i ngushtë i transmetimit të njohurive me anë të institucioneve të arsimit formal, drejt konceptit të krijimit të kompetencave, të fitimit dhe shkëmbimit të njohurive ndërmjet një numri praktikisht të pakufizuar të burimeve dhe të medias arsimore që ushqehet vazhdimisht nga shoqëria e “të nxënit“. Më tej,  teksti në fjalë tregon qartë se përdorimi i  burimeve për qëllimet e sipërpërmendura, varet nga cilësia e menaxhimit të tyre; për këtë arsye Deklarata i fton shtetet anëtare ta bëjnë edukimin për qytetarinë  demokratike pjesë përbërëse kryesore të politikave dhe të praktikave të  tyre të edukimit, të trajnimit, të kulturës dhe të rinisë.



Të kuptuarit e të nxënit të qytetarisë demokratike si një proces që zhvillohet gjatë të gjithë jetës, çel një dritare të re në vetë themelet e Edukimit. Ai kërkon që  përpjekjet tona të mbështeten në konceptin e përgjegjësisë reciproke, horizontale ose të ndarë të individit, të shoqërisë dhe të shtetit, për të nxënët për të drejtat dhe përgjegjësitë në demokraci.   



Kjo metodë është e përpunuar që prej tre dekadash nga organizma të ndryshme (UNESKO; Klubi i Romës, Organiazata Evropiane për Bashkëpunim e Zhvillim Ekonomik, Bashkimi Evropian ). Një interpretim grafik, i bazuar në studimin e fundit të ERYDICE mbi të mësuarit gjithë jetën, paraqitet në Tabelën 1 më poshtë. Në këtë tabelë, përgjegjësia e individit dhe e shoqërisë në drejtim të të nxënit gjatë  gjithë jetës është e lidhur me një tërësi shërbimesh të natyrave të ndryshme (formale, joformale dhe informale), të kushtëzuara nga niveli i gjerë i njohurive dhe aftësisë së nevojshme për të gjithë qytetarët. Kjo strukturë përfaqëson një “marrëveshje” ndërmjet individit dhe shoqërisë dhe ka forcë detyruese për të dy palët. Theksi vihet njëherazi në motivimin e individit dhe në ndërgjegjësimin lidhur me nevojat e tij, nga njëra anë, dhe në rolin e shoqërisë lidhur me garantimin e realizimit të synimeve individuale për të mirën e përgjithshme, nga ana tjetër,









�Tabela 1: Ndarja e përgjegjësive në drejtim të promovimit të mësimit me qytetari demokratike



TE NXËNËT PËR QYTETARINË  DEMOKRATIKE *







Përgjegjësitë e individit në drejtim të zhvillimit arsimor

(ZGJEDHJE DHE ANGAZHIME AUTONOME)��Përgjegjësitë e shoqërisë në drejtim të krijimit të kushteve të të nxënit

(POLITIKA DHE BURIME TË SHUMTA)��





�

Zhvillimi i standardeve të njohurive dhe aftësive të nevojshme për të gjithë qytetarët 	

sigurimi i kushteve (institucione, administrim dhe financim)









�

EDUKIMI FORMAL 

(sistemet e arsimit dhe të trajnimit )



EDUKIMI JOFORMAL 

(organizata ose organizma shoqërorë)



EDUKIMI INFORMAL 

(veprimtari të hartuara nga vetë individët)



*Përmbledhje sipas:  Të nxënët gjatë gjithë jetës: kontribut i sisemeve edukative të Shteteve anëtare të bashkimit Evropian Rezultat i studimit të ERYDICE. Dokument  pune i  përgatitur prej Njësisë Evropiane ERYDICE që pati si qëllim hedhjen nga Këshilli i Ministrave të tre programeve: Sokrat II, Leonard da Vinci II dhe Rinia, Lisbonë , nga 17-18 mars 2000 (versioni përpara shtypjes).



Duke e vendosur përgjegjësinë individuale në qendër të procesit të fitimit  të njohurive dhe aftësive gjatë të gjithë jetës, disa autorë parapëlqejnë shprehjen “të nxënët gjatë gjithë jetës“ në raport me atë të “edukimit gjatë gjithë jetës“, i cili sipas tyre mund të prëdorej në kontekstin e politikave qeveritare dhe të veprimtarive institucionale. Të tjerë vazhdojnë të përdorin termin “edukim gjatë gjithë jetës“, me argumentin që në shoqëritë moderne, ai është bërë aq i larmishëm,  kompleks dhe dinamik sa që  arrin t’i përgjigjet të gjitha nevojave të të nxënit gjatë gjithë jetës.



Shoqëritë evropiane ndryshojnë nga njëra tjetra  nga  numuri dhe nga shkalla e kompleksitetit të kushteve dhe të shërbimeve arsimore që ofrojnë për proceset e të nxënit për qytetarinë demokratike si dhe nga marrëdhëniet ndërmjet  rezultateve edukative dhe njohjes së tyre shoqërore. Vënia e thekstn vetëm në përgjegjësinë individuale mund të çojë në pasoja të padëshirueshme, veçanërisht kur kjo ndodh në shoqëritë në tranzicion, ku janë të pakta si mundësitë e zgjedhjeve në fushën e edukimit ashtu edhe lidhjet ndërmjet edukimit dhe pranimit të tij shoqëror. Në situata të tilla ku mungojnë shanset për zgjedhje të pavarura, individi bëhet më pak i përgjegjëshëm për të nxënët e tij. Kjo është arsyeja që përgjegjësia e ndërsjellë e individit dhe e shoqërisë zë vend qendror në kuadrin e të nxënit për qytetarinë demokratike gjatë gjithë jetës të paraqitur në  (Tabelën 1) dhe pse koncepti i të nxënit, si një veprim individual autonom lidhet ngushtë me konceptin e kushteve që shoqëritë ofrojnë për edukimin.   



Të nxënët për qytetarinë demokratike është bërë sot një emërues i përbashkët për një numër nismash edukative dhe trajnuese  të ndërmarra në dhjetëvjetëshat e fundit në Evropë, në sektorin formal, joformal dhe informal, që kanë patur qëllim krijimin e një shoqërie të drejtë e të barabartë, të hapur ndaj anëtarëve të saj dhe të modeluar prej tyre.   Në këtë këndvështrim,  të nxënët për qytetarinë demokratike shërben edhe si referencë për nismat e reja që parashikohen të ndërmerren në kuadrin e procesit të integrimt evropian.



Një analizë e disa prej anketave dhe studimeve të kryera nga institucione kombëtare dhe ndërkombëtare� në drejtim të përgatitjes së nxënësve, të të rinjve në përgjithësi dhe të të rriturve për rolin e tyre si qytetarë si dhe e shumë shembujve e praktikave egzistuese figurojnë në pjesën “Synopsis“�. Rezultatet e analizave të qendrave të qytetarisë të inicuara në kuadrin e projektit “Edukimi për qytetarinë demokratike”� të japin mundësinë të përcaktosh gjendjen ekzistuese të të nxënit për qytetarinë demokratike në Evropë  të para në shtatë përmasa që lidhen e priten me njëra tjetrën. Për fat të keq, për mungesë kohe dhe dokumentash të shfrytëzueshme në lidhje me programet dhe veprimtaritë e ndërmarra në terren,  analiza jonë prek mjediset dhe  strukturat formale.



�A) Tipi i programeve dhe aktiviteteve



Në kontekstin e arsimit të detyruar :

Programet e edukimit qytetar. Këto programe përqendrohen kryesisht në të drejtat dhe liritë civile dhe politike dhe kanë si qëllim të  përgatitin nxënësit për rolin e tyre të ardhshëm si qytetar.  Këto programe mund të zbatohen përmes lëndëve shkollore të detyrueshme ose fakultative, si pjesë e kurrikulës ekzistuese ose në formën e veprimtarive jashtëshkollore ose ndërlëndore, kryesisht në arsimin tetëvjeçar dhe të mesëm.. Keto programe i kemi parë të shfaqen me tituj të ndryshëm si: “Edukimi qytetar“, “Qytetaria“, “Njohuri për shoqërinë”, “Njeriu dhe shoqëria“, “Edukimi politik“ etj.



Programet e edukimit për të drejtat e njeriut. Këto programe synojnë kryesisht të rritin vetëdijen e nxënësve për të drejtat e njeriut dhe liritë universale dhe t’i përgatisin të rinjtë t’i promovojnë dhe t’i mbrojnë këto të drejta në bashkësinë në të  cilën jetojnë. Në shumicën e rasteve këto programe janë pjesërisht të integruara në lëndën e edukimt qytetar. Pas miratimit të Planit të Veprimit për Dhjetëvjeçarin e Kombeve të Bashkuara për Edukimin për të Drejtat e Njeriut (1995-2004) dhe të 50-vjetorit të Deklaratës Universale të të Drejtave të Njeriut, çështjet e të drejtave të njeriut po zenë gjithnjë e më shumë vend në fushën e e arsimit në kuadrin e lëndëve të veçanta ose në formën e veprimtarive ndërlëndore.  



Programet e edukimit global, ndërkulturor, antiracist, për paqen dhe tolerancën.. Këto programe synojnë të promovojnë mirëkuptimin dhe respektin për diversitetin kulturor, mbi një bazë pak a shumë të gjërë të parimeve të demokracisë, të përparësisë së ligjit, të pluralizmit, të solidaritetit, të paqes, të lidhjeve të ndërsjellta dhe të ndërvarësisë. Një vëmëndje krejt e veçantë i është kushtuar zhvillimit të aftësive dhe shprehive për zgjidhjen paqësore të koflikteve, për bashkëpunimin, negocimin dhe ndërmjetësimin. Programe të tilla rrallë zbatohen si lëndë të veçanta. Ato, zakonisht, i shtohen kurrikulave ekzistuese,   në formën e veprimtarive jashtëshkollore ose ndërlëndore, kur nga shkolla kërkohet të  përballojë, për shembull, situatat e rritjes së dhunës në shoqëri dhe në mjediset shkollore ose ndikimin e proceseve të globalizimit në sistemet e arsimit kombëtar etj. 



Kur këto programe mbështeten në metodat ndëraktive të mësimdhënies dhe të të nxënit, ato zakonisht arrijnë të ushtrojnë ndikim në jetën e shkollës, duke krijuar edhe shanse të reja për përvetësimin e njohurive dhe të  shprehive të nevojshme për ushtrimin e demokracisë.   Në sajë të ndryshimeve që institucionet arsimore edukative kanë pësuar në fushën e organizimit dhe të menaxhimit (të cilat kanë çuar në rritjen e autonomisë së shkollës, në rritjen e pjesëmarrjes së nxënësve në proceset e vendimmarrjes dhe të partneritetit të shkollës me prindërit dhe komunitetin), shkolla është kthyer në një një mikrokomunitet demokratik që përmbledh nxënës, mësues, administratën e shkollës, prindërit, administratën lokale dhe qytetarë të tjerë. Kuadri i të nxënit të qytetarisë demokratike nuk kufizohet më në kushtet e klasës dhe mësimdhnëes tradicionale, por përfshin shanse dhe mjedise të larmishme shumëpërmasore në të cilat nxënësit aftësohen të angazhohen në pasurimin e jetës qytetare në moshë sa më të re.  



Në kuadrin e arsimit të mesëm, përfshi edhe atë profesional në kolegje dhe universite, të nxënët për qytetarinë demokratike realizohet përmes programeve dhe veprimtarive kurrikulare(pre-service) dhe atyre që  zhvillohen gjatë punës (in-service). Nga profesionistët që përfitojnë më shumë nga pjesëmarrja në këto programe janë mësuesit e shkollave tetëvjeçare dhe të mesme, dhe më pak ata të shkollës së lartë.   Kohët e fundit gjithnjë e më shpesh po zhvillohen programe të reja që synojnë trajnimin e grupeve nga profesione të ndryshme, në fushën e të drejtave të njeriut, të zgjidhjes paqësore të konflikteve, dhe të atyre me ndërmjetësim etj. Po kështu, janë organizuar shumë veprimtari të tilla si kurse, seminare, konferenca, tryeza të rrumbullakta, projekte kërkimi etj në të cilat janë aktivizuar njerëz nga profesione të ndryshme si juristë, punonjës socialë, profesionistë që punojnë me të burgosurit, mjekë, administratorë, oficerë, punonjës policie etj.� Të gjithë këta profesionistë “veprojnë me“ individët dhe njohuritë dhe aftësitë e tyre në drejtim të zhvillimit të standardeve dhe procedurave të të drejtave të njeriut, të sjhtetit të së drejtës, të barazisë dhe pluralizmit etj, janë të domosdoshme për fuqizimin e qytetarëve dhe të demokracisë dhe shoqërisë civile.  



Në kontekstin e aktiviteteve që fillojnë jetën e tyre në bazë,, të nxënët për qytetarinë demokratike po zë vendin qendror në një numër gjithnjë e më të madh programesh, veprimtarish dhe nismash që i vënë në pikëpyetje konceptet tradicionale të qytetarisë të demokracisë. Këto programe po i japin një përmbajtje të re marrëdhënieve ndërmjet individit dhe shoqërisë, si dhe ato ndërmjet shtetit dhe tregut, duke aftësuar dhe fuqizuar qytetarët si dhe duke përgatitur aktorët kryesorë të shoqërisë për të qenë ndërmjetës në marrëdhëniet ndërmjet individëve dhe  qeverisë. Shumica e veprimtarive të tilla janë konceptuar dhe organizuar nga organizata joqeveritare, shoqata komunitare dhe lagjeje, grupime të rinisë, etj. Të nxënët që merr pjesë në këto aktivitete paraqitet në forma të ndryshme, duke filluar që nga debatet spontane dhe projektet komunitare e deri tek seminaret dhe ëorkshop-et. Nismat që synojnë rritjen e pjesëmarrjes së rinisë në shoqëri dhe të bashkëveprimit të tyre me të rriturit, si mjete të zhvillimit të “demokracisë së gjallë”, si dhe ato që aftësojnë të rinjtë për të qenë partnerë me strukturat qeveritare në proceset e marrjes së vendimeve,  janë shembujt më kuptimplotë të të nxënit për qytetarinë demokratike.�



Të gjitha veprimtaritë e sipërpërmendura u ofrojnë të nxënësve, të rinjve dhe të rriturve shanset që të mësojnë rreth të drejtave dhe përgjegjësive  si qytetarë, por edhe të mësojnë se si të mbrojnë të drejtat dhe të pëmbushin përgjegjësitë gjatë gjithë jetës.  Duke marrë pjesë në  këto veprimtari qytetarët edukojnë  aftësinë për vetzhvillim dhe vet-fuqizim duke krijuar kushtet për një demokraci të gjallë. Në këtë drejtim ata ndihmohen edhe nga teknnologjitë moderne të komunikimit - mundësia për Internet, për bankën e të dhënave e qendrat e informimit - rëndësia e të cilave po rritet me hapa të mëdha.   



Kompleksiteti i situatës aktuale në Evropë, në drejtim të zhvillimit të procesit të të nxënit për qytetarinë demokratike, shprehet  qartë në raportin e Konferencës për Edukimin për Qytetarinë Demokratike, të mbajtur në Varshavë, në dhjetor të vitit 1999.  



	“Sot, edukimi për qytetarinë demokratike përfshn një strategji të të nxënit gjatë të gjithë jetës që përmbledh tre drejtime: edukimin fillestar të fëmijëve, sigurimin e mundësive për arsimin e të rriturve dhe pasurimin e mjediseve të të nxënit të  përditshëm. Ky është një proces që përfshin arsimin formal dhe  joformal   ministritë e  Arsimit, të Punës, të Kulturës, të Shëndetësisë, etj. dhe shumë agjenci arsimore si: shkollat, OJQ-të, universitetet, qendrat e formimit të të rriturve, media etj.  Edukimi për qytetarinë demokratike përfshin edhe tematika të panumërta: edukimi qytetar, letërsi politike, edukim për paqe, edukim mjedisor, edukimi për të drejtat e njeriut dhe edukimi komunitar.  Edukimi për qytetarinë demokratike ka të bëjë edhe një tërësi vlerash themelore, kompetencash dhe metodash që   lidhen me të nxënët për pjesëmarrje, për fuqizim, për të drejtat dhe përgjegjësitë në një shoqëri demokratike”



B) Strategjitë për zhvillimin e programeve dhe të materialeve mësimore 



Metodat për zhvillimin e programeve dhe materialeve mësimore janë të larmishme.  

Metodat për zhvillimin e programeve dhe materialeve mësimore në arsimin formal varen nga shkalla e centralizimit të sistemit arsimor, nga transparenca e proceseve vendimarrëse dhe vendi që zënë  problemet që lidhen me edukimin për qytetarinë  demokratike në politikat lokale e kombëtare të edukimit. Në rastin e programeve të edukimit qytetar, të cilat i gjejmë  shpesh herë të pasqyruara në sistemet evropianë të arsimit, shumë shpesh prezent në sistemet e edukimit evropian, metodat në fjalë pëfshijnë:

a) Në vendet e decentralizuara; autoritetet e arsimit përcaktojnë  kornizën kurrikulare ose rekomandimet për zhvillimin e kurrikulës dhe të materialeve mësimore duke i lënë shkollës të drejtën të zhvillojnë programet   dhe materialet mësimore si dhe të zgjidhin burimet e ndryshme në përputhje me nevojat e tyre.  Përgjithësisht institucionet shkollore janë të pajisura me materiale të shumta mësimore si, filma, videokaseta, mundësi për internet dhe të tjera instrumenta të komunikimit jo tradicional. Këto llojë mjetesh përqendrohen në marrjen e rezultateve konkrete dhe synojnë pikërisht krijimin e një mjedisi miqësor dhe motivues për nxënësin.

		

	b) në vendet e centralizuara, autoritetet arsimore janë përgjegjës për zhvillimin e kurrikulës dhe të materialeve pedagogjike. Janë po ata që përcaktojnë orientimet, objektivat, përmbajtjen dhe metodat e mësimdhënies, si dhe kriteret e vlerësimit. Institucionet shkollore kanë të drejtën të ndryshojnë 20 deri 30% të kurrikulës zyrtare. Në disa raste, ato mund lirisht materiale pedagogjike shtesë në klasë. Metoda të tilla  janë të orientuara më shumë nga përmbajtja e edukimit.   



Në rastin e fundit (atë të centralizuarin), autoriteteve edukative që kërkojnë një ndihmë të jashtme në drejtim të përpunimit të programeve dhe të materialeve të mësimdhënies / të të mësuarit mund tu vijnë në ndihmë këto katër formula: 

 	i) ndihma e jashtme (e dhënë nga universitetet, ekspertët, organizatat joqeveritare, nga shoqatat e mësuesve, të sindikatave, dhe, më rrallë, nga nxënësit ose studentët, grupet e të rinjve ose prindërit) kërkohet me qëllim që të diskutohen dhe finalizohen projektet e programeve dhe materialeve të përpunuara nga ministritë ose nga organizmat a ekspertët e lidhur me to;

 	ii) autoritetet arsimore bashkëpunojnë ngushtë me një ose shumë nga grupet e lartpërmendura, në shkallë kombëtare ose ndërkombëtare, gjatë  gjithë procesit të zhvillimit të  kurrikulës dhe të materialeve pedagogjike si dhe në atë të zbatimit të tyre;

iii) autoritetet arsimore përshtatin materiale dhe programe të zhvilluara dhe të përdorura paraprakisht nga organizma joqeveritare lokale, shoqata professionale, ekspertë e të tjerë.

iv) autoritetet arsimore përkthejnë dhe përshtatin programe dhe materiale të huaja (që vijnë  përgjithësisht nga organizata ndërqeveritare dhe nga organizata joqeveritare ndërkombëtare) dhe i zbatojnë ato në institucionet shkollore përkatëse të vendit. Kjo është e vërtetë në mënyrë të veçantë në disa vende që janë në proces tranzicioni dhe që e ndodhen në të njëjtën kohë në presionin e brendshëm dhe të jashtëm për vendosjen e standardeve demokratike.   Të ndodhur përballë nevojës për të bërë ndryshime të shpejta, në kushtet e mungesës së traditës  për zhvillimin e programeve ose materialeve për të nxënët për qytetarinë demokratike dhe në kushtet  e mungesës së burimeve të tregut të brendshëm  autoritetet arsimore e zgjedhin një rrugë të tillë veçanërisht në fazat e para të zhvillimit.  



Ndryshme nga  sa më sipër, metodat për zhvillimin e programeve, veprimtarive dhe materialeve në fushën e edukimit  jo formal ose informal, janë më pak transparentë, kjo ndoshta për faktin se për to, mungojnë analizat nga organizatat jo qeveritare ose nga institucione të tjera kërkimore.  Në disa raste institucione, organizata ose shoqata joformale ose joqeveritare angazhojnë ekspertë të jashtëm, duke iu besuar atyre tërësisht punën ose duke i përdorur si këshilltarë për zhvillimin e programeve dhe materialeve pedagogjike të cilat i përdorin më pas në seminare ose seanca trajnimi.   Organizata të tjera parapëlqejnë përvojën e tyre që konsiston në kombinimin e nismave nga poshtë-lart me ato nga lart-poshtë.   Të tjerë përpunojnë materiale të të nxënit duke u nisur nga përvoja dhe kontributet e trajnerëve  të  tyre.    Metodat që mbësheten në nismat nga poshtë-lart lidhen ngushtë me konceptin e karakterit të ndërsjellë të procesit të mësimdhënies dhe të atij të të nxënit të qytetarëisë demokratike.  Kjo  i mundëson trajnerët dhe të trajnuarit të vlerësojnë cilësinë e punës së zhvilluar bashkarisht.  



Megjithatë,  shumë nga programet arsimore zyrtare ende i vijnë shkollës “nga lart” dhe jo rrallë mësuesit dhe nxënësit trajtohen si marrës pasivë të “leksioneve të demokracisë”. Kjo e vendos shkollat në kushte inferioriteti në raport me nismat e shumta e të larmishme ”nga poshtë”. Nisur nga fakti që suksesi i të nxënit për  qytetarinë demokratike veprimi i bashkërenduar i autoriteteve arsiore, i nxënësve, i mësuesve, i prindërve dhe i aktorëve të tjerë të komunitetit, që janë të gjithë të domosdoshëm për ta shndërruar të nxënit për qytetarinë demokrtike në një proces që zhvillohet gjatë gjithë jetës, është e nevojshëm krijimi i partneriteteve të dyanshme dhe të shumëanshme për zhvillimin dhe për zbatimin e programeve dhe të materialeve në fjalë. t - tërësia e këtyre protagonistëve duhet patjtër të përbëhet nga partnerë multilateral dhe bilateral, gjatë gjithë përpunimit dhe realizimit të materialeve. Bashkëpunimi i tyre në procesin të mësuarit gjatë gjithë jetës do të ndihmonte edhe në eliminimin e barrierrave tradicionlale që ekzistojnë ndërmjet shërbimeve  edukative formale, joformale dhe informale.   



Ende sot, strategjitë për monitorimin dhe vlerësimin e programeve, të materialeve, të praktikave të mësuesve dhe të arritjeve të nxënësve në fushën e të nxënit për qytetarinë demokratike nuk janë gjerësisht të njohura. Kjo është një fushë e rëndësishme që kërkon veprim të menjëhershëm. Raportet kombëtare mbi sistemet arsimore,  japin informacion vetëm për arritjet e nxënësve në lëndën e edukimit qytetar kur kjo ekziston si lëndë e veçantë në kurrikulën zyrtare të detyruar dhe këtë informacion e kufizojnë vetëm në fushën e njohurive. Nuk egzistojnë informacione për vlerësimin e programeve, për cilësinë e punës së mësuesve, për klimën që mbizotëron në klasë dhe/ose në institucionet në përgjithësi, ose dhe në aspekte të tjera të jetës shkollore që mund të shërbejnë  si kritere për vlerësimin e suksesit ose të dështimit të metodave egzistuese për zhvillimin  dhe zbatimin e programeve dhe të materialeve  të të nxënit për qytetarinë demokratike





C)   Përgatitja e mësuesve/trajnerëve



Në qoftë se ka  shumë pak informacion për përgatijen e trajnerëve të sektorit jo formal në fushën e edukimit qytetar, angazhimi i mësuesve në të pasqyrohet nga gama e gjerë e modeleve të përdorura gjatë seleksionimit të tyre.   Edukimi qytetar dhe në disa raste edhe edukimi për të drejtat e njeriut mësohet nga: 

mësuesit e historisë, të studimeve sociale, të gjeografisë dhe, ndonjëherë, të filozofisë;

mësuesit e interesuar për këtë çështje, pavarësisht nga formimi i tyre universitar ose profesional;

mësuesit  që nuk plotësojnë ngarkesën mësimore (në Shqipëri, ngarkesën javore, A.D.).



Trajnimi i  mësuesve të edukimit qytetar, ndonëse rekomandohet gjerësisht, rrallë është i detyrueshëm.  Në të gjithë kontinentin evropian, mësuesve u mungon përgatitja e vazhdueshme dhe sistematike si në fazën e formimit të tyre fillestar si mësues( pre-service) ashtu edhe gjatë kohës që ata ushtrojnë profesionin e mësuesit(in-service).    Vetëm disa vende u kërkojnë mësuesve të tyre të edukimit qytetar që të ndjekin kurse të veçanta si në fazën e formimit fillestar ashtu edhe në atë të vazhduar, të cilat ofrohen nga universitet ose institucione të trajnimit të mësuesve. Në raste të tjera,  formimi ose trajnimi i  mësuesve të tillë mungon krejtësisht.   



Ekzistojnë tri modele për formimin e mësuesve:



Kurse të kualifikimit të vazhduar, seminare, ëorkshop-e dhe konferenca, që në shumicën e rasteve janë të konceptuara dhe të organizuara në mënyrë të pavarur nga organizata jo qeveritare ose ndërqeveritare lokale ose ndërkombëtare, ose në bashkëpunim me institute pedagogjike ose me qendra të trajnimit të mësuesve, të shoqatave profesionale dhe të ministrive (më shpesh);

Programe të formimit fillestar dhe të kualifikimt të vazhduar, të kryera nga kolegje, universiteteve ose qendra të trajnimit të mësuesve (më rrallë);

Programe pas-universitatare të çdo lloji  në fushën e edukimt qytetar (rrallë).





D)	Pengesat kryesore



Disa nga pengesat kryesore për zhvillimin e të nxënit për qytetarinë demokratike që hasim gjatë këtij studimi janë:

Pamjaftueshmëria e përfundimeve  teorike e praktike në fushën e mësimdhënes dhe të të nxënit të qytetarisë demokratike, të bazuara në një monitorim dhe kërkim sistematik në këtë fushë; strategji  të pazhvilluaara sa duhet dhe një shpërndarje të pabarabartë e të rejave teorike dhe praktike dhe e rezultateve të kërkimit;

mungesa e mësuesve/mediatorëve të trajnerëve dhe administratorve të trajnuar për programe dhe veprimtari shkollore dhe jashtëshkollore që lidhen me përvetësimin e e formave të reja të njohurive   dhe  të aftësive të nevojshme cilësi më të lartë për mësimdhënien dhe të nxënit për qytetarinë demokratike;

pamjaftueshmëria e ndihmës financiare për zhvillimin dhe zbatimin e programeve të reja  dhe të burimeve të mësimdhënies dhe të nxënit të rinovuar në kushtet e një mjedisi demokratik në ndryshim të pandërprerë ; 

mungesa e bashkëpunimit dhe e partneritetit ndërmjet hartuevsve të politikave, të  hartuesve të programeve,   të mësuesve, të shoqatave profesionale, të veprimtarëve në terren dhe të institucioneve financiare:

mësimdhënia e qytetarisë demokratike e bazuar në njohuritë e një teksti që mësohet në kuadrin e një lëndëe të veçantë në shkollë dhe që synon kryesisht  zhvillimin e njohurive përshkruese dhe të aftësive njohëse.  

mungesa e vazhdimësisë dhe e  qëndrueshmërisë së programeve dhe veprimtarive të realizuara në terren.





1.1.3. Ndryshimi i mjedisit të të nxënit për qytetarinë demokratike 



1.1.3.1. Aspekte të këtij ndryshimi në kuadrin e konteksteve edukative



Gjatë dhejtëvjetëshave të fundit, përmasat kombëtare dhe ndërkombëtare të edukimit kanë njohur transformime të shpejta e të shumta që kanë çuar në ndryshime në objektivat, përmbajtjen dhe metodat e mësimdhënies dhe të të nxënit. 



A) Ndryshimt në mënyrën e jetesës



Këto ndryshime përfshijnë: 

Mobilitet më i  madh që përfshin valët e mëdha të migrimit  të njerëzve nga vendet më pak të zhvilluara në ato më të zhvilluara, të shkaktuara nga faktorë politikë(shtypja e egër), ekonomikë (varfëria dhe mungesa e zhvillimit),  siguria e pamjaftueshme (dhunë, konflikte ndër-etnike, luftra).  Ky proces ëshë bërë më i theksuar në rradhë të parë nga rritja e “largimit të trurit“ (d.m.th. e largimit të profesionistëve dhe kuadrove shumë të kualifikuar që kërkojnë kushte më të mira pune e jetese për vete dhe për familjen e tyre), dhe, në rradhë të dytë, nga liria e qarkullimit të forces së punës si rrjedhojë e integrimit evropian. Këto zhvillime kanë sjellë dy pasoja të kundërta:

afrimi të individëve që u përkasin kulturave të ndryshme provokon shkëmbime shumë të mëdha të traditave kulturore, të njohurive dhe  të praktikave, në interes të shoqërive evropiane;

zhvillime të tilla kanë shkaktuar probleme në planin kulturor, tensione sociale,  copëzim, paqëndrueshmëri dhe pasiguri„ shpesh herë të analizuara dhe të  justifikuara nga qëndrimi: “qorto viktimën”. 



Përdorim më i gjerë dhe më i efektshëm i shkencës dhe i teknologjisë në jetën e përditshme dhe i sistemeve të sofistikuara të komunkimit, i kanë aftësuar  njerëzit të përhapin dhe të shkëmbjenë informacione, ide dhe opinione në shkallë të gjerë,     kanë afruar njerëzit me prejardhje qytetare me ata nga zonat rurale duke kapërcyer kufijtë që koha dhe hapësira kanë vendosur midis tyre. Edhe këto zhvillime kanë  pasoja kontradiktore:   



nga njëra anë ato kanë çuar në krijimin e shanseve të pafund për procesin e të nxënit dhe për rrjedhojë për zhvillimin dhe rrijten i individit dhe për ndryshimin pozitiv të jetës së tij.  

Nga ana tjetër ato kanë thelluar hendekun në fushën e njohurive në nivel global, duke e shoëruar këtë me lindjen e formave të rjea të ankthit dhe të krizave personale të cilat lidhen me vështiësitë në zgjedhjen e   informacioneve cilësor e të vlefshëm  në nivel individual.  



Përmirësimi i komunikimit personal që i përgjigjet nevojave personale, profesionale, kolektive dhe i nevojave të tjera ka patur si pasojë: 



Ripërcaktimi që individi i ka bërë interesave të tij jetësore me dëshira dhe shpresa të reja në lidhje me ato vlera të jetës që e ndihmojnë atë në rritjen e vetëdijes për ndërvarësinë dhe të nevojës për përgjegëjsi dhe mirëkuptim reciprok.  

Ambiguiteti dhe vështirësia për të marrë vendime për angazhime dhe besnikëri personale si rrjedhojë e presioneve që ushtrojnë forcat globale.  



Rritja e numrit të sfidave dhe të  rreziqeve të jetës së përditshme i kanë detyruar njerëzit të vënë vazhdimisht në pikëpyetje vlerat dhe prioritetet e jetës që lidhen me familjen dhe jetën familjare, me grupet e interesave, me punën, me shoqërinë etj.  Rrjedhojat mund të jenë edhe këtu të dyfishta: ato mund të sjellin   fuqizimin personal dhe rritjen e solidaritetit nga njëra anë ose dobësimin e kohezionit shoqëror nga ana tjetër.       





B) Ndryshime në mënyrën e organizimit shoqëror



Mënyra se si popujt i organizojnë shoqëritë e tyre është treguesi kryesor të prioriteve të tyre politike, shoqërore, kulturore dhe ekonomike. Ndër ndryshimet strukturore të shoqërive evropiane dhe të Evropës në tërësinë e saj, që mund të ndikojne në procesin e të nxënit pë qytetarinë demokratike, mund të citojmë:

Shoqëri që ndodhen  midis dy  realiteteve: atij të copëzimit nga njëra anë dhe konceptit të bashkësisë nga ana tjetër.. Shoqëritë moderne ngrihen mbi një sistem kompleks marrëdhëniesh ndërmjet qytetarëve që qeverisen me anë të normave shoqërore institucioneve dhe rregullave.  Ky sistem funksionon në saj të gërshetimit të interesave private dhe atyre  publike.  Pabarazitë kanë rritur paqëndrueshmërinë shoërore dhe fragmentarizimin e saj  të shoqëruar me format kronike të varfërisë e të përjashtimit. Përqafimi i idesë së bashkësisë do të thotë në të njëjtën kohë edhe ripërtëritje e marrëdhënieve shoqërore që bazohen në vlerat e përbashkëta, të përfshirjes sociale, solidaritetit dhe respektit reciprok.  

Evolucioni i konceptit të demokracisë - nga qeverisja përfaqësuese në atë pjesëmarrëse.   Dhjetëvjeshat e fundit janë shoqëruar me konceptime të reja për varësinë e rendit shoqëror dhe të zhvillimit nga demokracia. Ideja që sundon sot është që qytetarët duhet të marrinpjesë në mënyrë aktive si në marrjen e vendimeve dhe në promovimin dhe mbrojtjen e të drejtave të minoriteteve. 

Fuqizimi i qytetarëve. Vendimmarrjet për çështjet e shoqërisë të cilat tradicionalisht kanë qenë monopol i autoriteteve publike dhe i forcave të tregut kanë prirjen të kalojnë në sektorin e shoqërisë civile. Në komunitetet lokale theksi po vihet ë mënryrë të veçantë në  lëvizjet theksi vihet në lëvizjet „në terren“ dhe „në bazë“, dmth. në pjesëmarrjen direkte të qytetarëve, të organizuar në shoqata lokale, në OJQ, në grupime interesash të veçanta, në sindikata, etj.

Dobësimi i pushtetit të shtetit. Ky fenomen përfshin:

Rishikimin e konceptit të shtetit: kalimi i thelbit të tij  nga vullneti hyjnor      në njësinë  politike. 

Ndryshimin e konceptit të  sovranitetit të shtetit: çdo veprim arbitrar i shtetit duhet t’i nënshtrohet kontrollit të legjislacionit ndërkombëtar për të drejtat e njeriut, me qëllim që shteti  të jetë në shërbim të qytetarëve dhe jo t’i sundojë ata. 



 Sot ekzisotijnë divergjenca lidhur me kuptimin e thelbit të ndryshimeve të mësipërme,  të para në këndvështrimin e progresit shoqëror. Disa autorë i  shohin ato si një varg i pafund eksperimentimesh që vijnë si rezultat i  paaftësisë tonë për të kontrolluar dhe drejtuar prgoresin shoqëror në kushtet e ndërkombëtarizimit të ekonomisë.  Të tjerë vënë në dukje thellimin e dukurisë së margjinalizimit dhe të tjetërsimit të si rrjedhojë e proceseve ekonomike që zhvillohen jashtë çdo kontrollit të politikës, duke vënë në dyshim aftësinë e institucioneve shoqërore për të përballuar sfida aktuale.� 











C) Ndryshime  në  mënyrën se si përceptojmë veten dhe të tjerët



Dy ndryshime të rëndësishme kanë modeluar idenë e të nxënit për qytetarinë demokratike: 

kalimi nga konceptimi modern në atë post-modern të individit dhe të shoqërisë, në mënyrë të veçantë:

vlerësimi kritik i Darvinizmit social, që mbi bazën e një modeli universal të zhvillimit njerëzor, nxit politikat e asimilimit kulturor dhe hedh poshtë pluralizmin, të cilin e konsideron si anomali shoqërore;

shpalljen e teorive për shoqërisë pluraliste, që i  pranojnë si vlera pozitive ndryshimet kulturore;

konceptimi i identitetit personal dhe atij shoqëror të lidhur ngushtë me  autonominë,  mundësinë për të zgjedhur, situatat dhe ndryshimin.  

kalimi nga doktrina e paqes së armatosur dhe e ekuilibrit të pushteteve, që nënkuptojnë dhe kërkojnë përdorimin e konceptit të frikës masive dhe krijimin e një armiku,  në idenë e paqes pozitive që kërkon mbrojtjen e të drejtave të njeriut, barazinë, demokracinë, pluralizmin dhe drejtësinë, si dhe negocimin, ndërmjetësimin dhe dialogun. Ideja e paqes pozitive nuk përjashton vetëm frikën, dhunën dhe luftën; ajo thekson rëndësinë zhvillimit të përgjegjësisë individuale dhe kolektive për arritjen e paqes dhe të qetësisë, duke u bazuar në afirmimimin e aftësive të individëve dhe të grupeve për arrijten dhe ruajtjen e paqes.





D) Ndryshimet e vizionit tonë për të ardhmen 



Mënyra se si e shikojmë të ardhmen kushtëzon më shumë se kurrë sjelljet tona të sotme. Procesi i ndryshimt shoqërohei gjithnjë me vendosjen e objektivave të largëta dhe të afërta. Rritja e vetëdijes për të ardhmen shfaqet në dy forma: 

shqetësimi për fatin që do të kenë kushtet tona në të ardhmen; 

shqetësimi për kushtet në të cilat do të jetojën brezat e  ardhshëm, që shpesh shfaqet si përgjegjshmëria  e breazave të sotëm për mbrojtjen e të drejtave të  brezave të ardhshëm.  



Është pikërisht kjo arsyeja që programet e përbashkëta për trajtimin e problemeve të mëdha të njerëzimit janë përshtatur sot lehtësisht, duke përfshirë planet botërore të veprimit për zhvillimin e fëmijës, mbrojtjen e mjedisit, forcimin e të drejtave dhe lirive themelore të njeriut, rritjen e zhvillimit shoqëror, zgjidhjen e problemeve demografike dhe të atyre për kushte më të shëndetëshme  banimi.



E) Ndryshimi i konceptimit të edukimit 



Me gjithë kritikat e vazhdueshme, kohët e fundit,  besimi në arsimin si një ndër instrumentet themelore  për zhvillimin shoqëror, politik dhe kulturor, e sheh veten të ripërtërirë nëòrocest e mëposhtme:  

kalimi nga konceptimi i edukimit si shkollim i bazuar në  idenë transmetimit e dijeve nga mësuesit, në atë që e  vë theksin në rolin e të nxënit përmes përvojës, pjesëmarrjes, kërkimit dhe shkëmbimit në ndërtimin dhe përvetësimn e njohurive.   Ky vizion  merr parasysh nevojat dhe aftësitë personale të nxënësve e të mësuesve, duke i shndërruar ata në përtnerë pjesëmarrës dhe  të përgjegjëshëm për praktikat dhe arritjet e  procesit të edukimit.    

riformulimi i qëllimeve të edukimit. Kjo do të thotë se theksi sot po kalon nga njohuritë formale dhe të copëzuara drejt shumëllojshmërisë së njohurive funksionale dhe  të shprehive për jetën që e pëgatitin individin  për ndryshime të shpejta dhe të  shumta.   Duke iu referuar nevojave të ardhshme të të nxënit, Komisioni i UNESKO-s për Zhvillimin e Edukimit për shekullin XXI i përcakton  katër “shtyllat“e edukimit:  të nxënit për të ditur,  të nxënit për të vepruar, të nxënit për të jetuar me të tjerët,  të nxënit për të jetuar.





Këto ndryshime pasqyrohen në mënyrën e konceptimit dhe të zbatimit të reformave arsimore:   Në mënyrë të përgjithëshme reformat e edukimit në shkallë kombëtare janë bërë  sa të ndjeshme ndaj kontekstit konkret aq edhe tërësore.   Ato mbulojnë tashmë një gamë të tërë fushash: që nga objektivat edukativë, përmbajtjet, metodat dhe strategjitë e mësimdhënies / të të nxënit, përfshirë këtu edhe vlerësimin, përmes organizimit dhe administrimit të shkollave deri te çëshjet që lidhen me materialet pedagogjike, klimën e shkollës, të drejtat dhe përgegjësitë e nxënësve, trajnimin e mësuesve, kodin e  sjelljes stj.  Janë vendosur lidhje me institucione të tjera edukative, me organizata kërkimore në fushën e arsimit dhe të industrisë  dhe i kushtohet mëshumë vëmendje marrëdhënieve të shkollës me komunitetin.  

Po kështu, karakterisitkë e reformave të sotme është se ato po i  përshtaten gjithnjë e më shumë nevojave të larmishme të qytetarëve dhe atyre të komunietit ndërkombëtar,  gjë që shprehet edhe në marrëveshjet dy ose shumëpalëshe  ose në dokumentet ndërkombëtarë ose rajonalë. 

��



1.1.3.2. Lindja dhe Perëndimi: ngjashmëri dhe ndryshime në kontekstet në ndryshim



Që nga shembja e komunizmit, shprehje të tilla si  “Evropë Qendrore“ , “Evropë Lindore“  dhe “Evropë Perëndimore” e kanë humbur ngarkeëne tyre ideologjike. Përdorimet e sotme të termave të tillë nuk nënkuptojnë më ndryshime në regjimeve politike dhe as hapësirat gjeografike që ato zenë në kontinent.    Këto terma vazhdojnë të jenë sinonime të një farë ndarje ose dallimi të hollë që ka mbijetuar dhe ekziston sot, në kushtet e tranzicionit të komunizmit drejt demokracisë që është ajo e vendeve të Evropës Lindore dhe e disa kombeve të Evropës Qendrore. Familja evropiane është ende larg të të qenurit e bashkuar rreth të njëjtës tryezë: anëtarët e saj qëndrojnë akoma në dy ekstremitete të kundërta. 



Duke  mbajtur parsysh këtë realitet, ka rëndësi të përcaktojmë ngjashmëritë dhe dallimet që ekzistojnë ndërmjet Lindjes dhe Perëndimin në kushtet e ndryshimeve që pësojnë kontekstet e edukimit  për sa kohë ato mund të ndikojnë ndjeshëm zhvillimin dhe zbatimin e programeve të të nxënit për qytetarinë demokratike.  



A) Ngjashmëritë 



Përcaktimi i objektivave dhe i metodave të ndryshimit është një nga çështjet që bashkon Lindjen dhe Perëndimin e Evropës, pavarësisht nga ndryshimet dhe pabarazitë që ata kanë në fushën e traditave, të mënyrës së jetesës dhe  të zhvillimit ekonomik. Këto ngjashmëri shfaqen në  forma të ndryshme:

si Lindja edhe Perëndimi e venë theksin në begatinë dhe mirëqenien e të gjithë qytetarëve dhe shoqërive përkatatëse, të konceptuar në këndvështrimin e zhvillimit të qendrueshëm në të cilin integrohen përmasat ekonomike, shoqërore dhe mjedisore të ndryshimit;

demokracia,  të drejtat e njeriut, pluralizmi dhe  shteti i së drejtës pranohen si   vlera që duhen respektuar dhe arritur në kuadrin e veprimtarive të bashkërenduara shoqërore, politike, kulturore   dhe  ekonomike;

angazhimi ndaj Evropës,  të konceptuar si një mjedis i gjerë i qendrueshmërisë demokrtike,  e ndërtuar në bazë të parimeve të demokracisë parlamentare, të karakterit universal të të drejtave dhe të lirive, të  mbrojtjes së minoriteteve, të kulturës së përgjegjesisë dhe respektimit të së drejtës dhe, së fundi, të trashëgimisë së përbashkët kulturore  që pasurohet vazhimisht nga diversiti. 



B) Ndryshimet 



Vendet e Evropës Lindore dhe Evropës Perëndimore nuk kanë të njëjtat ritme zhvillimi. Ndërkohë që në Evropën Perëndimore, ndryshimet demokratike shihen si sinonim i përmirësimit të institucioneve dhe strukturave shoqërore egzistuese, pjesa lindore e Evropës përballet me nevojën për të vendosur një rend plotësisht të ri, pas neutralizimit të rendit të vjetër. Ky ndryshim krijon pasiguri shoqërore   dhe e bën zbatimin e programit politik evropian në Lindje më të vështirë  se në Perëndim. Sipas raportit MONEE �, dy janë llojet e pengesave në  rrugën për progresin shoqëror në Evropën Lindore:  Disa prej problemeve, lidhen me trashëgimininë e së kaluarës. Ato janë të rrënjosura  thellë në fushën shoqërore, politike dhe ekonomike  të vendeve në tranzicion dhe, duke u ndërthurur me format e reja të jetës shoqërore, e pengojnë seriozisht mekanizmin e tranzicionit. Nevoja për të ecur me të njëjtin hap me pjesën tjetër të Evropës shtron domosdoshmërinë e zgjidhjes së shpejtë të problemeve të tilla, nga të cilat po veçojmë:    

traditën e përparësisë së shtetit dhe të ideologjisë në raport me individin dhe me shoqërinë; 

konceptin e vjetër komunist që vë shenjën e barazimit ndërmjet barazisë dhe uniformitetit;  

historinë e gjatë e ekonomisë së planifikuar dhe të centralizuar, që ia ka marrë frymën forcave të tregut;

traditën e sigurimit të paqes, të sigurisë dhe të qëndrueshmërisë me anë të kontrollit të fortë të jetës shoqërore e private, përfshi këtu edhe shkeljen e të drejtave dhe të lirive  të individit. .



Përveç problemeve të trashëguara vendet e Lindjes po përballen edhe me probleme të reja që kanë lindur gjatë procesit të tranzicionit. Ndër to veçojmë:



rënien e GDP dhe të të ardhurave reale për person;

rritjen e pabarazive në fushën e të ardhurave, rritja relative e varfërisë dhe e  papunësisë   masive;

ulja e moshës mesatare të jetesës;

nivelin e  ulët të zhvillimit të potencialit njerëzor;

përhapjen e kulturës së mosrespektimit të ligjit dhe të rritjes së korrupsionit, dhunës dhe të kriminalitetit;

konfliktet dhe ndeshjet për shkak të dallimeve kombëtare, etnike dhe fetare;

thellimin e diskriminimit seksual në administratim dhe punësim;

dobësimin e sistemit të mbrojtjes dhe të mbështetjes sociale.



Ndër kohë që strukturat e vjetra jo demokratike, ende të pranishme, u bashkëngjiten kufizimeve të ashpra ekonomike, tensioneve dhe konflikteve etnike dhe kombëtare, si dhe  progresit të  ngadalshëm të potencialit njerëzor në shkallë kombëtare, mekanizmat e reja shoqërore dhe politike që veprojnë në vendet e Evropës Lindore nuk janë të mjaftueshëm për të favorizuar ndryshimet e shumta të nevojshme për rindërtimin dhe lulëzimin shoqërive të Evropës Lindore. Edukimit, përgjithësisht i kushtohet pak vëmendje nga qeveritë ose nga sektorët e tjerë të rëndësishëm të këtyre vendeve, përfshirë këtu dhe sektorin ekonomik. Mundësia e edukimit për të sjellë ndryshime pozitive shpesh nënvleftësohet nga hartuesit e  politikave kombëtarë, gjë që çon në mbështetjen e pakët që ai gëzon në fonde dhe ndihma të tjera. Kjo kërkon që, paralelisht me reformat ekonomiko - shoqërore dhe rritjen e bashkëpunimit dhe të qëndrueshmërisë në rajonet në fjalë, duhet bërë një punë më e madhe dhe sistematike  në drejtim të përmbajtjes dhe të kontekstit të përgjithëshëm të edukimit. Forcimi i rolit të edukimit në zhvillimet demokratike do të çojë në rritjen e cilësisë së procesit të të nxënit, veçanërisht të atij për qytetarinë demokratike. Nevoja për veprimtari të bashkërenduara dhe të menjëherëshme në rajon qëndron në themel të strategjisë së Paktit të Stabilitetit për Evropën Juglindore. Pogrami i veprimtarive të parashikuara,, që përfshin edhe edukimin, është paraqitur në Tabelën 2,  më poshtë.



Megjithatë, duhet të kujtojmë që, harmonizimi i efektshëm i përmbajtjes së edukimit dhe kontekstit në të cilin ai merr jetë dhe zbatohet është  i nevojshëm edhe në vendet e Evropës Perendimore, në të cilat konteksti i edukimit është fuqizuar në atë shkallë sa po rrezikon thelbin dhe përmbajtjen  e vetë edukimit, d.m.th.  në shkallën e plotësimit të nevojave të zhvillimit personal të iindividit dhe të shoqërisë dhe në rritjen e pjesëmarrjes aktive, të pavarur dhe të mirëinformuar t qytetarit në proceset demokratike. Këto janë dhe vlerat në të cilat bazohet vetë edeja e të nxënit për qytetarinë demokratike.  





�

Tabela 2: Pakti i Stabilitetit për Evropën Juglindore



PAKTI I STABILITETIT PER EVROPEN JUGLINDORE aspektet që lidhen me edukimin dhe qytetarinë demokratike



OBJEKTIVAT KRYESORE







promovimi i një bashkëpunimi dhstabiliteti të qëndueshëm



TP3(Tryeza e punës Nr.3)

Stabiliteti dhe siguria





Pajtimi dhe lidhjet me fqinjët



krijimi i një klime  mirëbesimi

parandalimi i zhvendosjve me anë të forcës

garancia për një kthim të sigurtë e të lirë të refugjatëve dhe personave  të larguar për në vendin e  tyre

nxitja e bashkëpunimit 

dhe   partneriteti t rajonal

ndihma për rindërtimin dhe rritjen ekonomike 





TP2(Tryeza e punës Nr.2)

Reformat ekonomike





Zhvillimi i qendrueshëm: rritja ekonomike dhe kohezioni  shoqëror



nxitja e bashkëpunimit në rajon 

lufta kunër veprimtarive ilegale (kriminalitetit të organizuar, korrupsionit)

mbështetja e proceseve dhe instiucioneve demokratike



TP1(Tryeza e punës Nr.1)

Të drejtat e njeriut dhe demokracia 



respektimi dhe mbrojtja e të drejtave të njeriut, përfshirë dhe ato të minoriteteve dhe  të ediave.

frcimi i stetit të së drejtës

forcimi i shoqërisë civile

mbrojtja e diversitetit shumëkombësh dhe  multietnik te vendeve

		

TASK FORCE

ARSIMI & RINIA



Procesi i Graz-it



Grupet e Punës















rinia



arsimi dhe formimi profesional

arsimi i lartë



arsmi i përgjithshëm



	

 

	

Qytetaria demokratike dhe administrimi i diversitetit historik

	 



�



     

      







�1.1.4. Reformat arsimore dhe të nxënit për qytetarinë demokratike 



Reformat arsimore që ka njohur historia e Evropës shpesh herë i kanë patur shkaqet e tyre jashtë synimeve kryesore të edukimit.   Ajo që i dallon reformat e  sotme nga atotë së kaluarës është thelbi dhe shkalla në të cilën ato janë vënë në funksion ndryshimit.  Siç e kemi thënë më lart, po në këtë kapitull, reformat e sotme janë më të përfshirëse, më tërësore dhe të kushtëzohen në një shkallë më të lartë nga faktorë kombëtarë dhe ndërkombëtarë, përfshirë këtu edhe zhvillimet e përshpejtuara të shkencës dhe të teknologjisë, si dhe nga nevojat dhe interesat e sektorit publik. Ndjeshmëria në rritje e qytetarëve ndaj çështjeve edukative tregon qartë që edukimi ende luan një rol të rëndësishëm në drejtim të zhvillimit njerëzor, dhe që gabimet e bëra gjatë procesit edukativ janë pak a shumë të pariparueshme në të ardhmen.



Megjthatë është për të ardhur keq , që  në Evropë ende  mungojnë analizat sistematike,   të gjata dhe krahasuese për reformat arsimore-edukative që mbështeten në tregues që përfshijnë edhe ndryshimin demokratik.   Anketimet dhe studimet e pakta që janë bërë në zona të ndryshme gjeografike për çështje të ndryshme nuk kanë mundur të sigurojnë informacion të besueshëm për tablonë e përgjithshme të Evropës.  



Sot edukimi qytetar është pjesë e mësimdhënies në të gjithë Evropën , kurse edukimi për të drejtat e njeriut së afirmi do të hyjë edhe në shkollë. Megjithatë, njohuritë për cilësinë, metodat dhe materialet pedagogjike të përdorura në mjedise të ndryshme edukative, si dhe për partneritetet e aktorëve të përfshirë në realizimin e objektivave të edukimit qytetar janë ende të pakta. Sigurimi i informacionit për edukimin qytetar, për edukimin për të drejtat e njeriut dhe të edukimit ndërkuklturor në shkollë dhe në trajnimin e mësuesve nuk të çon domosdoshmërisht dhe në mënyrë automatike edhe në rezultate cilësore, ndonëse ndaj tyre pritet të jenë më të efektshme se metodat tradicionale.  Synimi i metodave të reja në edukimin qytetar nuk është të paraqesë përmbajtje të re mësimore por të ndryshojë kushtet e të nxënit dhe të ndihmojë si nxënësit ashtu edhe mësuesit të jenë më të përgatitur për përgjegësitë e tyre si qytetarë.  



Rezultatet e arritura në sajë të përdorimit të dijeve dhe të aftësive të reja mund të jenë pozitive ose negative, në varësi të kontekstit dhe të prejardhjes së  aktorëve të përfshirë. Për pasojë, edhe kurrikulat, programet dhe veprimtaritë e rëja në fushën e edukimt qytetar, nuk mund të çojnë domosdoshmërisht në sukses. Efektshmëria e mësimdhënjes duhet të mbikqyret dhe të vlerësohet në mënyrë të vazhdueshme dhe sistematike nga burime të ndryshme, pa harruar këtu nxënësit, mësuesit, institucionet kërkimore dhe institucione publike. Proceset e vlerësimit duhet të synojnë të zbulojnë nëse atmosfera në gjirin e institucioneve shkollore është përmirësuar si rrjedhojë e ndryshimeve në sjelljet dhe qëndrimet e individëve, dhe nëse vetë komuniteti është fuqizuar si rrjedhojë e këtyre ndryshimeve. �.



Një vëzhgim i shkurtër i profileve të edukimit, në botë, të përpunuara nga Zyra Informative e Arsimit (IBE) �, konfirmon karakterin gjithnjë e më global, më sistematik e më kontekstual të reformave arsimore bashkëkohore. Synimi i tyre kryesor është të rritë cilësinë e edukimit. Edhe pse synimet ekonomike si, rritja e prodhimit kombëtar, krijimi dhe mbrojtja e vendeve të punës dhe focimi i shpirtit të garës,  zënë ende vendin kryesore në programet e reformave arsimore në Evropë, ato sot po arrijnë të ekuilibrohen nga  synime të tjera  të arsimit dhe edukimit si për shembull, ato të kohezionit shoqëror dhe të fuqizimit të qytetarëve. � Reformat e reja arsimore e përligjin veten pikërisht me faktin që ato synojnë jo vetëm të pajisin nxënësit me njohuritë dhe shprehitë e nevojshme për sfidat e të nesërmes por, me anë të fuqizimit të mjedisit arsimor, ato synojnë edhe të nxisin dhe të edukojnë tek ata aftësinë për  autonomi, vetqeverisje, partneritet dhe siguri.  



Sot shumë vende i kanë  hyrë rrugës së rishikimit të plotë të sistemeve arsimore edukative, të strukturave dhe organizimit të tyre, të menaxhimit, të kurrikulave, teksteve shkollore, metodave të mësimdhënies, kualifikimit të mësuesve si dhe të legjislacionit dhe të financimit  Në shumë raste, objekt i këtij rishikimi ka qenë edhe çështja e përgjegjësisë për kryerjen e reformës.  Ndryshimet  në fushën e   edukimit synojnë të fuqizojnë vetë rolin e shkollës në drejtim të 

a) nxitjes së një zhvillimi të  qendrueshëm ekonomik dhe shoqëror;   

b) luftës kundër pabarazisë dhe përjashtimit;  

c) rritjes së nivelit të përvetësimit nga nxënësit të  niveleve të shumta të njohurive dhe shprehive.   

Vetëm kështu mësimi shfaqet si një proces që zhvillohet gjatë të gjithë jetës, me pikësynim të veçantë  në drejtim të të nxënit gjatë gjithë jetës si brenda ashtu edhe jashtë mjedisit shkollor.   



Tiparet themelore të refomrave të sotme arsimore në Evropë sipas raportit të BIE- së (Zyrës Informative të Arsimit ), janë si të përmbledhura si më poshtë:



Synimet e përgjithshme

nxitja e zhvillimit të burimve njerëzore;

përshtatja ndaj nevojave individuale; zhvillimi i aftësive për jetën dhe i atyre personale;

ruajtja e përparësive shoqërore;

rritja dhe përdorimi racional i burimeve edukative;

përmirësimë i konkurencës akademike në nivel ndërkombëtar; 

garantimi i barazisë në fushën e edukimit; 

rritja e respektit për  lirinë akademike në fushën e mësimdhënies,  të të nxënit dhe në atë të kërkimit shkencor.   



B) Strukturat dhe organizimi

zhvillimi i arsimit të mesëm dhe të lartë me qëllim që të sigurohen shanse të barabarta për të gjithë;

sigurimi i kushteve eduaktive për sigurimin e procesit të të nxënit gjatë gjithë jetës;   

zhvillimi i shërbimeve në ndihmë të nxënësve dhe të studentëve si pjesë përbërëse e procesit arsimor-edukativ (orientime dhe këshillime, ndihmë mjekësore dhe psikologjike);

krijimi i sistemeve mbështetëse të qendrueshme e të shumëllojshme për institucionet shkollore.



C) Administrimi

rritja e autonomisë së shkollave, të decentralizimit dhe transparencës në procesin e vendmmarrjes;  

përfshirja e partnerëve lokalë në miradministrimin e shkollës ( prindër, komunitet);

rritja e nivelit të përgjegjëshmërisë të të gjithë aktorëve të përfshirë në procesin mësimor-edukativ;  

zhvillimi i një kulture të përbashkët shkollore të bazuar në rregulla të vendosura me pjesëmarrjen e të gjithë aktorëve të saj.  



D) Zhvillimi i kukrrikulës

rritja e fleksibilitetit dhe të mundësive për zgjedhje në fushën e edukimit përmes planifikimit të programeve, rritjes së lëndëve me zgjedhje dhe përmes harmonizimit të  larmishëm të materialeve dhe të metodave të mësimdhënies dhe të të nxënit;  

sigurimi i lidhjeve më të ngushta ndërmjet arsimit të përgjithshëm dhe arsimit dhe formimit profesional;  

vendosja e lidhjeve ndërmjet njohurive, aftësive dhe vlerave në procesin e mësimdhënies dhe të të nxënit;

analiza e programeve shkollore për zbulimin në të të  prirjeve etnocentriste, raciste dhe ksenofobe;  

përfshirja e harmonizuar në kurrikul e aspekteve rajonale dhe ndërkombëtëre;  

intensifikimi i mësimdhënies së gjuhëve të huaja;  

rritja e rolit të burimeve lokale në zbatimin e  programeve shkollore;   

zhvillimi i  programeve cilësore  për minoritetet;

zhvillimi i programeve më të efektshme për nxënësit e talentuar dhe ata “problematikë”; 

shfrytëzimi më i mirë i kërkimeve dhe përmirësimi i procesit të transmetimit të njohurive nga institucionet kërkimore te shkollat.  



E)  Vlerësimi

zhvillimi i procesit të vlerësimit të rezultateve të të nxënit;

futja e një numri gjithnjë e më të madh të lëndëve që nuk i nënshtrohen vlerësimit me notë, në të githë stadet e shkollimit;

kryerja e përmirësimeve pas procesit të vlerësimit;

përfshirja e nxënësve dhe e prindërve në procesin e vlerësimit;

zhvillimi i një sistemi mbikqyrjeje që do të mundësojë sigurimin e një infomacioni tërësor për cilësinë e shërbimeve të shkollës, të cilat mund të çojnë në përcaktimin e masave  për përmirësimin e tyre.  



F) Teknologjitë e reja



përdorimi më i mirë i teknologjive të informimit në shkollë;

sigurimi i shanseve për një të nxënë gjatë gjithë jetës në përputhje me zhvillimet teknologjike;  

krijimi i  programeve shkollore që kërkojnë përdorimin e kompjuterit, si për shembull, “shkollat on line“;

zhvillimi i  aftësive të  domosdoshme në fushën e teknologjive të informimit, të bazuara në  aftësinë krijuese, kërkimore dhe novatore; 



G) Financimi

përputhja e buxheteve të edukimit me standardet e vëndeve anëtare të OCDE-së (5,8%);

shpërndarja e drejtë dhe e arsyeshme e buxheteve të edukimit; 

ndarja e burimeve financiare për edukim  dhe trajnim



H) Lidhjet

njohja ligjore e partneriteteve

nxitja e bashkëpunimit dhe e partneritetit ndërmjet institucioneve shkollore dhe komunitetetit (prindër, OJQ, organizata komunitare, etj) për përcaktimin dhe realizimin e qëllimeve dhe veprimtarive të shkollës;  

nxitja e lidhjeve ndërmjet shkollës dhe industrisë e tregtisë; zhvillimi i kurseve të përbashkëta të trajnimit në kuadrin e arsimit dhe formimit profesional

zhvillimi i lidhjeve dhe i shkëmbimeve ndërmjet institucioneve shkollore, mësuesve nxënësve, në nivele kombëtare, rajonale dhe 	ndërkombëtare. 



I) Nxënësit

rritja e  motivimit të nxënësve;

vëmëndje më e madhe ndaj nxënësve  në vështirësi



J) Mësuesit

përmirësimi i formimit fillestar dhe të vazhduar të mësuesve dhe personelit tjetër edukativ;

rritja e pjesëmarrjes aktive të mësuesve në reformat e edukimit; 

përmirësimi i kushteve të punës dhe të statusit social të mësuesve;



A do të  jetë e mundur që këto ndryshime të sjellin përfitime afatagjata për individin dhe shoqërinë të tilla që të rrisin cilësinë e jetës qytetare dhe të demokracisë?  Në ç’masë këto reforma afrohen me synimet e edukimit për qytetarinë  demokratike, d.m.th. me zhvillimin në proces të qytetarëve të mirëinformuar, aktivë dhe të përgjegjshëm për të zgjidhur problemet personale dhe ato komunitare me ndihmën e parimeve dhe të institucioneve demokratike?  



Pjesëmarrja aktive në farkëtimin e shoqërisë civile të së nesërmes varet nga faktorë të ndërlidhur dhe të ndërvarur. T’i përgjigjesh në mënyrë të efektshme nevojave të demokracisë dhe të shoqërisë civile, para së gjithash, do të thotë të përballesh me sfidat e mbrojtjes së dinjitetit njerëzor në një botë komplekse dhe në ndryshim të  shejtë. Ky objektiv nuk është i lehtë për tu arritur. Realizimi i tij varet nga krijimi i një “kapitali qytetar të përbashkët“ përmes saj që Bernstajn e quan “negocim për kuptimin“, në të cilin dëgjohen e respektohen zëra të ndryshëm. Fakti, që qytetari, duhet t’i njohë të drejtat dhe përgjegjësitë e tij nuk ka aspak kuptim nëse ai nuk harmonizohet me procesin e vështirë të trasmetimit të idealeve të tilla si: vlerat e barazisë, të drejtësisë dhe të pluralizmit; angazhimi për të vepruar; vetëdija për instrumentet kombëtarë ose ndërkombëtarë për të ushtruar dhe përforcuar të drejtat dhe përgjegjësitë në fjalë.



Nuk ka dyshim se shumica e reformave të edukimit, të ndërmarra në Evropë i përmbushin këto kërkesa. Siç e kemi nënvizuar tashmë, këto refoma janë më tërësore se ato të së kaluarës, më të orientuara drejt nxënësit dhe veprimit, dhe i përgjigjen më shumë nevojave të shqërisë demokratike. Megjithatë thelbi i të nxënit për qytetarinë demokratike mbetet balanca ndërmjet “Çfarë“, “Si“ dhe “Pse“ ndodh ndryshimi edukativ. Për pasojë një nga aspektet kryesore të nismave të reja të ndërmarra në këtë fushë, ka të bëjë me justifikimin e qëllimeve dhe të metodologjisë së përdorur për arritjen e synimve shoqërore. Në qoftë se, për shembull, mësimdhënia e drejtuar shihet si parësore për përgatitjen e të rinjve për demokraci, është e nevojshme të dihet edhe se si një praktikë e tillë ndihmon në zhvillimin e  qytetarisë aktive dhe të përgjegjshme dhe pse  ajo vlerësohet si më e përshtatshme dhe më e efektshme se të tjerat.  Po kështu, në se metodat interaktive vlerësohen si paësore, është gjithashtu e rëndësishme të përligjet kjo zgjedhje e të shpjegohet pse dhe si njohuritë dhe aftësive e fituara në këtë mënyrë do t’i shërbejnë demokracisë më mirë se kur ato fitohen vetëm nga  librat.  



Çështja e përligjjes/jusifikimit të lidhet me shkallën e ndikimit që ka edukimi në fushën e vendimmarrjes. A luan edukimi/arsimi rol të rëndësishëm në shoqëri apo jo? Cili është roli i tij sot? A respektojnë sektorët e tjerë të shoqërisë parimet dhe rregullat që qendrojnë në themel të arsimit/edukimit? A ekzistojnë me të vërtetë rregulla/ligje të tilla? A kufizohet roli i arsimit/edukimit në vetën në funksionin e shërbimit dhe të ndihmës për sektorët e tjerë apo edhe ai mund dhe duhet të shëbehet dhe të ndihmohet dhe asistencën e individëve, apo edhe edukimi ka nevojë për shërbim dhe ndihmë ng sektorët e tjerë?



Roli kryesor i arsimit/edukimit modern është t’i përgjigjet nevojave të shoqërisë, duke e përgatitur çdo individ për pjesëmarrje aktive, krijuese dhe të përgjegjshme në administrimin e proceseve demokratike, në interesin e përgjithshëm. Të zhvillosh një kulturë të të drejtave dhe të përgjegjësive do të thotë të përvetësosh një tërësi të re njohurish, aftësish dhe vlerash që do ta humbisnin kuptimin e tyre nëse, për shembull, do të mungonin kërkesat ekonmike për zbatimin e tyre të menjëhershëm.   Kjo do të thotë se roli i edukimit në ndryshimin shoqëror do të ishte i papërfillshëm,  nëse synimet dhe objektivat e tij nuk do të harmonizoheshin me ato të sektorëve të tjerë dhe mbi të gjitha me ato të prirjes themelore të shoqërisë   



1.1.5.Edukimi për qytetarinë demokratike dhe ai në fusha të tjera që lidhen me të.



Siç e kemi nënvizuar tashmë, ideja e të nxënit për qytetarinë demokratike mbështetet në një numër të madh metodash të reja, që synojnë t’i përgjigjen, në planin arimor/edukativ, sfidave shoqërore, shkencore dhe teknologjike. Metodat e ndryshme nbë fushën e edukimit pasqyrojnë ndryshimet që ekzistojnë në vetë prioritetet që lidhen me stabilitetin shoqëror në komunitet, në vend, në rajon dhe në botë. Metodat në fjalë kanë si përparësi  të drejtat e njeriut, forcimin e kohezionit shoqëror me anë të paqes, përgjegjësinë e qytetarëve, nxitjen e pluralizmit kulturor dhe të tolerancës ndaj diversitetit, çështjet e pavarësisë botërore etj. Këto metoda anë të pranishme në arsimin e detyruar ose në lëndë me zgjedhje, ato përshkojnë procesin arsimor në mënyrë ndërkulturore, kurse disa të tjera zbatohen në veprimtari jashtëshkollore në kuadrin e veprimtarive komunitare.



Megjithëse ndryshimet që kanë në konceptim dhe zbatim, synimet afatgjata të metodve në fjalë janë të njëjta, d.m.th. ato synojnë të rrisin përgjegëjsinë për një demokraci të qendrueshme të bazuar në vlerat njerëzore të pranuara përgjithësisht. Me qënë se ko përbën thelbin e edukimit për qytetarinë demokratike, është e nevojshme të nënvizojmë pikat e përbashkëta dhe ndryshimet që egzistojnë ndërmjet e edukimit për qytetarinë demokratike dhe llojeve të tjera të reja të edukimit (shih Tabelën 3, në vijim) 



Tabela 3: Edukimi për qytetarinë demokratike dhe format e tjera të edukimit 

�1.1.5.1. Edukimi për qytetarinë demokratike dhe edukimi qytetar



Meqë marrëdhëniet ndërmjet edukimit për qytetarinë demokratike dhe edukimit qytetar janë tratjuar në pjesën e parë të këtij raporti, në vijim po kufizohemi vetëm në disa elementë të tjeraë të kësaj marrëdhënieje.  



Sot, edukimi qytetar mësohet gjërësisht në Evropë, si në kuadrin e sistemit edukativ formal, si lëndë e veçantë ose  e integruar në lëndë të tjera, ashtu edhe në sistemin joformal. Ai synon të nxisë një qytetari aktive dhe të përgjegjëshme në demokracitë moderne. Ai përqendrohet në ndarjen e pushtetit në shoqëri, në  dispozitat kushtetuese dhe në ato ligjore, d.m.th. në marrëdhëniet ndërmjet të drejtave dhe përgjegjësive të qytearëve dhe qeverive demokratike.  Përveç fitimit të njohurive për funksionimin e demokracisë dhe të rolit të qytetarëve  në një shoqëri demokratike, edukimi qytetar vë theksin në rëndësisë  e pjesëmarrjes aktive  të qytetarëve në proceseet e vendimmarrjes  dhe në përgjegëjsitë e tyre për të ardhmen e shoqërisë civile. Sipas     Sipas  “Deklaratës së Parimeve për një edukim qytetar të efektshëm”, CIVITAS,   edukim qytetar efektiv përfshin:

kuptimin e funksionimit të demokracisë dhe të institucioneve të saj;

kuptimin e shtetit të së drejtës dhe të të drejtave të njeriut, ashtu siç janë shkruar në traktatet ndërkombëtare dhe në  marrëveshje të tjera; 

zhvillimi i shprehive të  pjesëmarrjes të cilat aftësojnë të rinjtë për të trajtuar problemet në shoqërinë e tyre; 

përdorimin e gjërë të metodave interaktive të mësimdhënies që vënë në qendër nxënësin;

nxitja e kulturës së demokracisë dhe të paqes në shkollë dhe në të gjitha sferat e shoqërisë.  



Ndonjëherë synimi i edukimit qytetar reduktohet në letërsinë politike të kuptuar në kontekstin e edukimit politik të drejtuar nga shteti.  Për ta tejkaluar një përcaktim të tillë, duhet nga njëra anë, të dallojmë mirë angazhimin e qytetarit ndaj institucioneve demokratike të vendit të vet, dhe, nga ana tjetër, angazhimin e tij ndaj  parimeve universale të të drejtave të njeriut, të shtetit të së drejtës, të pluralizmit, të barazisë, të shoqërisë civile dhe të vlerave  që shtete të ndryshëm i nxisin dhe i mbrojnë në mënyra të tjera.  



Në këtë kontekst, UNESKO përdor shprehjen  “edukim qytetar” të cilit i jep edhe një përmasë ndërkombëtare. Në dokumentat e Këshillit të Evropës, edukimi qytetar përcaktohet me anë të katër përmasave:  të drejtat e njeriut, demokracia, zhvillimi dhe paqja, si dhe me anë të disa parime edukative si, pluralizmi, këndvështrimet e shumta, integriteti institucional, shikimi tërësor dhe letërsia kulturore. Sot, lidhja e përmasës kulturore me qytetarinë pranohet gjerësisht  në termin qytetaria shumëkulturëshe.  



Edukimi qytetar ka të bëjë me përgatitjen e të rinjve për një pjesëmarrje të mirëinformuar aktive dhe të përgjegjëshme në  demokraci mbi bazën e respektimit të të drejtave universale të njeriut, të barazisë për të gjithë, të drejtësisë dhe të pluralizmit. Në këtë këndvështrim qëllimet e tij janë të ngjashme me ato të edukimit për qytetarinë demokratike. Në të kundërt, nëse edukimi qytetar do të vlerësohej si edukimi politik i cili synon t.i përgatisë të rinjtë të jenë qytetarë besnik në regjime demokratike që janë të verbër ndaj padrejtësive, përjashtimit shoqëror, mungesës së ligjeve dhe integrimit shoqëror, atëherë ndryshimi ndërmjet tyre do të ishte tepër i madh dhe i vështirë për t.u injoruar.  





1.1.5.2. Edukimi për qytetarinë demokratike dhe edukimi për të drejtat e njeriut



Me gjithë interesin  në rritje të shkollës, këto vitet e fundit, për çështjet e të drejtatve të njeriut, edukimi për të drejtat e njeriut mbetet prioritet për një numër të madh programesh dhe veprimtarish jashtëshkollore që përqendrohet në rritjen e vetëdijes dhe respektimit të dinjitetit kombëtar.�. Madje në  kuadrin e këtij edukimi përfshihen edhe veprimtari të tjera. Shumica e këtyre programeve kanë qënë ose janë përpunuar nga OJQ kombëtare ose ndërkombëtare. Ato synojnë në rritjen e vetëdijes së individëve dhe grupeve për çështje të tilla si, universaliteti, pandashmëria dhe patjetërsueshmëria e të drejtave të njeriut dhe të lirive themelore, si dhe  të ndihmojnë qytetarin të luftojë kundër pabarazive në bazë gjinie, etnie, gjuhe, feje, gjendje shoqërore etj. Për rrjedhojë edukatorët e specializuar çështjen e të drejtave të njeriut mendojnë se kjo lloj mësimdhënie dhe të mësuari karakterizohet nga tri përmasa:

fitimi i  dijeve rreth të drejtave të njeriut;

zhvillimi i shprehive dhe qëndrimeve për zhvillimin dhe mbrojtjen e të drejtave të njeriut;

krijimi i një mjedisi që nxit dhe mbështet të nxënit dhe mësimdhënien në fushën e  të drejtave të  njeriut. 





Trajtimi i këtyre tri përmasave ndryshon në varësi të metodologjisë së edukimit për të drejtat e njeriut të zgjedhur në çdo rast konkret�:



metoda historike - mjaft e përdorur në të kaluarën, përqendrohet në mësimdhënien e  të drejtave të njeriut në kuadrin e zhvillimit të tyre historik si dhe në evoluacionin e tyre në një shoqëri harmonike;  

standardet dhe instrumentet ndërkombëtare për të drejtat e njeriut dhe rrugët e mbrojtjes së tyre - një ndër metodat më të parapëlqyera kohët e fundit, synon të ndihmojë nxënësittë zbatojnë standardet dhe instrumentet ndërkombëtaëre për mbrojtjen e të drejtave të njeriut  dhe për të luftuar padrejtësinë dhe diskriminimin. Si e tillë kjo metodë i përfshin edhe tri përmasat e tjera;  

metoda e rindërtimit - sot sugjerohet nga shumë kritikë socialë që i shohin të drejtat e njeriut  si një ndër rrugët për fuqizimin e qytetarit për të marrë pjesë dhe  t.u bërë nismëtar i ndryshimeve shoqërore. Ndonëse edhe kjo metodë i përfshin të tri përmasat, kryesisht ajo përqendrohet në qëndrimet që vënë theksin tek veprimi aktiv.  

metoda që vë theksin te vlerat - ka si përparësi zhvillimin e të drejtave të njeriut si një sistem vlerat të ndërlidhura që drejtojnë sjelljen njerëzore. Dinjiteti dhe integriteti njerëzor janë të lidhura ngushtë me pesë vlera themelore: liria individuale, pjesëmarrja demokratike, barazija e shanseve, drejtësia ekonomike dhe mjedisi i qendrueshëm (që ndryshon duke mbajtur parasysh edhe nevojat e brezave të ardhshme).  Edhe kjo metodë i përfshin të tri përmasat.  



Pavarësisht nga larmia  e programeve të ofruara, edukimi për të drejtat e njeriut nuk pranohet në shkallën e duhur në një numër të madh institucionesh shkollore evropiane. Ky problem është trajtuar në  Konferencën Rajonale të UNESKOS për Edukimin për të Drejtat e Njeriut në Evropë, që është mbajtur në Turku/Abo, më 1997�. Ajo që u diskutua në këtë konferencë  është fakti që, megjithëse të drejtat e njeriut janë ndër idelogjitë kryesore poliitke të kohës sonë, ende nuk mund të thuhet me siguri nëse programet e edukimit për të drejtat e njeriut janë në lartësinë e normave ndërombëtarre të zhvillimit dhe të mbrojtjes së të drejtave të njeriut, ashtu siç janë fiksuar në Deklaratën Universale të të Drejtave të Njeriut dhe në dokumente të tjera ndërkombëtarë.



Edukimi për të drejtat e njeriut është objektivi themelor i edukimit për qytetarinë demokratike.  Të drejtat dhe përgjegjësitë e qytetarit, rritja e vetëdijes dhe e përfshirjes qytetare për çështjet e të drejtave dhe të lirive universale të të drejtave të njeriut, e barazisë, të shteti të së drejtës dhe të pluralizmit përbëjnë thelbin e edukimit për qytetarinë demokratike. Zhvillimi dhe mbrojtja e të drejtave e njeriut përbëjnë angazhimin kryesor shoqëror të një qytetari të përgjegjshëm. Për këtë arsye ai nuk kërkon vetëm njohjen e fakteve  rreth të drejtave të njeriut dhe instrumentet ndërkombëtarë dhe rajonalë por  edhe njohuri për procedurat  dhe shprehitë e nevojshme  për zhvillimin dhe mbrojtjen e tyre në  nivel lokal, kombëtar dhe ndërkombëtar.  





1.1.5.3. Edukimi për qytetarinë demokratike dhe edukimi interkulturor



Termat që përdoren për të përcaktuar përmasën edukative të pluralizmit kulturor janë “edukim ndërkulturor” ose “multikulturor” (më pak përdoret termi “edukim ndëretnik”, “edukim ndërracial”, dhe “edukim multietnik”.  Ndonëse, në fushën akademike,  nuk ekziston një mendim unik për thelbin e edukimit ndërkulturor, një ndër përcaktimet më të përhapura për të e lidh atë me larminë e programe të zhvilluara në sektorin formal dhe jo formal të edukimit, të cilat synojnë në arritjen e mirëkuptimit dhe të respektit të ndërsjellë të anëtarëve dhe grupeve të ndryshme kulturore.    Sidoqoftë, te disa autorë mbrojnë idenë që edukimi ndërkulturor është më shumë çështje këndvështrimesh se sa kurrikulare19 .



Si në rastin e koncepteve të tjera, edukimi interkulturor mund të marrë forma të ndryshme. James Banks dallon tri lloje programesh: �



programe të përqëndruara te përmbajtja (“programe për mirëkuptim kulturor“ ose “programe rreth ndryshimeve kulturore“) - përgjithësisht synojnë trajtimin e kulturave në këndvështrime të ndryshme në kurrikulat shkollore, pa harruar këtu edhe studimin e një ose më shumë grupeve etnike ose minoritare;



programe që vënë në qendër nxënësin (“zakonisht janë programe plotësuese ose kalimtare) - programe që synojnë të ndihmojnë nxënësit, zakonisht ata me prejardhje nga grupe minoritare, nga pikapamja gjuhësore dhe kulturore, për të lehtësuar kalimin e tyre normal në një hap me të tjerët në fushën kurrikulare.   Ky lloj programi kryesisht shoqërohet me bashkërendimin e kurseve të gjuhëve të huaja   me ato të gjuhës amëtare të nxënësit.



programe që përqendrohen në zhvillimin e aftësive shoqërore (“programe për rindërtim të mjedisit shoqëror“ ose   “programe për marrëdhëniet njerëzore“) - të projektuara për të përforcuar marrëdhëniet shoqërore në komunitetin e shkollës dhe në shoqëri me anë të nxitjes dhe zhvillimit të mirëkuptimin ndërkulturor, uljen e shfaqjeve të racizmit dhe të  paragjykimeve si dhe me anë të reformimit të kurrikulave shkollore dhe të kontekstit politiko-kulturor të shkollimit. Këto programe vënë theksin tek të nxënit në bashkëpunim dhe në nismat shoqërore në nivel shkolle.



Megjithëse programet ndërkulturorë kanë si synim pluralizmin kulturor, materialet mësimore që zbatojnë parimin e bashkëpunimit ndërkulturor nga pikëpamja e shkëmbimeve dhe bashkëkrijimeve kulturore,  që janë (sipas Banks) paraëkushte të krijimit të  karakterit shumëkulturor të qytetarëve janë tepër të pakta. Programet në fjalë janë të destinuara kryesisht për nxënësit, anëtarë të minoriteteve; vetëm një numër i vogël i programeve synojnë fuqizimin e nxënësve të minoritetit përmes rriitjes së vetëdijes   për ndihmesën e kulturave të tyre  në  kulturën sunduese.  Paraqitja e kulturave minoritare  shpesh herë vuan nga steriotipizimi dhe reduktimi i tyre në elementë të veçantë të saj  si veshja, ushqimi dhe muzika popullore, duke treguar origjinën vetëm përmes disa formave tradicionale të  të paraqitjes së saj.   



Lidhur me këtë, P.Belanger nënvizon një pikë të rëndësishme në raportin e tij në Konferencën e Varshavës për Edukimin për qytetarinë demokratike :



	“Edukimi interkulturor bart rrezikun e mbivlerësimit të kulturës dhe të thellimit të diferencave kulturore. Për të shmangur mundësinë e centrizmit kulturor,  edukimi ndërkulturor duhet të frymëzohet dhe të zhvillohet nga këndvështrimi global. Ky këndvështrim mbështet konceptimin e hapur të identitetit kulturor. Mënyra globale e shikimt të kulturës ndihmon në shkatërrimin e centrizimit kulturor.�



I parë në kuadrin e edukimit për qytetarinë demokratike, ndërkulturalizmi vlerësohet si një prej parimeve themelore të veprimtarisë edukative në një shoqëri ku ekziston larmia kultorore. Ajo vë theksin në  rëndësinë e futjes së kulturave të ndryshme në mjedisin dhe në pasurimin e këtij të fundit me anë të rritjes së vetëdijes së nxënësve për prejardhjen dhe identitetin e tyre. Parimi interkulturor synon gjithashtu të nxisë zhvillimin e një kulture shkollore të përbashkët të bazuar në njohjen dhe në respektimin e mënyrave të ndryshme të jetës të pranishme në shkollë. Në plan afatgjatë, ai synon të të përballet me etnocentrizmin, racizmin, paragjykimet, steriotipet si dhe padrejtësitë e diskriminimet që vihen re në shkollë dhe në shoqëri,  përfshirë këtu edhe ndikimin e kurrikulës së fshehtë. Edukimi interkulturor vë theksin në zhvillimin e një ndjeshmërie kulturore si dhe vetëdijen për veten dhe të tjerët. Ai mundëson krijimin e një kllime dhe mjedisi të hapur ndaj kulturave të tjera dhe shprehive ndërkulturore, përfshirë këtu edhe komunikimin dhe nënvizon përvojat kroskulturore dhe mbi të gjitha karakterin dhe vlerën e papërsëritshme të çdo kulture dhe kontributin e saj ndaj mbarë njerëzimit.







1.1.5.4. Edukimi për qytetarinë demokratike dhe edukimi për paqen



Përgatitja e të rinjve me paqen, pa dhunë është boshti themelor i programeve të edukimit me paqjen, që kanë qënë publikuar për herë të parë në kuadrin e lëvizjeve paqësore e çlirimtare. Këta programe synojnë ta bëjnë nxënësin t’i kuptojnë më mirë parimet e teknikat e veprimtarisë së padhunëshme, shkaqet e konflikteve , të dhunës e të luftrave, si dhe të pengesave për një rregullim paqësor të këtyre situatave konfliktuale. Ata propozojnë gjithashtu të ndihmohen nxënësit për tu pajisur me aftësi vepruese paqësore e joviolente - pikërisht me dialogun, negocimin, mjetet për të lehtësuar situatat, ndëmjetësimin dhe koperimin ndërmjet palëve në konflikt. Në këtë kuadër, ka qënë ndërmarrë një përpunim shumë i madh i edukimit nga OJQ kombëtare dhe ndërkombëtare.�



Gjatë katër viteve që kanë pasuar publikimin e programeve të para, programet e edukimit me paqjen kanë njohur fazat e zhvillimit si më poshtë:



°	nga kërcënimi nuklear deri në çarmatim - bëhet fjalë për programet e para, të përqëndruar në problemet e kërcënimit nuklear dhe të varfërisë; këtyre çështjeve iu shtua pak kohë më pas, ai i çarmatimit , në kuadrin e përgjithshëm të çarmatimit;

°	nga jodhuna në paqe pozitive - ideja e origjinës së fjalës „jodhunë“, e konsideruar si themeli i paqes në vitetet 1980, i lë vendin konceptit të „paqes pozitive“ si themel i stabilitetit shoqëror; kjo „paqe pozitive“ bazohet në respektimin e të drejtave të njeriut,të barazisë e të drejtësisë universale;

°	nga njohja e paqes në kulturën e paqes - sot bëhet fjalë jo vetëm për të fituar një dije mbi luftën dhe paqen por gjithashtu për tu angazhuar në mënyrë aktive në kërkim të paqes botërore. Kultura e paqes është bërë enkas për t’i bërë një rezistencë dhunës me anë të promovimit të lirisë dhe të dinjitetit njerëzor, barazisë dhe respektit për jetën, si dhe me anë të inicimit të nxënësit në strategjitë e jodhunës, dialogut , ndërmjetësimit dhe të perceptimit të tjetrit me paragjykime.



Promovimi i një pjesëmarrjeje aktive në zhvillimin demokratik, edukimi me qytetari demokratike favorizojnë gjithashtu përgjegjshmërinë e qytetarit në drejtim të stabilitetit shoqëror - përgjegjshmëri e lidhur me parimet e paqes dhe të joviolencës globale. Kultura e të drejtave dhe e përgjegjësive dhe ajo e paqes forcohen reciorokisht. Ato gjenerojnë idenë e përafrimit e të ndërvarjes të veprimtarisë së qytetarëve në të gjitha nivelet dhe e vënë theksin në angazhimin kundrejt drejtësisë dhe respektit recipok. Edukimi me qytetari demokratike nuk synon në vetvete, t’i japë fund dhunës dhe konflikteve, por përpiqet në të vërtetë t’i njohë këto probleme edhe të eleminojë ngasjet strukturore të dhunës si dhe pengesat strukturore, nëpërmjet përpjekjeve të rregullimit paqësor dhe joviolent të konflikteve.





1.1.5.5. Edukimi me qytetari demokratike dhe edukimi global



Edukatorët pohojnë që edukimi modern duhet të favorizonte ndërgjegjësimin e nxënësve për karakterin gjithnjë e më të integruar të botës së sotme si dhe t’iu lejojë atyre t’iu bëjnë ballë 

sfidave botërore. Po këta edukatorë e përkufizojnë edukimin global si një mënyrë novatore që lejon që nxënësi të kuptojë parimet e problemet e ndërvartësisë në një botë të mbushur me diversitete, dhe të fitojë një vizion dhe aftësi globale përballë problemesh gjithashtu me karakter global, të tilla si dhunimi i të drejtave të njeriut, pabarazitë në një shkallë të lartë, urija, varfëria dhe prishja e ambientit�.



Ka mjaftë mënyra të mundëshme për edukimin global. Ato mund të përfshijnë të gjithë elementët e mëposhtëm:



°	mirëkuptimin interkulturor (dmth njohjen e shumëllojshmërisë dhe të kompleksitetit të kulturave botërore dhe njohjen e rolit të kulturës së vetë personit në sistemin botëror).

°	ndërgjegjen e të ardhmes ose perspektivat e shumëllojta (e thënë ndryshe, njohjen e faktit që, meqënëse besimet dhe zgjedhjet e njerëzve ndryshojnë, vizioni ynë personal nuk është përgjithësisht i njëjtë, dhe mënyra e të tjerëve mund të jetë gjithashtu e drejtë në zgjidhjen e problemeve) ;

°	ndërgjegjësimin për sistemet dhe dinamikat botërore (përfshirë aty transaksionet ekonomike, fushën politike, ekologjinë dhe teknologjitë, kudo në botë);

°	ndërgjegjësimin për gjëndjen e planetit tonë (me fjalë të tjera, të kuptuarit e problemeve botërore të tilla si: pabarazia në shfrytëzimin e burimeve të planetit, flukset migratore në shkallë të lartë, krizat ambientaliste, rritjen demografike, pabarazitë në drejtim të zhvillimit, pengesat për siguri);

°	kuptimin e historisë botërore (dmth adoptimin e një mënyre historike për të shpjeguar ndërvartësinë bashkëkohore - gjë që kërkon një hapje ndaj ideve të reja në çështje të tilla si ajo e pushtetit, në kuadrin e interpretimit të historisë).



Si konkluzion, edukimi global favorizon një vlerësim si të dallimeve dhe të ngjashmërive kulturore. Ai favorizon gjithashtu pikëpamje të shumëllojshme ose këndvështrime e ndërgjegjësim për situata të ndryshme. Misioni i tij kryesor është të mundësojë të kuptuarit e botës si një sistem veprimtarishë dhe kulturash të ndërvarura dhe të lidhura midis tyre, si dhe t’i udhëheqë nxënësit në kapjen e influencës reciproke të vendimarrjeve në nivel lokal dhe në dinamikën botërore. Edukimi global është i lidhur ngushtësisht me edukimin me qytetari demokratike dhe kjo për shumë arsye: sepse zhvillimi i një ndërgjegje botërore është i kushtë zuar nga një mënyrë qendrimi kritik ndaj realitetit; kjo ndërgjegje botërore lejon të merret në konsideratë mënyra se si disa shtete të fuqishme i kundërvihen evolucionit drejt demokracisë, dhe së fundi ky vizion global i intereson qytetarit që me përgjegjshmëri dhe vullnet të veprojë mbi bazën e vlerave universale të të drejtave të njeriut, të barazisë e të drejtësisë.





1.2.	Vendi ku mësohet qytetaria demokratike. 



1.2.1. Edukimi formal



1.2.1.1. Shkolla



Gjatë gjithë historisë së saj, në më të shumtën e rasteve shkolla ka qënë konceptuar si një nga institucionet shoqërore më të rëndësishme me detyrë transmetimin brezit të ri të dijeve, ideve e sjelljeve bazë për stabilitetin politik, kohezionin social, mirëqënien ekonomike e jetën kulturore të kolektivit, megjithëse në shekullin e XX, disa analistë që u pyetën seriozisht mbi misionin e saj, në veçanti në fakt për rolin e saj më të pakët për mundësi suksesi dhe për funksionin e saj të riprodhimit të pabarazive dhe të padrejtësisë shoqërore, nxorën se shkolla nuk vazhdon aspak të luajë një rol të rëndësishëm në zhvillimin shoqëror dhe njohës për shumicën e të rinjve të botës.



Funksioni pedagogjik tradicional i shkollës, në fakt u vu në pikëpyetje gjatë dekadave të fundit nga një numër zhvillimesh politike, shkencore dhe teknologjike. Nevoja për ta forcuar demokracinë dhe shoqërinë civile, shumëllojshmëria e shërbimeve të të edukuarit joformal e informal dhe e sistemeve të formimit, si dhe promovimi i së drejtës për vetvendosje në edukim mbi bazën e nevojave individuale, i kanë çuar shkollat në adoptimin e mënyrave të reja edukative dhe në vendosjen e marrëdhënieve të reja midis tyre dhe në gjirin e tyre.



Të mësuarit me qytetari demokratike duke qënë i konceptuar si një proces shumëdimensional, që vazhdon gjithë jetën dhe që synon të përgatisë qytetarë pjesëmarrës të informuar, aktiv, pozitiv e të përgjegjshëm për jetën e shoqërisë si dhe të vërë në jetë në mënyre efektive ide të reja brënda shkollës duke presupozuar në veçanti:



°	njohjen nga shoqëria të rolit të shkollës në promovimin e objektivave të edukimit me qytetari demokratike, në veçanti në atë që lidhet me politikat e decentralizimit të edukimit, të transparencës së proceseve të vendimarrjes dhe përgjegjshmërisë të aktorëve përkatës;

°	eksperiencën lidhur me të mësuarit elastik e të shumëllojshëm, në rradhë të parë 	nga struktura e programeve të mësimdhënies, të metodave të mësimdhënies dhe	të mësuarit, të procedurave të vlerësimit, të aktiviteteve plotësuese shkollore dhe	të lidhjeve të tyre me aktivitetet shkollore; 

°	egzistencën në shkollë të një klime dhe të disa modeleve të të sjellurit, si dhe	normave, qendrimeve, ideve e praktikave, që nxjerrin në pah dinjitetin e	individit, forcojnë pjesëmarrjen dhe përgjegjësitë individuale, pakësojnë	„programet e fshehura“ dhe favorizojnë një botë marrëdhëniesh demokratike	midis nxënësve dhe mësuesve, midis nxënësve dhe administratës, midis	mësuesve dhe administratës, dhe midis shkollës dhe prindërve të nxënësve;

°	një farë besimi në vetvete dhe një shpresë ndaj edukimit tek njëri- tjetri, tek 	mësuesit dhe nxënësit, në veçanti në lidhje me bindjen për të arritur objektiva 	personale dhe shoqërore nga studimi dhe / ose mësimdhënia e përmbajtjeve të 	propozuara;

°	marrëdhëniet e partneritetit ndërmjet shkollës  dhe institucioneve të tjera	edukative dhe joedukative në nivel kombëtar dhe ndërkombëtar, përfshirë aty	qendrat e edukimit, organizatat joqeveritare, shoqatat profesionale dhe lokale,	sindikatat, mediat, kishat, ndërmarrjet e vogla dhe të mesme, etj.



Objektivi i të mësuarit të qytetarisë demokratike i shndërron shkollat nga institucione edukative të formimit (që mbështeten në mësimdhënie) në institucione edukative të ndërrimit dhe të transfomimit individual (që mbështeten në të mësuarit ). shkollat nuk kanë më detyrë vetëm të japin dije dhe të zhvillojnë tek nxënësit sjellje në përshtatje me kritere të specializuara/shkencore, por të nxisin dhe të favorizojnë të mësuarin e tyre. Dhe shkollat nuk mund ta bëjnë mirë këtë veçse duke krijuar mundësira të reja të lulëzimit individual që mbështeten në respektimin e personalitetit dhe të dinjitetit individual..



Këto mundësira lidhen me diversitetin e njohurive (njohuritë formale, operative, kritike dhe të modelueshme) dhe me diversitetin e aftësive (aftësira të adaptimit, të riprodhimit, të ndërtimit dhe aplikimit) që janë fituar, rrënjosur e zhvilluar me anë të aktiviteteve të :

	°	lojës dhe ndërveprimit

	°	pjesëmarrjes dhe ndërmjetësimit

	°	bashkëpunimit dhe punës në kolektiv;

	°	diskutimit dhe negocimit;

	°	ndërtimit, shkatërrimit dhe rindërtimit;

	°	imagjinatës dhe parashikimit.



Prania e mundësive të shumta të mësimdhënies përbën elementin themelor të një mjedisi të favorshëm. Sipas B. Reardom�mësimi duhet të luaj një rol mbështetës të rëndësishëm:

°	duke i ndihmuar nxënësit të ndjehen të rëndësishëm, të veçantë dhe të vlerësuar	sipas vlerës së tyre; 

°	duke u lejuar nxënësve të punojnë në mënyrë autonome; 

°	duke i ndihmuar nxënësit të ndjejnë frymën e sigurisë dhe të mirëbesimit;

°	duke favorizuar marrëdhëniet e empatisë, miqësisë dhe respektit për tjetrin; 

°	duke organizuar punë kolektive midis nxënësve;

°	duke pranuar rezultate dhe ndryshimet;

°	duke u dhënë nxënësve mundësinë të mirëkuptohen dhe të shprehin ndjenjat e 	tyre.



Kështu, duke ofruar përmbajtje të ndryshme dhe mjete të ndryshme të të mësuarit aktiv në një klimë të favorshme, shkollat bëhen „mikrokomunitete demokratike“në të cilat të drejtat dhe përgjegjësitë janë një për të gjithë dhe të zbatueshme çdo ditë me qëllim që të sigurohet një përgjegjshmëri individuale dhe kolektive (shih tabelën 4).



���Të forcojnë afësinë individuale dhe kolektive në zhvillim��Të ndajnë   njëlloj të    drejtat dhe përgjegjësitë �����������Të japin mundësi të shumta

të.arsimimit dhe të lulëzimit personal��Shkollat si



mikrokomunitet



demokratik��Të zhvillojnë bashkëpunimin e partneritetin midis të tërë aktorëve

���������� 

Të favorizojnë integrimin 

dhe kohezionin social

��

Të sigurojnë ambient të sigurtë dhe të favorshëm për të mësuar���

Tabela 4 . Aspekte të funksionimit të shkollave si komunitete demokratike.



1.2.1.2. Kualifikimet e mësuesve për edukimin me qytetari demokratike 



Si në shumë çështje të tjera që lidhen me edukimin me qytetari demokratike, në Evropë konstatohet një shumëllojshmëri pikëpamjesh përsa i përket organizimit, përmbajtjes, kohëzgjatjes dhe objektivave të formimit të mësuesve, por situata ka ndryshuar mjaft gjatë dhjetëvjeçarit të fundit nga reformat e organizuara në një numër të madh sistemesh edukative evropiane. Për të përcaktuar gjëndjen aktuale të formimit të mësuesve me edukimin me qytetari demokratike në Evropë do të ishin të nevojshme mjaft kërkime të thelluara. Sidoqoftë për nevoja të studimit prezent, mund të formulojmë disa vëzhgime të përgjithshme: 



°	disiplina e shkencave politike konsiderohet shpesh si disiplina kryesore e mësuesve të edukimit qytetar. Çështjet kyçe të kësaj disipline (veprimtaria qeveritare, format e qeverisjes dhe jeta politike policy, polity end politics) si dhe disiplinat që i shtohen (politika kombëtare dhe ndërkombëtare, teoria politike, sociologjia politike, etj) janë përfshirë në programet e formimit të mësuesvet të edukimit qytetar ose përbëjnë bazën.

°	Një numër i madh mësuesish të edukimit qytetar kanë një kualifikim në disiplina të tjera sociale (si shkencat e edukimit ose sociologjisë) ose në shkenca letrare (për shëmbull histori ose filozofi). Nga rëndësia relativisht e ngushtë e edukimit qytetar dhe e edukimit me qytetari demokratike në gjirin e sistemeve të ndryshme edukative, krijimi i një formimi të specializuar në shkencat politike ose në shkenca shoqërore për mësuesit e edukimit qytetar nuk është konsideruar si një prioritet edukativ në mjaft vende. Nga ana tjetër, sa më i ulët të jetë niveli i shkollës, aq më pak rëndësi ka disiplina e parë e mësuesit. Kështu në shkollat 8-vjeçare, çështjet e edukimit qytetar janë të trajtuara shpesh nga mësuesit e gjeografisë ose në kuadrn e mësimit të gjuhës amtare, gjë që ndodhë më rrallë në shkollat e mesme ku egzistojnë në përgjithësi programe speciale të edukimit qytetar.

°	përqindja e mësuesve të edukimit qytetar titullar me një kualifikim specifik për mësimdhënien e kësaj lënde është relativisht pak e ulur në krahasim me atë që mund të vëzhgojmë në mjaft lëndë. Kjo konstatohet në shumicën e rasteve, në mos në shumicën e vendeve të Evropës. Në Gjermani, për shëmbull, përqindja e mësuesve të edukimit qytetar të kualifikuar nuk i kalon 55% deri 60%, gjë që do të thotë afërsisht 40 % e mësimeve të edukimit qytetar jepen nga mësues që nuk kanë bërë ose marrë formim në këtë lëndë.

°	Edukimi qytetar ka një „status“ jo të lartë në raport me lëndët e tjera shkollore, jo vetëm në politikat e edukimit dhe në programet shkollore kombëtare të arsimit, por edhe në vlerësimin nga vetë mësuesit. Disa mësues duket madje se e konsiderojnë edukimin qytetar si një „lëndë të lehtë“ që kërkon pak punë përgatitore dhe „të varfër në fakte konkrete e të pasur në llafe“. Çështja për të ditur nëse të tillla pikëpamje janë një shkak apo një pasojë e „difiçiteve strukturore“ të sinjalizuara më lartë mbetet e hapur.



Përveç objektivave pedagogjik të përgjithshëm të synuar nga çdo lloj formimi i mësuesve, disa nga objektivat më të rëndësishëm të formimit me qytetari demokratike synojnë në proceset e mëposhtme:



°	shpërndarjen e dijeve të lidhura me edukimin me qytetari demokratike ;

°	shpërndarjen e njohurive dhe aftësive të natyrës pedagogjike dhe metodologjike; 

°	marrjen parasysh të një morie disiplinash me qëllim që të krijohen „disiplina referuese“ në edukimin me qytetari demokratike;

°	marrjen e kompetencave sociale dhe pedagogjike;

°	marrjen e kualifikimeve formale (tituj të marrë për të drejtë mësimdhënie).



Formimi i mësuesve të edukimit qytetar egziston në tre forma:

°	formimi parapërgatitor

°	formimi i vazhduar dhe 

°	formimi plotësues.

Kohët e fundit kanë dalë gjithashtu mënyra formale dhe joformale plotësuese që mbështeten në teori të reja.





A) Formimi pregatitor i mësuesve



Ky lloj formimi i mësuesve është bërë në përgjithësi nga institucione për formimin e mësuesve ose nga universitetet. Zgjatja e tij është minimumi tre vjet. Vlerësimi final i mësuesve është i kontrolluar nga afër nga autoritetet qeveritare; në shumicën e rasteve, ai është organizuar e njohur nga shteti, përfshirë aty dhe kur formimi bëhet nga një istitucion arsimor privat ose tregëtar. Në një numër të madh vendesh, është e nevojshme, që për të marrë titullin e mësuesit, duhet marrë provimi e parë në lëndët teorike në fund të formimit dhe një provim i dytë më praktik që bëhet në përgjithësi në fillim të një periudhe formimi si ndimës arsimtar për një ose dy vjet. 



Në institucionet e formimit të mësuesve, dhe gjithnjë e më shumë në universitete, i jepet një rëndësi gjithnjë e më e madhe marrjes paralelisht të njohurive teorike, praktike dhe metodologjike. Programet e formimit të mësuesve me edukimin qytetar janë konceptuar në mënyrë që të lejojnë një integrim relativisht elastik të eksperiencës praktike në procesin e përgjithshëm të formimit. Sidoqoftë, nisur nga fakti i aspektit më teorik të njohurive të mësuara në universitete, arsimtarët me formim universitar kanë gjithnjë më shumë vështirësi në dhënien e dijeve në procesin e mësimdhënies në shkolla, se kolegët e tyre të arsimuar në institucionet për mësuesi.





B) Formimi i vazhduar i mësuesve 



Ky lloj informacioni përfshin kurse të formimit në shkolla, mësim në distancë, formime të bazuara në media dhe forma të tjera të të arsimuarit të bazuara, të strukturuara, që mund të ndiqen pa shkëputje nga puna në arsim. I siguruar shpeshherë nga universitetet dhe institucionet e formimit të mësuesve, formimi i vazhduar është i këshillueshëm veçanërisht kur është e nevojshme të përgatiten në afate të shkurtra një numër i madh mësuesish në mësimdhënien e një lënde të re (siç është rasi, në veçanti, për formimin e mësuesve  të rinj të edukimit qytetar në shoqëritë postkomuniste gjatë periudhës së tranzicionit demokratik). Ndërkohë kurset e formimit të vazhduar janë gjithashtu të nevojshëm kur bëhet fjalë për të adaptuar kompetenca dhe aftësi të personelit mësimdhënës egzistues ndaj evolucionit të shpejtë të programeve ose materialit mësimor (si në rastin për shëmbull të teknologjive të reja të komunikimit).



Në varësi të objektivave të formimit të vazhduar jepen ose jo çertifikata të njohura nga shteti. Ndërkohë, disa analistë, nënvizojnë karakterin problematik të marrjes së një kualifikimi të vlefshëm në dhënien e një lënde të re në kuadrin e një formimi të vazhduar. Gjatë një kursi të formimit të vazhduar dy ose tre vjeçar, numri i orëve mësimore nuk mund t’i kalojë të 15 orët në javë (pjesëmarrësit në kurse janë në përgjithësi të rritur dhe ata duhet të kenë kohën e nevojshme për jetën e tyre familjare dhe për një orar mësimor normal në mësim, për të përgatitur leksione dhe për të vlerësuar nxënësit paralelisht me vazhdimin e studimeve të veta). Çështja shtrohet më pas për të ditur nëse ky lloj formimi mund të çojë në një nivel kualifilimi të krahasueshëm me atë që mund të merret pas tre vite studimesh me kohë të plotë në një universitet ose një institucion të formimit për mësues.



Partizanët e formimit të vazhduar nënvizojnë që pjesëmarrësit në këtë lloj formimi përfitojnë një eksperiencë dhe aftësi shoqërore shumë më të gjëra se studentët e universitetit, të cilët janë në shumicën e rasteve më efikase, dhe se mënyrat e tyre të të mësuarit janë në fakt më të përshtaturat. Ata insistojnë gjithashtu në faktin që një kujdes i veçantë u jepjet nevojave specifike të pjesëmarrësve në konceptimin e programit të mësimdhënies për formimin e vazhduar.



Siç e tregon eksperienca e pasur e përftuar në një numër të madh kursesh të formimit të vazhduar të mësuesve në mësimin e edukimit qytetar, kurset e formimit të vazhduar mund të çojnë në nivele të kualifikimit të krahasueshëm me ato të përftuara në kuadrin e studimeve me kohë të plotë nëse respektohen disa kushte siç janë në veçanti:

°	nevoja e një „ekuilibri të drejtë“ midis nevojave personale të arsimtarëve dhe 	njohurive me natyrë më të përgjithshme (shkencore ose teorike) të dhëna nga 	formimi;

°	nevoja e një ekuilibri ndërmjet orarit mësimor e kohës personale të mësuesve dhe kohës optimale që të merr procesi i formimit;

°	nevoja e marrjes parasysh dhe e përfitimit aktiv nga përvoja profesionale dhe ndjenja e aftësimit të pjesmrrësve (që, para së gjithash, nuk janë fillestarë por mësues të kualifikuar dhe shpesh me shumë përvojë) në programet e formimit të vazhduar të mësuesve.

°	së fundi, formimi i vazhduar i mësuesve duhet të pasohet nga një formim permanent ose plotësues 





C) Masa për formimin plotësues formal dhe joformal



Në mjaft vende, mësuesit kanë një gamë të gjërë mundësish të të mësuarit të specializuar mbi demokracinë, ekonominë dhe çështje të ndryshme Në shumicën e vendeve perëndimore, nuk ka asnjë kategori tjetër profesionistësh që përfiton nga një paketë kaq e ndryshme mundësish në drejtim të edukimit plotësues formal, dmth të organizuar dhe të institucionalizuar, qoftë kjo në formën e seminareve specifike që organizohen për tema të ndryshme, atelje pedagogjike e metodologjike ose „seminare virtualë“ ose të mbështetur në media.



Egzistojnë gjithashtu mundësi të shumta të edukim komplementar joformal për mësuesit në formën e materialeve pedagogjike dhe metodologjike të botuara nga organizma publike, organizata joqeveritare ose shtëpi botimi komerciale. Kjo gjë është veçanërisht e vërtetë në fushën e edukimit me qytetari demokratike dhe në atë të çështjeve ekonomike. Një numër i madh institucionesh të tilla si bankat, kompanitë e sigurimit dhe të tjera ndërmarrje të mëdha organizojnë ndër të tjera programe speciale mbështetëse në interes të mësuesve me qëllim që tu prezantojnë atyre produktet e tyre (për shëmbull, kompjutera). Sidoqoftë këto mundësi të të mësuarit nuk u përgjigjen gjithnjë motivimit të mësuesve që duan të ndjekin formim plotësues.





D) Informimi në rrjet i mësimit të qytetarisë demokratike 



Me daljen e teknologjive të komunikimit dhe të edukimit, është hapur një fushë e gjërë për edukimin qytetar dhe edukimin me qytetari demokratike. Dhe është e vërtetë që këto realizime do të influencojnë në organizimin, në përmbajtjen dhe metodat e mësimdhënies në mënyrë më të thellë nga ç’mund ta parashikojmë aktualisht.



Multimedia, televizioni me kabëll dhe satelitë dhe mjete të tjera audiovizuale do të përdoren në mënyrë gjithnjë e më të shpeshtë në mësim; programet lidhur me përdorimin e tyre pedagogjik dhe metodologjik duhet patjetër të futen në programet e formimit të mësuesve. Ndryshimet më të thella, ndërkohë do të vijnë nga rrjeti i Internetit. Avantazhi kryesor i këtij rrjeti, nga pikëpamja e formimit të mësuesve, është që ai i jep mundësi praktike çdo lloj informacioni të marrë për procesin e mësimit. Ai lejon gjithashtu të shfrytëzohen të dhëna mbi stilet, programet dhe përpjekjet pjedagogjike të vendeve ose kulturave të tjera. Ndër të tjera, ky rrjet bën të mundur shkëmbime infomacionesh dhe eksperiencash praktike në nivel kombëtar ndërmjet mësuesve.



Në saj të përdorimit të një game të madhe modelesh pune në mësim, mënyrash pedagogjike dhe sygjerimesh metodologjike,çdo mësues ka në dispozicionin e tij një numër të madh idesh të reja. Materialet historike, teorike dhe të tjera materiale të rëndësishme për edukimin me qytetari demokratike janë gjithashtu në dispozicion të tij. Grupet e punës për mësuesit do tu japin gjithashtu mundësi mësuesve të debatojnë midis tyre për çështje praktike lidhur me mësimdhënien e tyre dhe disa tema specifike të edukimit me qytetari demokratike. 





E) Vërejtje për evolucionin e ardhshëm të formimit të mësuesve për edukimin me qytetari demokratike 



Shoqëritë moderne orientohen haptas drejt një modeli të ri që mund ta emërtojnë „ shoqëri e infomacionit „ ose „ shoqëri e dijes“. Për herë të parë në shoqërinë njerëzore,informacioni dhe dijet bëhen të mundëshme virtualisht kudo dhe në çdo moment. Ky fakt do të sjell një modifikim në thellësi të formës, organizimit dhe të përmbajtes të edukimit.Mësuesit e edukimit qytetar duhet për pasojë të përgatiten për një konteks të ri të mësimdhënies.



Shoqërisë së re të informacionit ose të dijes i japim karakteristikat e më poshtme : çmaterializim, komunikim, specializim i lartë, bollëk informacionesh dhe rrjetesh. Këto karakteristika tregojnë mjaft mirë nevojën për të zhvilluar forma të reja, për të hartuar pëmbajtje të reja me qëllim që të ruhet e të forcohet profesinalizmi i mësuesve. Është pikërisht kjo arësyeja përse duhet që të orientohen gjithnjë e më shumë programet e formimit të mësuesve drejt një formimi të kualifikuar të mësuesvetë ngarkuar me edukimin qytetar gjë që do tu lejonte atyre të:



°	të parashikonin nevojat e të mësuarit të sjelljeve demokratike në vend të një reagimi të thjeshtë ndaj rrethanave, situatave ose problemeve të dhëna;

°	të bënin një dallim midis mikro- dhe makro- teknikave për edukimin me qytetari dhe t’i vinin në zbatim këto teknika në vend që të përdornin teknika tradicionale me të njëjtën kahje;

°	të organizonin kotekstin e të mësuarit në mësim dhe në shkollë të demokracisë në mënyrë që të krijonin një eksperiencë të përditëshme për nxënësit;

°	të sjellin mbështetje dhe këshilla në lidhje me situatat dhe problemet individuale në shoqëri.





1.2.1.3. Arsimi i lartë dhe edukimi me qytetari demokratike



„Disiplinat universitare referuese“ të edukimit me qytetari demokratike (si shkencat politike, sociologjia ekonomia, e drejta) nga pikëpamja historike kanë kontribuar në mënyrë të rëndësishme në zhvillimin e edukimit qytetar si lëndë mësimore shkollore. Për pasojë, mësimdhënia dhe të mësuarit e demokracisë janë mbështetur në një model trekëndor që lidh „shkencën, praktikën dhe individin“ si të gjithë proceset e tjera të ngjashme.



Shkenca shqyrton „vlerën“ empirike të çështjeve (në rastin e edukimit qytetar, bëhet fjalë për çështje politike) dhe përpiqet të bëjë një renditje llogjike dhe një klasifikim të dijeve. Ajo nuk ka për detyrë të përcaktojë paraprakisht veprimet praktike që duhen ndërmarrë, por t’i shpjegojë ngjarjet dhe problemet, të shtrojë disa obsione me qëllim zgjidhjen e problemeve dhe parashikimin e pasojave të tyre të mundshme, po të ndodhin.



Eksperiencat dhe dijet shkencore të përpunuara në universitete i jepen shoqërisë në shumë mënyra, ku njëri nga „kanalet „ më të rëndësishëm është ai i edukimit shoqëror. Institucionet shkencore, si universitetet, ushtrojnë influencë të dukshme në praktikat e edukimit me qytetari demokratike duke formuar një numër të rëndësishëm mësuesish të edukimit qytetar, në veçanti në nivelin e arsimit të mesëm. Përveç të tjerash ata influencojnë dhe marrin pjesë në edukimin plotësues për arsimtarë.

Pavarësisht nga egzistenca e këtyre lidhjeve, lidhja midis sektorit të arsimit të lartë dhe edukimit me qytetari demokratike ka patur njëfarë dyvlerësimi: predominancën e çështjeve shkencore më karakter pak a shumë abstrakt dhe teorik në kërkime,pasi arësimi i lartë shkakton nga ana e universiteteve një farë ngurrimi për tu dhënë një prioritet më të madh çështjeve pedagogjike dhe metodologjike në dhënien e dijeve. Aftësitë dhe profesionalizmi i mësuesve (studentë universitetesh e jo institutesh të mirëfilltë mësuesie) të edukimit qytetar, ndërkaq, lihej në varësi të aftësive e tyre për ta interpretuar konteksin e përgjithshëm në të cilin shtrohen problemet politike dhe shoqërore gjithnjë e më komplekse (prandaj ata duhet të marrin të paktën një formacion shkencor bazë), në aftësinë e tyre për të minimizuar kompleksin e këtyre problemeve me qëllim që tu japin dije nxënësve të tyre dhe së fundi në kapacitetin i tyre për të reflektuar për nevojat personale për një edukim plotësues me qëllim që të plotësojnë kompetencat e tyre në fushën e edukimit me qytetari demokratike.





Përmbledhje: funksioni kryesor i arësimit të lartë nga pikëpamja e edukimit me qytetari demokratike është parashikuar në më të shumtën e rasteve në dy pistat e mëposhtme: arsimi i lartë mbahet ose për të dhënë „të dhëna shkencore“ që lidhen me një çështje (rezultate të kërkimeve e shpjegim i çështjeve politike dhe shoqërore), ose për të siguruar kurse orientuese praktike e metodologjike për formimin e mësuesve. Ky dyzim, ndërkohë, nuk është i justifikuar: në fakt të dy lëmet e përgjegjësisë jo vetëm se janë të lidhur në mënyrë të pazgjidhshme por ato ndërpriten në një masë të gjërë dhe janë gjithashtu plotësuese. Sidoqoftë, në këto dy lëme përmirësimet janë të nevojshme me qëllim që kontributi i arsimit të lartë në edukimin me qytetari demokratike të jetë më i rinovuar, më efikas.��1.2.2. Edukimi i të rriturve



1.2.2.1. Rëndësia dhe mjetet



Sot egziston një konsensus i gjërë në drejtim të rolit të edukimit të të rriturve si një instrument lulëzimi individual dhe shoqëror dhe si mjet bazë për parandalimin e intolerancës dhe racizmit në shoqëritë demokratike.�

Rëndësia e edukimit të të rriturve në kuadrin e edukimit me qytetari demokratike u duk qartë kur, me zhdukjen e kufijve ekonomik dhe politik, disa vlera tradicionale dhe idologjira të konsideruara më përpara si „të forta“ dhe „pa të meta“ u vunë në pikëpyetje, gjë që vinte në rrezik kohezionon kulturor e shoqëror të shoqërive.



Sot shoqëritë demokratike postmoderne kanë nevojë për pjesëmarrjen, për krijmtarinë dhe aftësinë e çdo qytetari. Heterogjeniteti në rritje i këtyre shoqërive, diversiteti i historive të tyre, karakteristikave të tyre dhe ndërlikimi i funksioneve të tyre të shumta shtrojnë para edukimit me qytetari demokratike të të rriturve një detyrë mjaft komplekse.





Ndryshimi midis edukimit të fëmijëve dhe të të rriturve është se edukimi i të rriturve është edukim individësh të përgjegjshëm për jetën e tyre dhe si rrjedhim plotësisht të aftë për ta projektuar vetë të ardhmen e tyre, për të marrë vetë vendime për arsimimin e tyre të mëtejshëm, për të zgjedhur vetë çfarë të mësojnë, kur dhe si.

��

Kjo është po aq e vërtetë në lidhje me gjërat për të cilat ne po flasim këtu sepse qytetaria demokratike nuk ka asgjë të detyrueshme, as funksionale as të përdorshme, dmth nuk u përgjigjet kritereve që i çojnë në përgjithësi të rriturit në angazhimin ndaj një procesi të mësuari.

Ndër të tjera duhet nënvizuar se edukim i të rriturve nuk është një qëllim në vetvete por një mjet për të ndihmuar të rriturit të kenë nivelin e nevojshëm të autonomisë për të marrë pjesë aktivisht, si individë, në proceset shoqërore ku bëjnë pjesë �.

Edukimi i të rriturve ka dimensione të shumta që u përgjigjen fushave të ndryshme të aktiviteteve. Ai duhet të konsiderohet si një proces që zgjat gjatë të gjithë jetës, si një seri e planifikuar aktivitetesh që synojnë të mësuarin dhe progresin e dijeve të pjesëmarrësve gjatë të gjithë periudhave të jetës së tyre.�

Me gjithë interesin në rritje të kërkuesve në këtë çështje, siç e tregon numri gjithnjë e në rritje i artikujve dhe librave të publikuar gjatë viteve të fundit, nuk egzistojnë ende në fushën e edukimit të të rriturve, korpuse koherentë njohurish, të mbështetura në kërkime sistematike. Zhvillimi i këtij lloj edukimi është bërë duke u nisur kryesisht nga të dhëna empirike.

Progreset dhe konceptimi i edukimit të të rriturve i dedikohen në një pjesë të madhe pjesëmarrjes dhe mbështetjes aktive për edukimin e të rriturve me qytetari demokratike të organizatave ndërkombëtare si Këshilli i Evropës, UNESKO, OSBE dhe Bashkimi Evropian

.

Të mësuarit, dmth procesi që përshkojnë individët kur ata përpiqen të modifikojnë ose pasurojnë njohuritë e tyre, vlerat e tyre, aftësitë e tyre, strategjitë e tyre dhe mënyrat e tyre të sjelljes, është një dimension themelor i edukimit me qytetari demokratike.





Duke qënë nxënësi kushti i vetëm i domosdoshëm në procesin e të mësuari, ky kapitull është fokusuar kryesisht mbi individin e rritur si qytetar „i aftë për të mësuar“/ nxënës, pavarësisht nga çdo lloj konsiderate përkatësie shoqërore, niveli edukimi ose statusi profesional.

��

Ky refleksion ka si qëllim të mundësojë një kuptim më të thellë të problemeve epistemologjike të fshehura të edukimit të të rriturve dhe të formimit me qytetari demokratike. Ai është konceptuar si një kontribut në përcaktimin e një kuadri të përgjithshëm për të mësuar se si të mësojmë mbi edukimin e të rriturve me qytetari demokratike.



1.2.2.2. Ndërtimi i një identiteti madhor



Për tu dhënë individëve që ndjekin një formim me qytetari demokratike një mbështetje të përshtatshme dhe për t’i ndihmuar që t’i kalojnë disa limite dhe t’i kapërcejnë disa pengesa, është e nevojshme në fillim të bëjmë një diagnostigim relativisht të saktë të kushteve të tyre të të mësuarit, të mjedisit, të origjinës së tyre shoqërore, të motivimeve të tyre,etj.



Individualiteti i një të rrituri përcatohet nga faktorë të ndryshëm që ushtrojnë influencë në sjelljen e tij, në mënyrën se si ai përballet me eksperiencat e reja dhe me energjinë që ai do të vinte për ndryshimin e mënyrës së tij të jetesës, të të menduarit dhe të vepruarit. Eksperienca individuale, ideja që ka për veten, vlerat dhe sjelljet personale paraqesin disa nga  variablet kryesore në këtë pikëpamje.

��

Përsa i përket eksperiencës, ka një ide të pranuar bashkarisht që është se të rriturit dallohen në mënyrë thelbësore nga fëmijët nga „përvoja e jetës“dhe nga e veçanta e çdo të rrituri, lidhur me përvoja të ndryshme.

Përvoja është në themel të çdo mësimi të ri dhe ky i fundit mundet madje të bëjë të nevojshme „çmësimin „ e disa njohurive të marra më parë. Të mësuarit që implikon gjithnjë një lloj ndryshimi, dmth fitimin ose humbjen e një diçkaje, mund të gjenerojë një ligështim, ose madje një farë dhembje, lidhur me faktin se duhet të abandonojmë diçka të sigurtë dhe familjare, dhe kjo gjë shpjegon përse individët manifestojnë gjithnjë një farë rezistence për tu „rindërtuar“.�





Të mësuarit implikon për pasojë një interpretim të ri ose të domosdoshëm në drejtim të përvojës të mëparshme të nxënësit, një revizion të biografisë së tij që do të prek mënyrën se si ai do ti afrohet një situate të re dhe do ta përballojë atë.

��

Nga ana tjetër, ideja ose imazhi që një individ ka për veten e tij lidhet gjithashtu me mënyrën se si ai përballet me aspekte të shumta të jetës dhe paraqitjen që ai i bën realitetit. Çdo mësim i ri i implikon një imazh të ri vetes: „një autoportret prej nxënësi“.

Figura që formojmë për veten bazohet mbi atë që ne perceptojmë nga opinioni i tjerëve për ne (dhe veçanërisht i „të tjerëve të rëndësishëm“) dhe influencon në sjelljen tonë individuale dhe në evolucionin tonë. Shoqërizimi, procesi me anë të të cilit një individ integron sjelljet, normat dhe vlerat e grupit social të cilit i përket, fillon në familje gjatë fëmijërisë dhe vazhdon në moshë madhore me anë të eksperiencave të para dhe të dyta.



Eshtë gjithashtu e rëndësishme të nënvizohet fakti se egiston një numër i madh situatash si dhe sjelljesh e faktorësh jashtë mësimit që pengojnë ose zvarrisin procesin e të mësuarit. Presupozimet, steriotipet, paragjykimet, deformimet e fakteve (për arsye njohje, sociokulturore ose epistemologike), të mësuarit jo-refleksiv ose thjeshtë memorizimi, janë shembuj të shumtë të riprodhimit të pamenduar të modeleve egzistuese, të formave „të jo-mësimit“.





Pra sjelljet tona janë gjërësisht të përcaktuara nga eksperiencat tona të mëparëshme të shoqërizimit që kushtëzon veprimet tona dhe janë në origjinë të një „tërësie“ të veçantë qendrimesh që na bëjnë qënie koherentë dhe parashikuese. Sidoqoftë dhe në etapa të vona të jetës sonë në moshë madhore, ne mund të bëjmë disa modifikime të vlerave tona nga fakti i procesit permanent të shoqërizimit në vazhdim që ndodh në gjirin e grupeve të cilave ne u përkasim.

��





1.2.2.3. Strategjitë dhe metodat e formimit



Autorë të shumtë kanë propozuar teori që synojnë ndriçimin e procesit të mësuarit dhe të formimit të të rriturve.

Paulo Freire �dhe Meziroë�,ndër të tjera, kanë përpunuar modele interesante, të nevojshëm për të kuptuar mësimin me qytetari demokratike. Që të dy ngrejnë pyetje mbi nocionin e dijes, mbi rolin e këtij nocioni në ndryshimin e organizimit të mësimdhënies dhe mbrojnë një mënyrë metanjohëse.

Për këta dy autorë, çdo individ ka idetë e veta mbi realitetin (që Maziroë i quan „pikëpamje“). Dhe duke menduar për përvojën e vet dhe me presupozimet e veta të veçanta ai mëson dhe rishqyrton idetë që ai krijon për realitetin.

Të kuptosh eksperiencën tënde dhe ta interpretosh në dritën e një dije të re lejon një „të mësuar „transformues dhe emancipues“. Kjo lidhet me atë që Paulo Freire� e quan „ndërgjegjësim“ që ka për efekt rritjen e kuriozitetit të nxënësit ndaj dijeve. Nocioni i formimit, që vjen nga „bota e zhvlerësuar e punës“, pasuron gjithashtu diskutimin e edukimit të të rriturve.





 Për Dominicé� formimi është një proces permanent, që avancon dhe tërhiqet, rritet në lidhje me dijet dhe realizimet dhe është një element qendror i identitetit të të rriturve. Në kuadrin e këtij procesi dialektik mund të përdoren metoda të ndryshme të shumta që kërkojnë aftësi të veçanta sipas llojit të rezultatit ose të mësimit të kërkuar.

��

Sipas qëllimit që mund të jetë fitimi i dijeve të reja, zotërimi i aftësive të reja, adoptimi e sjelljeve të reja, i vlerave të reja ose thjeshtë plotësimi i një interesi të veçantë, janë të nevojshme mënyra të ndryshme.

Mënyra nga „më klasiket“, të tilla si konferencat, mbledhjet e specialistëve dhe kolokiumet, në krahasim me metoda të tjera më të sofistikuara dhe më të vështira për tu realizuar praktikisht si metoda e „udhëheqësve“, lojrat me role, grupet me detyrë ose metoda e studimit të rasteve, përbëjnë një gamë të madhe metodash dhe strategjishë të shumëllojshme në këtë fushë aktiviteti profesional në zhvillim.

Duke mbajtur parasysh kompleksitetin e rezultateve të studjuara, formimi i të rriturve me qytetari demokratike bën të nevojshëm përdorimin e metodave të ndryshme. Kontakti me modelet e reja, pavarësisht nga metoda që i ka, duhet të lejojë të rritet interesi i nxënësit dhe motivimi i tij për të marrë përvoja të reja.



Edukimi i të rriturve me qytetari demokratike kërkon „një ndryshim mentaliteti“, një ndryshim të paradigmës që patjetër merr shërbime edukative specifike dhe një mbështetje sistematike të të mësuarit. Vlerësimi i stileve njohës ndaj të mësuarit duhet gjithashtu të jetë një element i procesit të mësimit.









Krijimi i vazhdimësisë edukative që mbështetet në metoda të ndryshme aktive, të cilat nga ana e tyre mbështeten në reflektimin dhe që lejojnë kapitalizim dhe përvetësim të disa mënyrave, eksperiencave dhe rezultateve të ndryshme në kuadrin e një sistemi mbështetjeje të qendrueshme, duket se duhet të jetë boshti themelor i aktiviteteve të formimit për të mësuarit e të rriturve me qytetari demokratike. Të rriturit mund të ndryshojnë por kjo kërkon shumë punë!

 ��



1.2.3. Edukimi joformal 



1.2.3.1. Evolucioni i nocionit të formimit



Ideja që mbante gjallë futjen e shkollimit të detyruar dhe institucionalizimin e sistemeve edukativë ishte ajo e arsimimit për të gjithë. Kjo ide është zhvilluar në vendet e industrializuara paralelisht me bindje demokratike që rritja e nivelit të përgjithshëm të edukimit është e nevojshme për të rritur të drejtat dhe shanset shoqërore të të gjithë qytetarëve.





Ideja që nënkuptonte edukimi formal ishte që në sajë të shkollimit, individët, në një etapë të jetës së tyre, do të kenë marrë dije dhe aftësi të mjaftueshme për pjesën tjetër të jetës dhe që arsimimi i tyre do të konsiderohej si i përfunduar�.

��

Ajo që nuk ishte e mundur të parashikohej ishte se kjo ide ishte e destinuar të dështonte; një numër i madh prindërish nuk i rregjistrojnë fëmijët e tyre në shkollë pas arsimit të detyruar minimal, ose i heqin nga shkolla kur norma shkollore nuk respektohein, por edhe kur ata e konsiderojnë vazhdimin e shkollës si të pavlefshëm për realizimin e projekteve të tyre personale ose për konkretizimin e përvojave të ardhëshme.

Edukimi formal nuk prek të gjithë individët ose dhe kur i prek, ai shfaqet më tepër si një mekanizëm i seleksionimit se sa si një burim dijesh dhe aftësish. Shprehja edukim formal u përdor nga Deëey� për të përkufizuar sistemin e ngritur në këmbë nga shoqëria me qëllim që të transmetonte tërësinë e rezultateve dhe dijeve të saj nga një brez në tjetrin. Sot, kjo shprehje është zëvëndësuar me atë të „edukimit bazë“për ta dalluar nga edukimi plotësues ose edukimi i vazhduar.

Edukimi i vazhduar, edukimi plotësues, edukimi i ripërsëritur, edukimi gjatë të gjithë jetës ose edukimi komunitar janë një tërësi mënyrash dhe tentativash që synojnë t’i përgjigjen të nëjtës pyetje: si të futet në edukimin e të rriturve tërësia e dimensioneve të jetës: jeta e familjes, jeta e kolektivit, jeta personale, etj

Jemi të ndërgjegjshëm se arsimimi i të rriturve ka dështime dhe pamjaftushmëri që nga sistemi arsimor i detyruar: dështime të nxënësve nga njëra anë dhe pamjaftueshmëri dhe difekte të sistemit shkollor nga ana tjetër. Edukimi i të rriturve bëhet në kontekse mjaft të ndryshme që sipas Squires� mund të ndahen sipas katër konteksteve të mëposhtme;

°	Institucione edukative me funksion kryesor të rriturit (shërbimet edukative të të cilëve varen nga kolektivet lokale, universitetet e hapura, universitetet e moshës së tretë, etj.

°	Institucione edukative që merren me arsimimin e të rriturve dhe atë të studentëve më të rinj (shkollat profesionale të arsimit teknik, institucionet e arsimit të lartë ose plotësues dhe disa universitete).

°	Institucione ose organizata joedukative (shoqata, ndërmarrje, kisha, sindikata, etj., në gjirin e të cilave arsimi i të rriturve zë një vend të dorës së dytë ose është një aktivitet që vjen pas aktiviteteve kryesore).

°	Forma të pavarura, të painstitucionalizuara të arsimit për të rritur të krijuara nga individë që mund të përdorin burime të ndryshme (miq, librari, bibloteka, muzeume, etj.)



Edukimi i vazhduar përfshin veçanërisht format e edukimit profesional dhe joprofesional pas edukimit bazë. Në përgjithësi ai është vazhdim i arsimimit pas futjes në një punë ose pjesëmarrjes në ndonjë aktivitet vullnetar� që ka nevojë për ndonjë profilizim. 



Edukimi i ripërsëritur ka qënë cilësuar nga Hugton� si „ideja e parë e re e shekullit në drejtim të edukimit“. Shprehja e „edukimi i ripërsëritur“ del shpesh në raportin e 1997 të BERZH-it si „strategji alternative globale për reformën e të gjithë sistemit edukativ“. Këto kohët e fundit edukimi i ripërsëritur është përfytyruar në një formë më ambicioze, në kuadrin e një mënyre të edukimit gjatë të gjithë jetës�.



Edukimi komunitar është konceptuar në përgjithësi për tu dhënë qytetarëve barazi shansesh, përgjegjësi dhe kontroll lokal. Ai mbështet idenë që shoqëria është zot i zhvillimit të vet.



Referenca e parë mbi edukimin që „duhet të vazhdojë gjatë të gjithë jetës“ i atribohet Deëej�. Por rëndësinë më të madhe ky përcaktim e mori kur UNESKO� e rimori këtë ide të të mësuarit gjatë të gjithë jetës dhe e bëri nocion reference në 1972-in.

Të mësuarit gjatë gjithë jetës përcaktohet shpesh si një proces ose tërësi aktivitetesh, një kuadër intelektual ose dhe si një filozofi e edukimit. „Edukimi gjatë gjithë jetës është një edukim i përfytyruar në tërësinë e tij. Ai pëmbledh llojet formale dhe jo formale të edukimt dhe përpiqet të integrojë tërësinë e strukturave dhe të etapave të edukimit sipas një aksi vertikal (dimensionit kohor) dhe një aksi horizontal (dimensionit hapësinor). Ky edukim fleksibël nga pikëpamja kohore, e vendit dhe e përmbajtjes i përshtatet teknikave të ndryshme të mësimdhënies. Ai ngërthen në vetvete gjithashtu në një farë shkalle inisiativën individuale, pranimin e opinioneve dhe adaptimin ndaj stileve dhe strategjive të ndryshme të të mësuarit.�



Një pjesë e edukimit të të rriturve është e tipit jo formal. Edukimi joformal mund të marrë aspekte të ndryshme dhe mënyra e tij është më direkte se sa ajo e edukimit formal.

Në këtë lloj edukimi, arsimtarët mund të mos jenë mësues në kuptimin e ngushtë por „lehtësues“, „përgjegjës grupesh“, „tutorë“, „formatorë“. Manualet gjithashtu mund të jenë të ndryshëm nga ata që përdoren në shkolla dhe të zgjedhur në bazë të interesave dhe nivelit të dijeve të të rriturve ose mund të zëvëndësohen nga tekste të zgjedhur në gazeta, revista ose libra madje dhe nga vetë të rriturit.

Një klasë të rriturish quhet në fakt „grup“. Mësimdhënia quhet“diskutim “ ose „proces i të mësuarit“. Tërësia madje është aq e ndryshme nga ajo e shkollës sa vetë nxënësit nuk kanë përshtypjen se marrin pjesë në një mësim.

Ndër llojet e edukimit joformal për të rriturit më „i natyrshmi“ është edukimi i vazhduar, dmth edukimi që ka periudha të herë pas hershme, që alternojnë me aktivitete të tjera të jetës në moshë të rritur si puna, jeta në familje, argëtimet, përgjegjësitë lokale ose të tërthorta. Mësimet e marra në kohë të pjesshme për një periudhë të gjatë, edukimi i vazhduar paralelisht me veprimtari të tjera gjatë jetës në moshë madhore bashkë me punëra praktike duken më të përshtatëshmet në rastin e formimit të të rriturve. Ky proces lejon në fakt mbështetje në dijet dhe eksperiencat reale të pjesëmarrësve�.

Edukimi joformal për të rriturit ka lejuar gjithashtu shqyrtimin e asaj që mund të konsiderohet si normale ose si e nevojshme në edukimin formal për të rriturit. Disa metoda të edukimit joformal për të rriturit ofrojnë teknika të reja si ato të „udhëheqësit“ ose të „auditit“.

„Edukimi informal“ përfshin në vetvete aspekte sistematike dhe shtojcë të të mësuarit që lidhen me eksperiencën e përditëshme.

Në edukimin jo formal , një çështje e diskutueshme është ajo e pranimit të mësimit që lidhet me jetën praktike që, pas një farë kohe duhet të sjell një modifikim të programeve të mësimdhënies për të rritur veçanërisht për lidhjen midis teorisë dhe praktikës.





Duhet nënvizuar që, në kontekstin e të mësuarit me qytetari demokratike, modalitetet joformale dhe informale të të mësuarit implikojnë një ndarje fare të paqartë ndërmjet edukimit dhe aspekteve të tjera të jetës. Në disa forma dhe në disa kontekse edukimi i të rriturve nuk dallohet nga të mësuarit e rastit të jetës së përditëshme.

 ��



1.2.3.2. Karakteri gjërë i të mësuarit me qytetari demokratike 





Disa fusha tregojnë që disa të rritur nuk marrin pjesë në asnjë formim të organizuar, qoftë dhe në kontekste joformale. Edhe kur marrin pjesë në veprimtari formuese atë e bëjnë për arsye profesionale. Të mësuarit gjatë gjithë jetës ndërkohë, është prezent gjatë të gjithë jetës.��

Tërësia e mënyrave të të mësuarit informal të të rriturve ka nevojë për „kanale„ eksperimentalë dhe duhet trajtuar si mjaft kontekste të adaptuara të mësimit me qytetari demokratike. Cilado qofshin qëllimet e tyre të para, shoqata, OJQ, partitë politike, dhe çdo llojë organizimi tjetër që përfshin të rriturit, përbëjnë vende ideale për mësimin dhe  praktikimin e kapaciteteve dhe aftësive kyç të fituara nga qytetaria demokratike. Pjesëmarrja, përgjegjësia, respektimi i vlerave të tjetrit, administrimi i konflikteve, negocimi dhe bashkëpunimi mund të zhvillohen në kuadrin e këtyre aktiviteteve.

Projektet e vetëdrejtuara të mësimit, të organizuara ose jo nga institucione, mund të japin rezultate po aq të mira sa dhe inisiativa të tjera të mësimit ose të formimit. Sa më shumë që këto projekte të jenë të drejtuara nga vetëformimi , më mirë u përgjigjen nevojave dhe asaj që pret individi. Ndërkohë një angazhim i vërtetë është i nevojshëm.





Edukimi / formimi i të rriturve me qytetari demokratike duhet të jetë një element i politikave sociale, por mësimi e qytetarisë demokratike presupozon gjithashtu një angazhim nga ana e vet individëve.

��

Ideja e një „shoqërie nxënësish“ është një ide e re që vë në pah ndryshimet që ndodhin në gjirin e shoqërive si rezultat i zhvillimeve të sotme. Kjo ide kërkon një kuptim të gjërë të të mësuarit sepse ajo mban parasysh jo vetëm individët por gjithashtu kushtet shoqërore të përgjithshme dhe ndërveprimin midis aktorëve të ndryshëm socialë. Njohja e ndërvartësisë midis interesave të kolektivit dhe atyre të individëve nënkupton veçanërisht këtë ide.

Një mënyrë specifike dhe e fokusuar mirë duhet të veprojë në drejtim të një mase të madhe qytetarësh të rritur që nuk janë sa duhet të ndërgjegjshëm për të drejtat e tyre. Dhe duhen marrë masa për një diskriminimi pozitiv sepse asnjë vendi nuk i lejohet qoftë dhe në emër të demokracisë që një pjesë e qytetarëve të tij të mbeten të përjashtuar. Një shoqëri është demokratike kur ka një popullsi të informuar dhe të edukuar.

Krijimi i rrjeteve dhe bashkëpunimi me projekte kërkimi dhe veprimi, krijimi i mundësive të reja të të mësuarit , vlerësimi i praktikave të mira dhe punës në kolektiv për të zgjidhur pengesat egzistuese duken sikur përbëjnë sot mjetet më të mira për të zhvilluar projekte kolektive të edukimit të të rriturve për të mësuar qytetarinë demokratike. faqet e qytetarisë paraqesin pjesën përbërëse empirike të Projektit mbi „Edukimin me qytetari demokratike“ të Këshillit të Evropës dhe ofrojnë shembuj të mirë të praktikave për edukimin me qytetari demokratike 







„Rrjetet , ndryshe nga organizimet e tipit „vertikal“, mund të favorizojnë zhvillime me identitet lokal dhe ndjenjën e përkatësisë e të pjesëmarrjes dhe të vetëzhvillohen pa fshirë ndryshimet midis njerëzve.�

��

Egziston një lidhje midis veprimtarisë së qytetarit dhe të mësuarit të qytetarisë që forcojnë njëra -tjetrën dhe favorizojnë një cikël zhvillimesh.�

Edukimi i të rriturve me qytetari demokratike i vë në pikëpyetje mjaft ide të përbashkëta të pranuara për mësimdhënien, të mësuarin, përgjegjësinë dhe zhvillimin e aftësive. Një punë eksploruese mbetet për tu bërë në këtë fushë.



Të rriturit janë nxënës ekstremisht pragmatikë dhe mjaft përzgjedhës prandaj kërkimi i modeleve të reja të mësimdhënies sipas situatave reale është shumë i nevojshëm. Një i mësuar aktiv që mbështetet në përvojën e individëve do të ishte rruga që duhej ndjekur në edukimin qytetar për një shoqëri demokratike e pluraliste.

�

PJESA E DYTË

METODA DHE PRAKTIKA��



2.1. Edukimi me qytetari demokratike - karakteristika të 	përgjithshme



Qëllimi kryesor i edukimit me qytetari demokratike është të promovojë, të forcojë, dhe të mbrojë kulturën demokratike të të drejtave dhe përgjegjësive si themel e një pjesëmarrje efikase dhe të qendrueshme të qytetarëve. Ai është pra i lidhur ngushtësisht me njohjen dhe angazhimin në favor të vlerave demokratike të përbashkëta dhe me institucione e procedura që garantojnë mbrojtjen dhe zhvillimin e këtyre vlerave. Ndër të tjera, ai synon të ofrojë, për të gjitha etapat e jetës, mundësi për të fituar, për të vënë në jetë dhe shpërndarë një informacion, vlera, aftësi dhe praktikat e duhura në një shumëllojshmëri mjedisesh edukativë formalë dhe joformalë (shih Raportet e Birzea, 1996�, Veldhius,  1997� dhe Audigier, 1999�).



Edukimi me qytetari demokratike fut në lojë (shiko Tabelën 5 për një prezantim më të detajuar):

°	një mënyrë kontekstuale, interdisiplinore dhe tejet të diferencuar të mësimdhënies dhe të të mësuarit të ndryshimit demokratik;

°	zhvillimin e kompetencave dhe aftësive njohëse, afektive dhe praktike specifike që i lejojnë çdo individi t’i përgjigjet më mirë nevojave për një pjesëmarrje demokratike dhe të jetë i përgatitur ndaj çdo rreziku;

°	njohjen, pranimin, zbatimin dhe forcimin e vazhdueshëm të të drejtave dhe përgjegjësive të qytetarëve;

°	përgjegjshmërinë, si veti individuale dhe kolektive për veprim ose ndryshim në bazë të një ndërgjegjeje në rritje për zgjedhje shoqërore të rëndësishme;

°	një ambjent që merr parasysh dhe zhvillon lidhje horizontale të ndërvartësisë midis individëve dhe grupit;

°	kushte që favorizojnë rivendosjen e lidhjeve shoqërore me anë të promovimit të identiteteve të shumta të qytetarëve dhe integritetin social;

°	bashkëpunim dhe partneritet në përpunimin dhe vënien në jetë të strategjive edukative për realizimin e objektivave të shoqërisë civile ndërmjet tërësisë së aktorëve dhe sektorëve përkatës në shkallë lokale, kombëtare dhe ndërkombëtare.

��

Tabela 5: Edukimi me qytetari demokratike : pamje sistematike



Edukimi me qytetari demokratike kërkon të favorizojë një zhvillim tridimensional tek individi:

° 	një zhvillim njohës (kuptimin e ideve dhe vlerave themelore të demokracisë dhe 	zbatimin e tyre në praktikë);

° 	një zhvillim social (fitimin e aftësive dhe formimeve që e lehtësojnë

veprimtarinë në 	kontekste të ndryshme shoqërore gjatë gjithë jetës);

° 	një zhvillim afektiv (përvetësim të ideve dhe vlerave themelore që kërkojnë veprime dhe sjelljet shoqërore).



Gjatë projektit, u propozuan dy klasifikime të aftësive kyç të fituara me qëllim pjesëmarrjen efektive në demokratizim dhe në shoqërinë civile. Këto klasifikime zënë vend në kuadrin paraprak që përcakton rëndësinë dhe qëllimet e edukimit me qytetari demokratike. 



Në klasifikimin e propozuar nga R. Veldhius �, kompetencat (njohuritë; qendrimet e opinionet; aftësitë intelektuale e aftësitë e bashkëpunimit) janë të lidhura me dimensione të ndryshme të qytetarisë demokratike. Ky faktor përcakton një program minimal dhe një program maksimal të aftësive kyç. Programi maksimal përfshin:

a) dimensionin politik dhe juridik të qytetarisë që përfshin njohuri, aftësi, sjellje dhe praktika të lidhura me funksionimin e sistemit politik dhe juridik;

b) dimensionin social të qytetarisë që përfshin aftësi të rëndësishme për të promovuar marrëdhënie të mira shoqërore;

c) dimensionin ekonomik të qytetarisë që përfshin aftësi të rëndësishme nga pikëpamja e funksionimit të ekonomisë së tregut;

d) dimensionin kulturor të qytetarisë që përfshin aftësi të rëndësishme për vlerësimin dhe përdorimin e vlerave kulturore me të gjithë diversitetin e tyre.



Kurse F. Audigier� përkufizon këto kategori aftësish:					

a) aftësitë njohëse që përfshijnë: aftësi të natyrës politike e juridike; njohuri lidhur me çështje ndërkombëtare; njohuri të natyrës proceduriale; dhe njohuri lidhur me parimet dhe vlerat e të drejtave të njeriut dhe të qytetarisë demokratike;

b) aftësitë afektive dhe pranimin i disa vlerave, kështu si bindjet individuale dhe pranimin e parimeve të pranuara nga edukimi me qytetari demokratike, në veçanti atë të lirisë, të barazisë dhe të solidaritetit; 

c) aftësinë vepruese, dmth aftësinë për të jetuar dhe bashkëpunuar me të tjerë, aftësinë për të zgjidhur konflikte konform parimeve demokratike në fuqi si dhe aftësinë për të marrë pjesë në debatet publike.



Në bazën e këtyre konkluzioneve, është paraqitur këtu më poshtë një pasqyrë e ideve e vlerave, si dhe e kapaciteteve qendrimeve përpunues ndaj të cilave është kryesori për mësimdhënien dhe të mësuarit e qytetarisë demokratike.





2.1.1. Ide dhe vlera kyçe



Qytetaria demokratike është një tërësi idesh dhe vlerash themelore që janë të përbashkëta për të gjithë demokracitë moderne. Një kuptim i mirë i këtyre ideve dhe vlerave është, në një konteks ndryshimesh të shpejta ku rreziqet shtohen, kushti paraprak për një pjesëmarrje pozitive dhe të përgjegjëshme të qytetarëve në procesin e rindërtimit demokratik. Ja disa nga këto ide kyçe:

°	të drejtat e njeriut dhe liritë themelore (univesaliteti dhe karakteri i patjetërsueshëm i të drejtave, lirive dhe normave ndërkombëtare në drejtim të të drejtave të njeriut; të të drejtave të fituara; institucioneve dhe procedurave të promovimit dhe të mbrojtjes të të drejtave të njeriut);

°	demokracia (institucionet dhe procedurat; përfaqësimi dhe pjesëmarrja; liritë demokratike) dhe parimet demokratike (përparësia e të drejtës e drejtësia shoqërore; barazia e pluralizmzi; kohezioni shoqëror; përfshirja; mbrojtja e minoriteteve, solidariteti; paqja, stabiliteti dhe siguria);

°	qytetari (përgjegjshmëri/fuqizim; pjesëmarrje aktive);

°	shoqëria civile (parimet, institucionet e një shoqërie civile; përgjegjshmëri/fuqizim i një shoqërie civile; marrëdhëniet me shtetin);

°	zhvillimi (ndryshime të qendrueshme);





2.1.2. Kompetencat 



Kur duam të dimë nëse dhe si idetë dhe vlerat demokratike do të vihen me efikasitet në jetë, duhet të marrim masa të gjëra për zhvillimin e disa aftësive si:



A) Aftësitë themelore

	°	qëndrime të arsyeshme dhe me mendim kritik,

	°	frymë kritike dhe rezultate,

	°aftësi për të zgjidhur problemet,

	°aftësi evoluimi,

	°aftësi aplikuese të njohurive/aftësi proceduriale,

	°aftësi për reflektim moral.



B) Aftësi të veçanta të marra nga jeta

	°aftësi pjesëmarrëse ,

	°aftësi komunikuese në forma të ndryshme, 

	°aftësi bashkëpunimi dhe pune në grupe,

	°aftësi diskutuese negociuese dhe kompromisi,

	°aftësi komunikimi interkulturor,

	°aftësi parandaluese dhe zgjidhëse të konflikteve,

	°aftësi organizuese,

	°aftësi afirmimi,

	°aftësi për të marrë përsipër përgjegjesi demokratike,

	°	aftësi bindëse.





2.1.3. Qëndrime



Përveç të kuptuarit të ideve dhe vlerave kyç dhe fitimit të kompetencave bazë për një pjesëmarrje aktive e të përgjegjëshme, për qytetarin është e nevojshme. dhe një tërësi e tërë qendrimesh. Këto sjellin një tërësi sjelljesh shoqërore e proaktive, të përcaktuara përgjithësht me fjalët pjesëmarrje ose angazhim ndaj vlerave të njohura si universale në shoqëri, dhe në veçanti: 

°	pranimi i parimit të universalitetit, ndërvartësisë, pandashmërisë së të drejtave të njeriut dhe lirive themelore;

°	bindja për vlerën, dinjitetin dhe lirinë e individit;

°	pranimi i parimeve të përparësisë së të drejtës, të drejtësisë, të barazisë dhe të paanësisë;

°	angazhimi në favor të paqes dhe një vendimarrje jo të dhunëshme, konstruktive dhe e bazuar në pjesëmarrjen në probleme shoqërore;

°	bindja për domosdoshmërinë e parimeve, institucioneve dhe procedurave demokratike si dhe për rëndësinë e të vepruarit në gjirin e shoqërisë civile;

°	respektimi i kulturave të tjera dhe kontributi i tyre për njerëzimin;

°	pranimi i parimit të pluralizmit;

°	pranimi i vlerave të mirëkuptimit reciprok, të bashkëpunimit, mirëbesimit dhe solidaritetit në luftë kundër racizmit, paragjykimeve dhe çdo forme të diskriminimit;

°	njohja e parimit të zhvillimit njerëzor të qendrueshëm duke pasur parasysh këtu ekuilibrin midis rritjes ekonomike dhe shoqërore dhe kapaciteteve të ambjentit.





2.2.Kapacitetet dhe aftësitë e aktorëve të ndryshëm të edukimit me qytetari demokratike 



2.2.1. „Nxënësi“ dhe „mësuesi“



Si mënyrë multidimensionale, edukimi me qytetari demokratike, synon të zëvëndësojë format tradicionale të mësimdhënies /të të mësuarit në të cilat roli i mësesit reduktohet në transmetimin e dijeve dhe aftësive dhe ai i nxënësit në një dëgjim pasiv. Edukimi me qytetari demokratike presupozon egzistencën në një „shoqëri nxënësish“ të një game të madhe mundësish të të mësuarit. Ai nuk i njeh kufijtë midis shkollës dhe pjesës tjetër të kolektivit dhe vë në pikëpyetje ndarjen midis edukimit formal dhe atij joformal, aktiviteteve shkollore dhe jashtëshkollore, shkollimit dhe socializimit. Ai favorizon për pasojë, një marrëdhënie reciprociteti midis të mësuarit dhe mësimdhënies dhe nxit një shkëmbim permanent rolesh midis mësuesve dhe nxënësve. Njëkohësisht duke u përqëndruar në fitimin e aftësive dhe të kompetencave të drejtuara drejt veprimtarisë sociale dhe ndryshimit, edukimi me qytetari demokratike ruan të gjitha karakteristikat e një projekti të menduar që bashkon teorizimin dhe diskutimin publik.



Kështu mësuesit shfaqen si organizatorë të modaliteteve të shumta të të mësuarit dhe si ndërmjetës midis burimeve të shoqërisë dhe atyre që i përdorin. Ata lehtësojnë mundësinë e marrjes së informacionit dhe ndjekin në vazhdimësi sfidat e reja, rezultate të evolucionit shoqëror, ekonomok e teknologjik si dhe nevojat e nxënësve të tyre. Nxënësit gjithashtu, marrin pjesë aktivisht në vendimet lidhur me procesin edukativ, veçanërisht në ato që lidhen me përmbajtjen, metodat dhe strategjitë e mësimdhënies/të mësuarit me qytetari demokratike. Mësimdhënia bëhet kështu një proces interaktiv në të cilin qëllimet edukative bëhen objekt i një negocimi dhe eksperienca të ndryshme shkëmbehen dhe përvetësohen. Tërësia e procesit, përfshirë këtu dhe vlerësimin, karakterizohet nga një marrëdhënie reciprociteti. Vlerësimi në të dy senset dhe përdorimi i të dhënave cilësore për të matur rezultatet e mësimdhënies ushtron një efekt në thellësi mbi mësimdhënien dhe të të mësuarit. Kjo praktikë bën që mësuesit dhe nxënësit të jenë po aq të përgjegjshëm për veprintarinë e tyre edukative dhe rezultatet e saj.



Konstatohet se kompetencat dhe rolet tradicionale të mësuesve dhe të nxënësve janë modifikuar. Ndryshimet që prekin kompetencat tradicionale të mësuesve marrin këto forma e bëhen :

°	njohuri ndërdisiplinore më shumë se të parcelarizuara në fushat e më poshtëme të tilla si: teori dhe çështje të lidhura me natyrën njerëzore dhe zhvillimin njerëzor; përshtatje e teorive të ndryshme të të mësuarit me qëllime edukative të veçanta (të sjelljes, njohëse, humaniste); parime të procesit të mësimdhënies/ të të mësuarit; organizim dhe administrim i aktiviteteve në grup;

°	mësimdhënie e shumëllojtë e dinamike më shumë se sa lineare dhe statistike, në të gjitha dimensionet dhe në veçanti : a) në përpunimin dhe përcaktimin e objektivave të shumta; b) në administrimin elastik të orëve të mësimit dhe të grupeve; c) në shumëllojshmërinë e modeleve të mësimdhënies: mësimdhënie direkte, edukim të  hapur dhe të mësuar koperues; d) në vlerësimin reciprok;

°	më shumë qëllime edukative se sa njohëse që marrin parasysh kompleksitetin e botës moderne dhe që bazohen në angazhimin individual për të përmirësuar kushtet e jetës dhe për të zotëruar aftësitë e nevojshme për veprim.



Një nga aftësitë më të rëndësishme në mësimdhënie është efikasiteti, që shpreh bindjen e mësuesve që nxënësit mund të mësojnë dhe që ai është i aftë t’i mësojë ose t’i ndihmojë për të mësuar.�Në mësimdhënien e qytetarisë demokratike, janë disa aftësi të tjera që mund të luajnë një rol vendimtar në procesin që synon të ndihmojë nxënësit për tu bërë qytetarë të përgjegjshëm:

°	aftësia për të parashikuar problemet lidhur me nxënësin, duke mbajtur parasysh moshën e tij, jetën personale e edukatën, si dhe aftësia për të vlerësuar pa paragjykime ndjenja dhe pikëpamje të veçanta;

°	aftësia për të dalluar, pranuar dhe respektuar ngjashmëritë dhe ndryshimet që egzistojnë midis mësuesve dhe nxënësve;

°	respektimi i të drejtave të nxënësve dhe sensibilizimi ndaj nevojave dhe interesave të tyre;

°	aftësia për të trajtuar çështje të diskutueshme dhe për të përballuar haptas çështje problematike ose komplekse në mësim ose në shkollë;

°	aftësia për të parashikuar për vete dhe për nxënësit një rol aktiv në nivel lokal, kombëtar dhe ndërkombëtar; 

°	bindja që progresi është i mundëshëm dhe që çdo individ mund të kontribojë me veprimtarinë e tij;

°	aftësia për të integruar prioritetet e veta në një kuadër të përbashkët problemesh e vlerash dhe për të zbatuar në praktikë vendimet e marra nga nxënësi;

°	aftësia për të njohur gabimet para grupit dhe aftësia për t’i korrigjuar ato.;

°	aftësia për të shtruar dhe debatuar haptazi për probleme të diktuara nga „programi i fshehtë“.



Kuptohet qëtë tilla kapacitete ushtrojnë një influencë në zhvillimin e nxënësve, në veçanti të vlerësimit të vetvetes, të çiltërsisë, të motivimit, të sensibilizimit ndaj ndryshimeve, paanësisë, kuriozitetit dhe kreativitetit, dhe sidomos të dëshirës për të bashkëpunuar dhe për të marrë pjesë në të gjitha aktivitetet në grup. Duke ushtruar lirinë e tyre për pjesëmarrje aktive institucionale të përditëshme, nxënësit e tejkalojnë rolin e tyre tradicional. Ata bëhen mësues të mësuesve të tyre: ata shprehin pikëpamjet e tyre, i vënë në pikëpyetje aktivitetet rutinë dhe i detyrojnë mësuesit e tyre ta riorganizojnë mësimdhënien në mënyrë më të përshtatshme në grupe. Kështu shkollat bëhen më shumë vende të mësimit të lidhur me fusha të aktivitetit të gjithë shoqërisë se sa institucione ku jepen dije dhe aftësi formale që kanë për efekt të parcelizojnë çështjet individuale dhe sociale.



Aftësitë më të rëndësishme dhe madje vendimtare të nxënësve dhe të mësuesve për të bërë një mësim interaktiv dhe për të krijuar një mjedis mësimi në shkollë janë:

°	shpirti kritik: aftësia për të kërkuar, për të analizuar dhe për të seleksionuar informacione duke u mbështetur në njohuri ndërlëndore, aftësi të shumta e një qendrim kritik; aftësia për të marrë vendime mbi bazën e të dhënave dhe për të ndryshuar pikëpamjet pas një argumenti të justifikuar;

°	kreativiteti: aftësia për të zbuluar mënyra të reja dhe të pazakonta për t’i grupuar faktet, për t’i zgjidhur problemet duke evituar në maksimum përdorimin e përgjithësimeve të panevojshme, paragjykimeve dhe steriotipeve;

°	ndërgjegjia shoqërore dhe shqetësimi i shoqërisë : aftësia për të analizuar fakte dhe probleme dhe për t’i përzgjedhur sipas nevojave të tjerëve dhe të shoqërisë në tërësinë e saj, për të luftuar egoizmin dhe etnocentrizmin; aftësia për të komunikuar me të tjerët dhe për të mësuar nga eksperienca të ndryshme;

°	shqetësimi për të ardhmen : aftësia për t’i kap problemet dhe për të dhënë vendime sipas eksperiencave për të kontribuar për një të ardhme më të drejtë.



2.2..2 Shkolla dhe shoqëria



Shkolla është një institucion shoqëror i rëndësishëm, arsyeja e egzistencës së të cilës, si e të gjithë institucioneve të tjera shoqërore (familjes, kishave, etj.), është sigurimi i disa aktiviteteve të mësimit dhe në veçanti dhënia e dijeve, vlerave dhe qendrimeve. Ajo është gjithashtu vendi i kulturës mbizotëruese dhe organizimit shoqëror të shoqërisë që e rrethon. Për nxënësin , shkolla është gjithashtu një „faktor shoqërizimi“ i rëndësishëm.

Shkolla është së fundi , në të shumtën e rasteve, një organizëm publik dhe pra një administrim ose një burokraci, element i rëndësishëm për të kuptuar strukturën e saj autoritare të qënësishme dhe varësinë e saj ndaj legjislacionit dhe rregullave, proceseve të vendimarrjes në drejtim të programeve dhe funksioneve administrative.





2.2.2.1. Funksionet themelore të shkollës



Shkolla i përmbush funksionet e saj themelore në tri mënyra:



Së pari, shkolla transmeton dije dhe aftësi duke aftësuar anëtarët e gjeneratave të reja për një pjesëmarrje në jetën shoqërare, politike, ekonomike dhe kulturore të shoqërisë dhe duke kryer detyra „të vërteta“ në jetën e tyre profesionale. Kjo gjë bën të nevojshme aftësi bazë si leximi, shkrimi, llogaritjet, disa aftësi kulturore, kualifikime të nevojshme për punë e të tjera, „kualifikime kyç“ si: aftësia e punës së përbashkët, shpirti i ekipit, etj. Në një pikëpamje më të përgjithshme, shkolla kontribuon në mënyrë më të rëndësishme në formimin e kapitalit njerëzor të një shoqërie.



Së dyti, shkolla influencon në ndarjen e pabarabartë të statuseve të ndryshëm social në gjirin e shoqërisë dhe ushtron për pasojë një influencë për „shanset e individit“ gjatë jetës. Rezultatet e arritura nga nxënësit dhe individët përcaktojnë karrierën e tyre të ardhshme duke i ndarë, sipas kapaciteteve të tyre intelektuale, në të arsimit të lartë ose në të punës. Ky proces njihet si „procesi i seleksionimit dhe i ndarjes së shkollës: shoqëria prodhon strukturën e vet shoqërore mbi bazën e rezultateve të seleksionimit të bërë në sistemin shkollor. Nga kjo rezulton një pabarazi shoqërore që, në shoqëritë e hapura dhe liberale, është e justifikuar nga ndryshimet e kapaciteteve që egzistojnë midis individëve.



Së treti : megjithatë për shkak të karakterit të saj të detyrueshëm, shkolla ka gjithashtu një rol të rëndësishëm në procesin e integrimit politik dhe social. Kjo sigurohet nga lëndë të shumta nga programe kombëtare, rajonale ose lokale dhe nga disa orientime themelore. Ndër të tjera vetë shkolla transmeton, norma dhe mënyra të të sjellurit, një pjesë e të cilave janë kodifikuar për shëmbull në formën e rregullave shkollore ose kodeve të mirësjelljes, kurse të tjerat janë të natyrës informale, kështu është rasti psh i disa modeleve të ndërveprimeve midis mësuesve dhe nxënësve. Në librin e tij „Teoria e shkollës“, Fend e quan këtë funksion „ funksioni i legjitimitetit dhe integrimit“ të shkollës.





2.2.2.2. „Funksioni i shoqërizimit të shkollës 



Nëse do t’i shohim këto tri funksione themelore, duket qartë se roli i shkollës nuk kufizohet vetëm në „organizimin e sistemit të procedurave të mësimt“por synon gjithashtu t’iu japë nxënësve perspektiva shumë më të gjëra në planin shoqëror, politik ,ekonomik dhe kulturor. Si vendi ku rigrupohen në mënyrë të qendrueshme individë të moshave, feve dhe sekseve të ndryshme dhe, gjithnjë e më shumë, me përkatësi etnike ose kultura të ndryshme, shkolla jep opurtunitete të shumta të të mësuarit shoqëror dhe eksperienca shoqërore praktike.



Tre elementët kryesorë „të funksionimit shoqërizues“ të shkollës janë:



Së pari, shkolla ndërhyn në një periudhë kritike të zhvillimit të fëmijës. Vendimi për ta lënë rregullisht familjen për një institucion tjetër nuk është një vendim vullnetar. Integrimi i fëmijës „ në sistemin shkollor“ është i detyrëueshëm nga ligji, pa marrë parasysh, në përgjithësi, preferencat personale ose marrëdhëniet shoqërore (miqësitë). Duke mbajtur parasysh kushtet e jetës dhe ambientin e mëparshëm të fëmijës do të mund të thonim që shkolla është një institucion „jashtëterritorial“, jo vetëm nga pikëpamja gjeografike. por gjithashtu edhe lidhur me nivelin e konformitetit, të kontrollit të vetvetes dhe të disiplinave që jepen atje. Roli i nxënësit bën të nevojshëm një adaptim të ri, dhe në veçanti, pranimin e pushtetit dhe autoritetit të personave të huaj dhe të mësuarit e normave të reja të sjelljes. Normat e sjelljes së shkollës janë ndër të tjera më pak elastike� se ato të shumicës së familjeve.



Së dyti, marrëdhënia midis mësuesit dhe nxënësit karakterizohet nga kërkesat relativisht strikte të mësimdhënies për sa u përket rezultateve të nxënësit dhe sjelljes së tij të përgjithshme. Imponimi i disiplinës, detyrimet, aplikimi i sanksioneve etj; janë elemente kyç (sa pozitivë aq edhe negativë) të këtij procesi. Rregullat e komunikimt që mbizotërojnë në shkolllë kanë një rëndësi kryesore. Këto rregulla dallohen mjaft në përgjithësi nga modelet e vendosura jashtë shkollës (dmth në familje, por gjithashtu edhe në disa kultura të veçanta të rinjsh si dhe në gjirin e grupeve të bashkëpunimit) dhe konstatohen shpesh si të ngurta, detyruese dhe shpesh kontradiktore. Kompleksiteti i rregullave formale dhe informale, i rregullsive, i zakoneve dhe veprimeve që mbisundojnë në jetën shkollore mund të konsiderohet si një „program i fshehtë“, një formim në të cilin nxënësi mëson të adaptohet ndaj këtyre rregullave. Unanimiteti i dukshëm i përftuar në këtë proces (midis mësuesit dhe nxënësit) nuk është domosdoshmërisht real; shpesh, ai s’është veçse produkt sanksionesh dhe autoriteti të imponuar�.



Së treti, shkolla është e ngarkuar gjithnjë e më shumë me detyra plotësuese që e tejkalojnë mandatin e saj fillestar. Për shkak të dendurisë së rasteve të divorcit, ndarjeve, familjeve me një prind dhe probleme të tilla si konsumimi i alkoolit dhe drogës, krimi dhe dhuna, mësuesi detyrohet shpesh ta përdorë një pjesë të orës mësimore dhe të kohës së tij për probleme sociopsikologjike, duke bërë rolin e këshillëtarit dhe madje të terapeutit për të cilin ai as nuk është kualifikuar, as ka kohë� e as motivimin e nevojshëm. 



Ndërkohë shkolla si institucion shoqëror, i nënshtrohet kushteve të përgjthshme të evolucionit shoqëror dhe shkolla dhe mësuesit duhet tu përshtaten nevojave psikologjike madje dhe terapeutike të nxënësve kur faktorë të tjerë të shoqërizimit dështojnë në rolin e tyre ose thjeshtë nuk pranohen.



Shoqëritë moderne karakterizohen nga një ulje e besimit ndaj institucione dhe midis individëve. Për pasojë „funksioni i socializimit të shkollës, duhet të orientohet drejt krijimit të një klime mirëbesimi.





2.2.3. Individi dhe shoqëria



Siç tregohet këtu më sipër, shoqëritë moderne vuajnë nga paksimi i besimit ndaj institucione dhe midis individëve. Si demokraci , ato vuajnë dhe nga një rënie e pjesëmarrjes, si në votime edhe në jetën shoqërore, nga një apati në rritje në fushën politike dhe nga një ide e përhapur gjërësisht sipas së cilës „opinioni ynë nuk vlen më“�.



Përgatitja e të rinjve me rolin e qytetarit të një shoqërie demokratike dhe, në veçanti edukimi me demokraci, është detyrë bazë e procesit edukativ. Qëllimi i këtij edukimi është t’i përgatisë individët me „ një qytetari të përgjegjshme dhe të mirëinformuar“ që është një element themelor i „shoqërisë civile“. Kërkesat themelore të një shoqërie civile janë :



°	vetorganizimi: një strukturë me organizime të vogla të pavarura, e krijuar mbi një bazë vullnetare nga individë me qëllim zgjidhjen e problemeve të kolektivit; 

°	shpirti qytetar ky term aludon virtute qytetare klasike, pranimin e përgjegjësive në një shoqëri ose në një kolektivitet, si dhe mbështetjen e dhënë nga kolektivi i aktiviteteve që synojnë „përgjegjshmëri“ nga ana e individëve;

°	angazhimi qytetar vullnetar: pjesëmarrje nuk do të thotë vetëm votim, por një proces i vazhduar pjesëmarrje në çështje dhe vendime me interes publik. Procesi i vendimarrjes politike dhe aktiviteteve shoqërore duhet konsideruar si plotësues për zgjidhjen e problemeve; angazhimi vullnetar mund të luaj një rol kryesor në këtë proces dhe ,në të njëjtën kohë, t’i lërë të lira burimet politike për objektiva të tjera;

°	kompetenca qytetare : kërkon interesim për jetën publike dhe gadishmëri për pjesëmarrje duke dhënë kontribut ose madje dhe duke aderuar në një parti politike ose në shoqata. Sidoqoftë kompetenca qytetare nuk duhet ngatërruar me kompetencën politike : aftësinë për t’i kuptuar çështjet politike dhe për të debatuar për to si i mirëinformuar;

°	një kulturë dialogu dhe komunikimi, ku komunikimi është kryesori në të gjithë shoqërinë moderne por, në jetën publike, ky komunikim duhet të organizohet, në veçanti për çështje të diskutueshme. Është e nevojshme që individët të marrin disa kompetenca bazë në drejtim të komunikimit me qëllim që të shprehen lirshëm në një dialog që evoluon shpejt;

°	toleranca ndaj tjetrit dhe aftësia për kompromis: çështjet e diskutueshme bëjnë të nevojshme një formë shkëmbimi që mbështetet në aftësinë për ta pranuar kompromisin. Në shumicën e shoqërive moderne duke qënë shumëkulturore, kompromisi kërkon gjithashtu një farë njohje të kulturave dhe sjellje të tjera.



Përgjegjësitë e njeriut ndaj shoqërisë nuk janë diçka ndaj së cilës ai do të ndërgjegjësohej në mënyrë të dukshme ose automatike : përgjegjësitë duhet t’ia mësojnë dhe t’i mësojë. Edukimi me demokraci luan rolin e ndërmjetësit në procesin e fitimit të njohurive të nevojshme për pjesëmarrje në shoqërinë civile dhe për zhvillimin e një lidhje shoqërore në të gjitha fushat. Shoqëritë civile moderne kanë nevojë për qytetarë më aktivë dhe më të informuar, ndaj është e nevojshme t’i adaptohen kërkesave të reja procese edukative, objektivi i të cilave është t’i përgatisë individët për pjesëmarrje aktive.





2.3. 	Metodologjia e edukimit me qytetari demokratike : 

	pamje e përgjithshme



2.3.1. Ndërvartësia e objektivave, e përmbajtjes dhe e metodologjisë së edukimit 	me qytetari demokratike 



Tërësia e vendimeve metodologjike të marra në drejtim të mësimdhënies dhe të të mësuarit në kuadrin e edukimit me qytetari demokratike, duhen parë në një konteks të gjërë, domethënë në lidhje me mënyrën se si këto procese mund të prekin sot dhe në të ardhmen të kuptuarin, eksperiencën dhe praktikën e qytetarisë. Metodologjia e edukimit me qytetari demokratike është për pasojë një çështje komplekse që ngërthen vendime të fushës politike të mësimdhënies dhe programeve në shkallë kombëtare, rajonale dhe lokale si dhe vendime pedagogjike të arsimit në konteksin e të mësuarit. Ndërkohë, metodologjia e edukimit me qytetari demokratike gjithnjë e më shumë po influencohet nga faktorë të brëndëshëm të tillë si eksperienca e nxënësve, informacionet që ata marrin nga mediat dhe nga organizma të tjerë të brëndëshëm në kontekstin formal të të mësuarit.



Duke mbajtur parasysh këta elementë, është e qartë që çdo vendim metodologjik i lidhur me edukimin me qytetari demokratike duhet të mbajë parasysh faktorë të ndryshëm përcaktues dhe variabël të ndryshme:



-faktorë determinues të tillë si:

	-grupmosha së cilës i përkasin nxënësit

	-aftësitë e tyre të ndryshme të të mësuarit 

	-origjina e tyre socio-ekonomoike

	-dijet e tyre paraprake

	-eksperienca e tyre lidhur me shoqërizimin





-variabël të tillë si:

	-niveli i interesit për edukimin me qytetari demokratike 

	-motivimi

	-nevojat

	-metodat e të mësimdhënies 

	-perspektivat shoqërore (klima sociale e kontekstit të të mësuarit ; shanset e ofruara nxënësve)

	-eksperienca sociale dhe komunikimi

	-pengesat në të mësuar



Duhet mbajtur mirë parasysh se „metodat“ e edukimit me qytetari demokratike s’kanë përgjigje të thjeshta për pyetjen „ si të mësojmë?“, dmth, se ato nuk përbëjnë forma të mësimdhënies didaktike apo të arsimit.





Ajo që karakterizon debatin aktual mbi edukim me qytetari demokratike është fakti se ky edukim është konceptuar si një „koncept pedagogjik“ që nënkupton:

-zgjedhjen me paramendim të një teme dhe një subjekti ;

-formulimin e objektivave të procesit të transmetimit të dijeve;

-organizimin e procesit të të mësuarit dhe zgjedhjen e strategjisë së mësimdhënies;

-paraqitjen e përmbajtjeve;

-vlerësimin e rezultateve.

��

Arsimi modern nuk kufizohet vetëm në një lloj strategjie ose demarshi pedagogjik; ai ngërthen mënyra të shumta: shumë shpesh, më shumë se tri ose katër që përdoren gjatë një seance të mësimdhënies. Siç theksohet dhe në studime të shumta, përdorimi i strategjive të shumëllojshme të mësimdhënies favorizon të mësuarit nga ana e nxënësve. Ndërkohë na mbetet çështja „ e përzierjes“ së strategjive të mësimdhënies që duhen aplikuar dhe adaptuar në nxënës të ndryshëm, sipas kontekstit të të mësuarit dhe burimeve të disponueshme për të mbështetur procesin e të mësuarit.





2.3.2.Zgjedhja e temave



Zgjedhja e temave varet nga pesë faktorë : 

-	informacioni që zotërojmë mbi temën / ose për të cilin ka nevojë mësuesi

-	saktësia e temës lidhur me nevojat e nxënësit („A i përmirëson tema e zgjedhur nevojat, shanset dhe/ose aftësitë e nxënësit?“);

-	rezultatet që pret mësuesi në varësi të interesimit të nxënësit;

-	origjina socio-ekonomike e nxënësve;

-	(në kontekstin e të mësuarit formal dhe të institucionalizuar)  kërkesat e programit lidhur me temën e mësimit.





2.3.3. Formulimi i objektivave të procesit të dhënies së dijeve



Qëllimet ose objektivat themelore të procesit të dhënies së dijeve duhet të formulohen duke pasur parasysh faktorë vendimtarë dhe variabël të cituara më lartë. Objektivat bazë të çdo mësimdhënie dhe të mësuarit të edukimit me qytetari demokratike janë:



-	përmirësimi i aftësisë analizuese të problemeve shoqërore dhe politike;

-	marrja e dijeve historike;

-	përsosja e të të reflektuarit dhe e shpirtit kritik;

-	edukimi drejt të mësuarit të pavarur, për kërkime të pavarura dhe studim të 	thelluar;

-	edukimi me pjesëmarrjen në aktivitete socio-politike.





2.3.4. Organizimi i procesit të transmetimit të dijeve



Çdo strategji e transmetimit ose e mësimdhënies duhet të përmbush katër pikat e mëposhtme:

-	përshtatja e procesit të trasmetimit të dijeve me temën e zgjedhur;

-	përshtatja e kompleksit tematik me faktorë të ndryshëm përcaktues të situatës së nxënësit (shih më lart);

-	adaptimi i parimeve didaktike me temat e mbajtura;

-	zotërimi i burimeve të nevojshme për të mbështetur procesin e trasmetimit të dijeve (materiale, media, informacione).



2.3.5. Mënyrat e paraqitjes së temave



Mënyrat e paraqitjes së temave do të varen natyrisht nga konteksti edukativ, objektivat e synuara si dhe nga koha, burimet dhe mediat që përdoren. Ndërkohë, metodat e përdorura më shpesh për paraqitjen e temave të edukimit me qytetari demokratike përfshijnë: „metoda të të mësuarit me anë të përvojës“, „metodat e mësimdhënies me anë të medias“ dhe „metodat analitike“. Ja disa shembuj:



(	Metodat e të të mësuarit me anë të përvojës



	Format e përvojës :

-përvoja „paraprake“ (tërësia e përvojës së fituar nga nxënësit dhe e roleve që ata luajnë në familje, në grupet e punës, në shkollë, në jetën publike, etj.);

-përvoja e „fituar“ (përvoja e fituar nga leximi i veprave të letërsisë apo manualeve, nga media, nga materiale të përdorura në mësim, etj.);

-përvoja „ kolektive“ (përvoja që mbështetet në procesin e mësimdhënies dhe aktivitetet kolektive në mësim dhe jashtë mësimit).



	Metodat e përdorura

-takimet (vëzhgimi, bashkëbisedimi, konsultimi i specialistëve, etj );

-simulimet (lojrat me role, simulimi i debateve, i proceseve të ndryshme, etj.);

-botimet (buletine informacioni, tekste), realizimet (e filmave, videove, posterave, etj.) dhe vëniet në skenë (të pjesëve teatrale).





(	Metodat e të mësuarit me anë të mediave



	Ceshtjet themelore:



Mediat paraqesin situata reale, por interpretimi i këtyre situatave nuk është i njëjtë nga të gjithë nxënësit. Influenca e medias tek nxënësit ndryshon gjithashtu në varësi të marrëdhënieve dhe gadishmërisë së tyre.

Mediat mund të përbëjnë një temë të edukimit me qytetari demokratike (influenca e medias në jetën e pëditëshme, në jetën profesionale, në shoqëri, etj.), një mjet të procesit të të mësuarit (mediat u hapin mundësi formave plotësisht të reja të mësimdhënies dhe të të mësuari: komunikimi në distancë ) ose dhe një objekt diskutimi kritik (ka kritika të mediave nga nxënësit, diskutime të influencës  të mediave tek fëmijët, etj.).



Shumëllojshmëria e mediave:

-media e shtypur (manualet, fotokopjet, vizatimet, statistikat, etj.);

-media audiovizuale (videot, kasetat, filmat);

-media elektronike (Interneti, posta elektronike etj.).



Aktivite të bazuara në përdorimin e mediave

-leximi, përkthimi, analiza;

-përdorimi dhe prodhimi i medias audio- vizuale;

-përdorimi ose krijimi i grupeve të diskutimit.



Cështje metodologjike:

	- Cila është përmbajtja e medias së përdorur?

	- Cilat janë objektivat e saj?

	- Cila është mënyra e paraqitjes së përmbajtjeve me anë të medias (zgjedhja e objekteve, figurat e përdorura, lidhja midis figurës dhe komentit)?

	- A i adaptohet më mirë të mësuarit me anë të medias temës së zgjedhur dhe objektivave të synuara nga procesi i të mësuarit?

	- Shkurtimisht, cilat janë argumentet politike dhe shoqërore të paraqitura nga mediat? Në cilat situata mediat duhet ose mund të përdoren në mësim?

	- Çfarë pune përgatitore e në vazhdim është e nevojshme?

	- Në cilën mënyrë përdorimi i mediave duhet të influencojë në sjelljet dhe rezulttet e nxënësve?

	- Cilat janë efektet e mediave në komunikimin dhe bashkëpunimin në grupet e punës së nxënësve dhe midis nxënësve dhe mësuesve?

	- Çfarë marrëdhëniesh egzistojnë midis medias së përdorur dhe formave të tjera të transmetimit të dijeve?





(	Metodat analitike:



Studimi i rasteve: përshkrimi, paraqitja, analiza e problemeve shoqërore, politikat konkrete ekonomike dhe juridike

- interesi për subjektin dhe reagimet spontane

- përshkrimi i problemit

- paraqitja dhe diskutimi

- përpunimi dhe zgjidhjet

- diskutimi dhe zgjidhjet e propozuar

- analizimi i pasojave të mundëshme.



Analiza e teksteve: Analizë dhe koment i artikujve të gazetave, dokumentave aktuale ose historike, etj.



Analiza e mediave: Analiza e teknikave të mediave, të teknikave të përdorimit, analiza e qëllimeve politike të nënkuptuara në paraqitjen e fakteve nga mediat, etj.



2.3.6. Vlerësimi i rezultateve



Strategjia e përgjithshme dhe mënyrat kokrete të adoptuara në procesin e dhënies së dijeve përcaktojnë përfundimisht rezultatet. Zgjidhja e problemit të bollëkut të informacionit në jetën e përditëshme, për të cilin qahet nganjëherë në shoqëritë e informacionit tepër të lartë, mund të gjendet duke aplikuar parimin e „seleksionimit të çështjeve kryesore“. Studimet e rasteve dhe metodat e ndryshme janë metoda që lejojnë“ të mësuarit me anë të përvojës direkte“ dhe të fitimit të aftësive bazë për demokracinë dhe shoqërinë civile.Rezultati që kërkohet në procesin e të mësuarit është një besim më i madh dhe një autonomi më e madhe në gjetjen e informacionit dhe në realiziin e kërkimeve të tjera.



Në të njëjtën mënyrë, me një mënyrë që bazohet në probleme specifike, rezultatet e arritura do të çonin në realizimin e disa objektivave të edukimit me qytetari demokratike : zhvillimin e aftësive për të zgjidhur probleme; rritjen e ndjeshmërisë për problemet kryesore të shoqërisë; përmirësimin e aftësive analitike dhe vlerësuese për problemet bazë. Me një mënyrë të tillë problemet politike dhe shoqërore formojnë përmbajtjen bazë të procesit të transmetimit të dijeve. Egziston një problem kur individi përballet me një situatë, shkaqet e së cilës ose pasojat e së cilës janë të papranueshme dhe është e vështirë të gjesh një zgjidhje racionale. Në se mënyra pedagogjike e adoptuar trajton direkt këto lloje problemesh, është mirë ti jepen nxënësit aftësi që i lejojnë atij të analizojë kushtet që e kanë lindur këtë problem dhe tu japë zgjidhje.



Mësimdhënia e çështjeve të diskutueshme mund të konsiderohet si çështje kyç e metodologjisë të edukimit me qytetari demokratike dhe madje si një element kryesor nga pikëpamja e identitetit dhe mentalitetit specifik të mësuesit. Një çështje që nxjerr në pah disktime në jetën politike dhe shoqërore duhet të trajtohet si e disktueshme në një kontekst edukativ. Për shkak të socializmit që është në bazë të shoqërive demokratike moderne, pothuajse të gjitha çështjet nxjerrin në pah diskutime. Ndërkohë situata të tilla kërkojnë nga mësuesi të dëshmojë shumë elasticitet, tolerancë dhe zemërgjërësi me qëllim që t’i evitojë interpretimet e njëanëshme dhe të pjesshme të ojektit të debatit. Rezultatet e këtij lloji të të mësuarit janë të vështira për tu „matur“ por aftësia për t’i parashikuar të dy aspektet e një çështje dhe për të marrë pjesë në një diskutim pa u përpjekur të „dominojë“ pjesëmarrësit e tjerë janë të nevojshme për çdo proces vendimmarrje politike dhe janë të rëndësishme nga pikëpammja e një qytetarie të ndërgjegjëshme.



„Mënyra pedagogjike„ e edukim me qytetari demokratike merr gjithnjë parasysh interesat dhe preferencat e nxënësve. „Një mënyre që i ka sytë nga nxënësi përbën si rrjedhim alternativën e një „mënyre të drejtuar nga mësuesi“që ka sunduar pothuajse në të githa format e mësimdhënies gjatë këtyre 50-60 viteve të fundit. Qëllimi kryesor i „ mënyrës së drejtuar drejt nxënësit është të favorizojë të mësuarit pa asnjë tabu të llojit ideologjik dhe të nxisë një reflektim kritik dhe të vetëdrejtuar drejt çështjeve politike dhe zhvillimit të aktiviteteve të vetëdrejtuara. Rezultati më i rëndësishëm i kësaj mënyre është zhvillimi i një reflektimi kritik të pavarur për pjesëmarrje demokratike.



Mënyra të tjera metodologjike të edukimit me qytetari demokratike si „të mësuarit me anë të të vepruarit“ ose „të mësuarit shkencor „përbëjnë alternativa që mund të aplikohen në kontekse të ndryshme edukative, si në mësim dhe në edukimin e të rriturve. Megjithatë zgjedhja e teorive të ndryshme i korespondon „ etapës së dytë“ të procesit të të mësuarit të edukimit me qytetari demokratike , duke ditur se „etapa e parë „ është e zgjedhjes së temës që siç është treguar më lartë, lidhet me çështje të programit ose me kërkesa të ndryshme edukative të llojit të përgjithshëm. E thënë ndryshe, për të marrë rezultate më të mira, apekte të ndryshme metodologjike të dhëna këtu më lartë konsiderohen si të pavarura. Në fakt do të ishte alogjike të zgjedhësh një strategji të të mësuarit me anë të një mënyre aktive, praktike dhe bashkëvepruese për një temë mësimdhënie shumë akademike ose të një natyre tepër teorike.





2.4.	Kushtet e nevojshme për edukimin me qytetari demokratike



2.4.1. Në shkollë



Shihet vazhdimisht të qortohet shkolla dhe edukimi formal në përgjithësi për mos përgatitje siç duhet të qytetarëve ndaj sfidave dhe rreziqeve të jetës moderne dhe lind pyetja në se edukimi me qytetari demokratike mund të zhvillohet në mënyrë të kënaqshme në mjediset aktuale shkollore. Ndër të tjera ç’lloj sistemi mbështetës për mësimin e qytetarisë demokratike duhet të krijojmë? Ç’llojë pune duhet bërë për ta realizuar praktikisht këtë ide me sukses dhe për të bërë që edukimi me qytetari demokratike të mos reduktohet thjeshtë në një ndryshim kozmetik të përmbajtjes së arsimit, por të fusë realisht në edukim ndryshim strukturor multidimensional që është kryesori në transformimin e demokracive „të reja“ dhe „të vjetëra“? Çfarë është e mundur të realizohet në këtë fushë dhe cila duhet të jetë shtrirja e ndryshimeve?



Edukimi me qytetari demokratike është zhvilluar në Evropë si një mënyrë e edukimit nga poshtë dhe kjo s’duhet të rrezikohet gjatë realizimit. Për evolucionin konceptual nuk egziston asnjë recetë e gatshme, por vetëm një kuadër eksperimental idesh, që mbështetet në parimet e përgjegjësisë, të pjesëmarrjes dhe të kreativitetit. Midis ideve kryesore të realizimit të edukimit me qytetari demokratike mund të citojmë në veçanti:



°	decentralizimin dhe transparencën e proceseve të vendimarrjes në edukimin 	formal futur këtu dhe përpunimin e programeve;

°	pjesëmarrjen dhe bashkëpunimin e mësuesve, studentëve, nxënësve, prindërve, OJQ-ve dhe faktorëve të tjerë në përpunimin e programeve të edukimit formal lidhur me qytetarinë demokratike; 

°	përgjegjësinë e të gjithë sektorëve të shoqërisë për përpunimin dhe aplikimin e programeve dhe politikave të edukimit formal për qytetarinë demokratike; 

°	mbështetjen juridike, politike dhe financiare,riorganizimin dhe ristrukturimin e shkollave sipas parimeve që nënkuptojnë edukimin me qytetari demokratike dhe sipas dispozitave legjislative të reja, sipas mënyrave të reja të financimit të shkollave dhe të edukimit në nivel lokal, kombëtar, rajonal dhe global;

°	hapjen e shkollave që karakterizohen nga një sistem marrëdhëniesh elastike midis tyre dhe kolektivit në nivele të ndryshme, përfshirë aty krijimin e rrjeteve; vizitat dhe shkëmbimet midis nxënësve dhe mësuesve në nivel kombëtar dhe jashtë shtetit; pjesëmarrjen e nxënësve në projekte dhe shoqata jashtë mësimit dhe jashtë shkollës; partneritete me sektorë bashkëpunimi, përgjegjës lokal dhe institucione kërkimi; promovim bashkëpunimi dhe mbështetje të organizmave kombëtare dhe ndërkombëtare;

°	organizimin e formimin e vazhdueshëm të mësuesve, personelit administrativ 	dhe specialistëve të shkollave (psikologëve, pedagogëve, punonjësve social dhe 	personelit mjekësor);

°	krijimin e mundësive të zhvillimit individual për mësuesit, në lidhje me 	aftësimin e tyre për t’ju përgjigjur nevojave specifike të nxënësve, qëllimit të 	edukimit dhe objektivave të shkollës, etj.;

°	edukimin i nxënësve me të drejta dhe përgjegjësi në shkollë dhe jashtë saj, si 	dhe për mbrojtjen e këtyre të drejtave dhe garantimin e përgjegjësive;

°	promovimin e vazhdimësisë, evolucionit dhe zhvillimit të vazhdueshëm të 	programeve dhe projekteve të edukimit me qytetari demokratike si dhe të 	mënyrave të tjera novatore në drejtim të edukimit.





2.4.2. Në shoqëri 



Kushtetet e nevojshme të edukimit me qytetari demokratike për shoqërinë në tërësi janë shumë të vështira të përcaktohen ose thjeshtë të përshkruhen, sepse ato mund të ndryshojnë në varësi të sistemeve të ndryshme në Evropë. Ndërkohë, në mënyrë të përgjithshme, çdo sistem vërtet demokratik duhet të jetë i aftë të krijojë një sistem që e aftëson tërësinë e qytetarëve jo vetëm për të marrë pjesë në të por gjithashtu për të fituar njohuri dhe kompetenca të nevojshme për një pjesëmarrje aktive dhe të përgjegjëshme.



Ndër të tjera, mundësitë e fitimit të dijeve dhe të kompetencave të nevojshme duhet të jenë prezente në të githa nivelet e shoqërisë kështu psh në:

	- marrëdhëniet ndërpersonale (familje, miq, fqinj)

	- institucionet (organizmat publik, shkollat, universitetet)

	- shoqatat dhe organizatat joqeveritare

	- organizata të lidhura me jetën ekonomike (ndërmarrje, sindikata, organizata 	nëpunësish)

	- organizata këshillimore, kulturore ose etnike.



E thënë ndryshe, kushtet e nevojshme për edukimin me qytetari demokratike janë në një masë të madhe të lidhura me aftësinë dhe vullnetin e individëve dhe të institucioneve në nivele të ndryshme të shoqërisë për të marrë pjesë në krijimin e një shoqërie civile të mundëshme. 



Shumë kushte të tjera mund të sugjerohen, nga pikëpamja e shoqërisë:

	- Marrëdhëniet midis shoqërisë civile dhe edukimit me qytetari demokratike nuk 	duhet të përfytyrohen në një „sens ë vetëm“ por si marrëdhënie ku përfitojnë të 	dy palët.

	- Edukimi me qytetari demokratike nuk duhet të ketë një karakter reaktiv (dmth 	që reagon vetëm kur ka ndryshime shoqërore, në momentin kur ndodhin ose 	pasi të kenë 	ndodhur ) por më tepër proaktiv, formues dhe pjesëmarrës dhe të 	jetë orientuar nga ndjekja e zhvillimit të shoqërisë. 

	- Edukimi me qytetari demokratike, përgatitja e individëve për vetvendosje, 	pjesëmarrje dhe solidaritet, nuk jep vetëm kualifikime bazë por gjithashtu një 	gamë të gjërë dijesh teorike dhe praktike. Nga kjo pikëpamje, edukimi me 	qytetari demokratike vuan nga një mungesë mirënjohjeje. Për pasojë, situata e tij 	institucionale dhe organizative duhet konsoliduar. Edukimi me qytetari 	demokratike duhet të zë një vend më të madh në planifikimin edukativ dhe 	politik.

	- Këto objektiva nuk mund të arrihen me anë të një procesi të shtyrë nga lart por 	duhet të ndërmerren nga poshtë. Sipas kësaj pikëpamjeje, elementët vendimtarë, 	nga njëra anë, janë pjesëmarrja e të gjithë edukatorëve të edukimit plotësues në 	këtë proces dhe nga ana tjetër zhvillimi i lidhjeve dhe bashkëpunimit solid në 	shkallë lokale midis 	intitucioneve publike dhe organizatave joqeveritare si 	burim novacioni dhe kreativiteti dhe me qëllim favorizimin e shkëmbimit të 	eksperiencës.





2.5. Parime të përgjithshme (Konkluzione)



°	Edukimi me qytetari demokratike është një mënyrë novatore e mësimdhënies dhe të mësuarit në shoqëritë moderne. Shqetësimi i tij kryesor është të zbulojë mënyra efikase për t’i përgatitur qytetarët për përballimin e sfidave dhe rreziqeve të një demokracie në evolucion të plotë, duke favorizuar marrjen e aftësive dhe dijeve të nevojshme për një pjesëmarrje pozitive dhe të përgjegjëshme në çështje të interesit të përbashkët. Praktikat novatore dhe inisiativat e aktorëve bazë janë të domosdoshme për një të mësuar efikas të qytetarisë demokratike në të gjitha kontekset edukative dhe kualifikuese (institucionet arsimore të të gjitha niveleve dhe të të gjitha llojeve, kolektivet lokale, formimi profesional dhe arsimimi i mëtejshëm i të rriturve) gjatë gjithë jetës. Kjo gjë presupozon një reciprocitet midis shkollës, kolektivave lokale dhe ndërmarrjeve: një hapje dhe sensibilitet më të madh të shkollës ndaj nevojave të kolektivit e ndërmarrrjeve dhe një interesim më të madh të kolektivit dhe të ndërmarrjeve ndaj detyrave që kërkon të realizojë shkolla.





Edukimi me qytetari demokratike : përmbledhje



°  është i ngulitur thellë në idenë e Evropës, rajon i stabilitetit demokratik i ndërtuar mbi  integrimin dhe diversitetin kulturor;

°   mënyrë novatore dhe multidimensionale që synon të lehtësojë pjesëmarrjen aktive në jetën demokratike;

°  synon të ndihmojë nxënësit, të rinjtë dhe të rriturit të marrin pjesë në mënyrë aktive, krijuese dhe të përgjegjëshme në proceset vendimarrëse;

°  ofron mundësira për të fituar, zbatuar dhe transmetuar gjatë të gjithë jetës informacione, vlera dhe aftësi në një game të gjërë situatash formale dhe joformale të edukimit dhe të formimit;

°   presupozon përdorimin e një pakete të gjërë mundësish të të mësuarit që egzistojnë në „një shoqëri ku mësohet“;

°  nuk njeh kufij midis shkollës dhe kolektivit dhe vë në pikëpyetje dallimet midis edukimit formal, joformal dhe informal, midis aktiviteteve shkollore dhe jashtëshkollore si dhe midis shkollimit dhe socializimit;

°  favorizon reciprocitetin midis mësimdhënies dhe të të mësuarit dhe nxit shkëmbimin e përhershëm të roleve midis mësuesve dhe nxënësve;

° përforcon një kulturë demokratike dinamike dhe të qendrueshme e cila bazohet mbi sensibilizimin dhe miratimin e vlerave themelore të përbashkëta si : të drejtat e njeriut dhe liritë demokratike , barazinë dhe përparësinë e së drejtës;

°  forcon kohezionin social e solidaritetin dhe favorizon zhvillimin e strategjive të integrimit në drejtim të të gjitha grupeve dhe sektorëve të një shoqërie multikulturore.

��

Kjo kërkon gjithashtu një besim në vlerën dhe rolin e potencialit të individëve nga pikëpamja e zhvillimit demokratik dhe në aftësinë e edukimit për të përforcuar këtë potencial. Përgjegjësia individuale ndaj qëllimeve të përbashkëta dhe miratimit të vlerave demokratike nuk është e mundur veçse në qoftë se mbizotëron ndjenja e mirëbesimit te të gjithë qytetarët dhe nëse një ndjenjë përgjegjësie pasqyrohet në të gjitha hallkat e shoqërisë. Duhet që edukimi me qytetari demokratike t’i ndihmojë nxënësit jo vetëm të fitojnë dije mbi idetë dhe vlerat themelore por gjithashtu të zhvillojnë aftësitë dhe qendrimet e nevojshme për të promovuar këto ide dhe këto vlera, në veçanti duke kapërcyer pengesat, lidhur me format ilegjitime të autoritetit, konformizmit dhe paragjykimeve, si dhe të mekanizmave të nxitjes dhe justifikimit të racizmit, të etnocentrizmit dhe formave të tjera të shtypjes, të diskriminimit dhe padrejtësisë shoqërore. Objektivi kryesor i të mësuarit mbi ose për qytetarinë demokratike është forcimi i një shoqërie civile në të cilën të gjithë qytetarët mund të mësojnë gjatë gjithë jetës në saj të vetë jetës në një ambjent demokratik.



°	Edukimi me qytetari demokratike është bazuar në njohuritë, aftësitë dhe angazhimin personal. Ai mbështetet në presupozimin që vetëm qytetarët e ndërgjegjshëm dhe të mirëinformuar mund tu përgjigjen nevojave për një shoqëri në rritje të plotë. Ndërkohë ai insiston në nevojën për të bashkuar dijet e pëgjithshme formale me dijet praktike, për të kuptuar idetë demokratike themelore, për të fituar aftësi bazë dhe për t’i dhënë vend sjelljeve shoqërore duke garantuar vazhdimin e promovimit të demokracisë.



Duke patur parasysh kompleksitetin i realiteteve shoqërore, të cilit nuk mund t’i bëhet ballë veçse nëpërmjet dijeve, është e nevojshme që edukimi të favorizojë zhvillimin e mënyrave dhe pikëpamjeve të ndryshme, integrimin i identiteteve të ndryshme, një kuptim etnocentrik të realiteteve shoqërore dhe një pikëpamje joantropocentrike mbi zhvillimin shoqëror. Pra një mënyrë ndërdisiplinore dhe kontekstuale duhet të mbështetet në gjirin e institucioneve kundër çdo forme të parcelizimit. Duhet të merren inisiativa të edukimit formal, joformal dhe informal me qëllim që tu lejohet nxënësve të dijnë jo vetëm cilat veprime duhet të bëjnë por dhe përse e si t’i bëjnë këto veprime. Përftimi i dijeve dhe kompetencave të shumta është mjeti më i mirë për t’i bërë të përgjegjshëm individët dhe për të sensibilizuar evolucionin demokratik.



°	Ideja bazë e të të mësuarit të qytetarisë demokratike është të krijojë qytetarë të përgjegjëshëm e të pavarur në të vepruar dhe në marrëdhënie me qytetarët e tjerë, me grupe dhe institucione të shoqërisë civile. Për pasojë rezultatet e të të mësuarit të qytetarisë demokratike varen nga të gjithë burimet e shoqërisë. Në rradhë të parë nga dijet dhe aftësitë profesionale të mësuesve, duke patur parasysh se si ato manifestohen në trajtimin e ndryshimeve ndërmjet individëve, dhe aftësisë së tyre për të shkëmbyer haptas informacion dhe për të vlerësuar rolin që nxënësit do të duhet të luajnë në shoqëri. Po kështu fryma e bashkëbisedimit, negocimit dhe shkëmbimit të ideve dhe përvojës në krijimin e një kulture të përbashkët të të drejtave dhe përgjegjësive, mbështetja reciproke dhe përgjegjësia e përbashkët ndaj rezultateve janë të një rëndësie të dorës së parë në të mësuarit e qytetarisë demokratike.



°	faqet e qytetarisë përbëjnë një nga mjetet e shumta me anë të të cilave shkollat, kolektivat lokale, administratat lokale dhe ndërmarrjet mund të punojnë bashkërisht në kërkim të ideve dhe praktikave të reja për të përgatitur qytetarë për një jetë demokratike. Bëhet fjalë për praktika novatore shumëllojshe të ndërmarra në shoqëri. Këto faqe janë përcaktuar si „ njësi“ ose „qendra“ të zhvillimit demokratik që ndryshojnë marrëdhëniet e pushtetit egzistues në gjirin e një kolektivi duke krijuar kushtet e nevojshme për një pjesëmarrje direkte të qytetarëve në proceset vendimarrëse. Fjalët përkufizuese bazë për faqet e qytetarisë janë: autonomia, fuqizimi, përgjegjësia, pjesëmarrja, integrimi dhe kohezioni. Mbi këto baza faqet e qytetarisë krijojnë forma të reja të mësimdhënies dhe të mësuarit të pjesëmarrjes në jetën publike dhe shërbejnë si modele për inkurajimin e zhvillimit demokratik në kontekse të tjera edukuese.



	Kohët e fundit në të gjitha vendet evropiane kanë dalë të tjera metoda, dhe strategji të mësimdhënies dhe të mësuarit. Një numër i madh midis tyre synojnë të inkurajojnë pjesëmarrjen aktive dhe përgjegjshmërinë te nxënësit si qytetar. Në veçanti ato i bëjnë apel, eksperiencës individuale, punës në grup dhe aktiviteteve në grupe. Detyra e çdo vendi është të zhvillojë strategji për mbështetjen e këtij evolucioni, të ndjekë të vlerësojë këto risi dhe nëse është e mundur të kontribojë në përmirësimin e tyre me qëllim që ta bëjë edukimin mjet akoma më efikas në shërbim të objektivave të qytetarisë demokratike 



°	Edukimi me qytetari demokratike nuk është një model i gatshëm i zhvillimit demokratik. Ai nuk mund të transportohet automatikisht nga një vend në tjetrin. Ai duhet të mbetet një ndërmarrje edukative kreative që mbështetet në historinë, konceptin e evolucionit demokratik dhe burimet njerëzore të çdo vendi. Ndërkohë, bashkëpunimi, koordinimi dhe partneritetet e çdo lloji (horizontal dhe vertikal) në të gjitha nivelet me qëllim zhvillimin dhe vënien në jetë të programeve, aktiviteteve dhe veprimtarive për edukimin me qytetari demokratike janë nevojë evropiane. Rezultatet e të mësuarit të qytetarisë demokratike duhet të vlerësohen nga pikëpamja e vendosjes së lidhjeve shoqërore, forcimit të drejtësisë shoqërore, rinovimit të pjesëmarrjes në institucionet demokratike si dhe promovimit të një zhvillimi të paanëshëm dhe të qëndrueshëm. Të mësuarit e qytetarisë demokratike duhet të jetë një mjet i përhershëm që e zvogëlon hendekun midis vendeve të Lindjes dhe Perëndimit në fushën ekonomoke dhe shoqërore. Duke sensibilizuar qytetarët për përfitimet që sjell evolucioni demokratik dhe për pengesat që mund ta pengojnë këtë evolucion, edukimi me qytetari demokratike i përgatit ata për të vepruar në mënyrë efektive në nivele të ndryshme të proceseve të vendimarrjes.



°	Veprimet e partneritetit dhe të bashkëpunimit mund të jenë rasti i shkëmbimit të ideve, të orientimeve, të dijeve dhe praktikave.Pra është e nevojshme të forcohen lidhjet në gjirin e institucioneve midis tyre në shkallë kombëtare si dhe në shkallë ndërkombëtare, përfshirë këtu partneritetet midis sektorëve privat dhe publik, midis institucioneve financiare, shkollave dhe shoqatave, ndërmjet mësuesve dhe organizatave të studentëve dhe të rinjve, të të rriturve dhe prindërve, kërkimeve, praktikave të përditëshme dhe medias, etj., duke mbajtur parasysh nevojat e vendeve të Evropës Juglindore.



°	Këshilli i Evropës dhe Këshilli i Bashkëpunimit Kulturor (CDCC) në veçanti, duhet të punojë për zhvillimin e një kulture të të drejtave dhe përgjegjësive me anë të promovimit të mësimdhënies dhe të të mësuarit me qytetari demokratike në vendet anëtare. Këto aktivitete duhet të përfshijnë:

	°	Partneritete (shkëmbime informacionesh; bashkëpunim dhe vënie në

 jetë	të programeve; të projekteve bashkëngjitur, në veçanti në nivel

 ndërrajonal,	si në Evropën Juglindore):

		a) partneritete infra-sektoriale: midis komiteteve të specializuara të	edukimit, të mësimdhënies në shkollat e larta, të kërkimit dhe të kulturës;

	b) partneritetin inter- sektorial: në veçanti midis Drejtorisë të Edukimit e të Arsimit të Lartë dhe të Drejtorisë së Rinisë (në Strasburg) përfshirë këtu: qendrat e rinisë të Strasburgut dhe të Budapestit dhe lidhjen me Komisionin Evropian kundër racizmit dhe intolerancës dhe Qendrën Evropiane të Gjuhëve Moderne (Graz);

	c) partneritete me organizatat ndërkombëtare: lidhje me Komisionin Evropian (Drejtorinë e Përgjithshme të Arsimit dhe të Kulturës), Fondacionin Evropian për formim UNESKO, UNICEF, UNHCR, UNHCHR, OSBE dhe Bankën Botërore; lidhje me organizata të tilla si Instituti i Shoqërisë së Hapur (OSI), CIVITAS; Kulturkontakt (Austri), Institucione Transevropiana e të tjera struktura ndërkombëtare si Pakti i Stabilitetit të Evropës Juglindjore, Procesi i zgjeruar i Gracit, Procesi Rajmond, etj.;

	d) partneritete me autorite kombëtare dhe lokale (ministritë e Arsimit, të Rinisë dhe të Kulturës dhe administratat e tyre lokale);

	e) partneritete me institucione edukative, shoqata dhe ekspertë të specializuar në fushat e duhura për promovimin e edukimit me qytetari demokratike .



°	Shpërndarja e informacionit dhe e materialeve pedagogjike



a) nëpërmjet politikave evropiane rajonale në lidhje me rininë, kulturën teknologjitë e reja, mediat, kohezionin social, etj (konventa, deklarata, rekomandime dhe konkluzione të Këshillit të Ministrave, të Asamblesë parlamentare dhe të Kongresit të Pushteteve Lokale dhe rajonale të Evropës);



	b) nëpërmjet programeve / projekteve të Këshillit të Evropës dhe përvijimit të tyre:

	- në fushën e edukimit dhe të formimit, përfshirë këtu mësimdhënien dhe të mësuarit e qytetarisë demokratike: Projekti mbi „Edukimin me qytetari demokratike“; Studimet evropiane për edukimin me qytetari demokratike; Mësimdhënia e historisë në shkollë; Projekti „Mbi gjuhët moderne“; Lidhjet dhe shkëmbimet shkollore; Evropa në shkollë; Formimi i lidershipit demokratik; Formimi i mesuesve (me anën e Programit të formimit të vazhduar për mësuesit); Shkëmbimet e nxënësve dhe të mësuesve (Programe të shkëmbimeve shkollore); Ndihma në drejtim të politikave të edukimit (Programe të reformës legjislative për arsimin e lartë); Mobiliteti universitar dhe njohja e kualifikimeve;

- në fushën e kulturës: Projekti për kulturën, komunikimin dhe teknologjitë e reja; Itinerare kulturore evropiane; Promovimi i pasurisë kulturore; Programe kërkimore mbi kulturën dhe zonat urbane; Projekte mbi kulturën, krijimtarinë dhe të rinjtë;

-në lidhje me rininë: Fushata elektorale e të rinjve kundër racizmit, ksenofobisë, antisemitizmit dhe intolerancës; aktivitete të qendrave evropiane të rinisë);

- në fusha të tjera të domosdoshme, përfshirë aty atë të minoriteteve: Projekti „Demokracia, të drejtat e njeriut dhe të minoriteteve“;



c) me anë të konluzioneve dhe rekomandimeve të përpunuara gjatë mbledhjeve rajonale evropiane, në veçanti atyre lidhur me Projektin mbi “Edukimin me qytetari demokratike“ dhe Procesin i zgjeruar të Graz-it;



d) me anën e risive të futura në shkallë ndërrajonale dhe kombëtare: me anë politikave në lidhje me edukimin; rezultateve të kërkimeve shkencore; shembujve të praktikave të mira; përvojave personale të mësueve dhe të ekspertëve.Për sa i përket shpërndarjes së informacionit dhe materialit pedagogjik, është e nevojshme:

 

-të njihet gjërësisht Sistemi evropian i dokumentacionit dhe informacionit mbi edukim (EUDISED) dhe të lehtësohet përdorimi i tij;

-të zhvillohet baza e të dhënave elektronike evropiane dhe një burim të dhënash mbi edukimin me qytetari demokratike;

- të promovohet një sistem rajonal i vazhdueshëm dhe në evolucion, i cili mbështetet në metodat e kërkimit sistematik, veçanërisht lidhur me risitë në fushën teorike, të teknologjive dhe të praktikave.





� Për informacione më të hollësishme për veprimtari të projektit, studime, raporte dhe botime drejtohuni në faqen e projektit në  internet: http://culture.coe.int/citizenship



1 Këshilli i Evropës Deklarata finale e Kryetarëve të Shteteve e të Qeverive të Shteteve anëtare të Këshillit të Evropës, Strasburg, Francë, 11 tetor 1997, f. 1. Deklarata finale e Plan d’Action mund të konsultohet në Internet, në adresën: htt://ëëë,coe.fr.

QËLLIMET





përgjegjësi 

pjesëmarrje

bashkëpunim 

itegrim

kohezion social

zhvillim i qëndrueshëm



SISTEMET MBËSHTETËSE TË QËNDRUESHME:



deklarimi i prioriteteve

burime të qëndrueshme

identifikimi dhe parandalimi i pengesave











STRATEGJITË



shumëdimensionale dhe multifaktoriale

partneritet dhe bashkëpunim



KONTEKSTET

formal

joformal

informal



GRUPET E SYNUARA

nxënës 

të rinj 

të rritur



DIMENSIONET CELËS TË 

ZHVILLIMIT:



dijet

(koncepte dhe vlera)

aftësi

sjellje dhe veprimtari



MEDIATORËT



Shkollat /mësuesit

shoqëria civile (nxënësit)

familja

vendi i punës

mediat

grupet e interesuara



VLERAT THEMELORE





Të drejtat e njeriut dhe 

liritë demokratike



MENYRAT



ndërdisiplinim

shumëllojshmëri

e pikëpamjeve



ASPEKTE TË PROCESIT



formulimi i objektivave

grupet e pikësynuara

seleksionimi i përmbajtjes dhe metodës

strategjitë e realizimit

mediatorët

organizimi dhe administrimi

burimet

orientimi dhe mbështetja

vazhdimi dhe evolucioni

kërkimi dhe risitë



PARADIGMAT





konstruktivizëm 

ndërveprim








